
 !موږ څه وايو

ډېره د خوښۍ خبره ده، چي په دې وروستيو كي د ځوانانو مينه له خپل فرهنګ او ادب سره اورنۍ شوې ده او د 

خپل فرهنګ د بډايني لپاره يې لاري چاري مشخصي كړي او درانه ګامونه ورباندي اخلي، چي پر دې لار يې ټولو 

  .چوپړ ته ملا تړلې دهاړتياوو ته په پام سره 

د دغسي فرهنګ مينو، هڅاندو او خواريكښو زلميو له ډلي څخه يو هم ځوان او با استعداده نثار احمد آريا دى، چي 

اوس يې د غوره كيسو يوه ژباړل شوې ټولګه ستاسو په لاس كي ده او زموږ دا هيله ده چي د ذوق ژبه،  -همدا اوس

 .به پر وټكوئ

يوې خوا د پښتو لنډي كيسه ليكني پر ډګر راټوكېدلى خدايي غاټول دى، خپله هم لنډه كيسه ښاغلى اريا كه له 

 .ليكي او د لنډي كيسې ليكني بريالۍ تجربې كوي، دغه راز د نورو ليكوالو له غوره كيسو څخه هم ژباړي كوي

 ه ان شا الله تاسو د دغيښاغلى اريا د لنډو كيسو په ټاكنه كي د ښه ذوق څښتن دى او زموږ د دې خبري زبات ب

منځ كي ووينئ. د ګران اريا يوه ډېره ښه ځانګړنه دا ده چي ده خپله ټوله پاملرنه يوازي او يوازي د  -ټولګي په منځ

لنډي كيسې مطالعې او تجربې ته اړولې ده، دى هڅه كوي چي يو كار وكړي او پوخ يې وكړي. نو موږ به د ده د 

 .ېلګه )د ناوي بنګړي( ستاسو د ذوق مخي ته كښېږدولومړني فرهنګي چوپړ لومړنۍ ب

خداى دي وكړي چي خوښي مو شي او موږ به خپلي خبري په دې دعا رالنډي كړو، چي خداى دي وكړي زموږ دغه 

نوى غوړېدلى ګل د وخت له سړو او نامردو سيليو څخه تر ډېره په امان واوسي او خوږبويي يې تر ډېره په لره او بره 

 .كي خپره وي او د ټولو پښتنو دماغونه په تر او تازه ويپښتونخوا 

 امين ثم امين

 په ادب، مينه او درنښت

 بېنوا فرهنګي ټولنه_ كندهار

 پايله

 كېدو موپاسان/فرانسه

له ډوډۍ څخه وروسته مېلمستيا ته راغلي سړي د چلم څكولو لپاره په بله كوټه كي سره راټول شول، او له غره، وره 

ل شوې، په خبرو، خبرو كي د هغو ميراثونو يادوني پيل شوې، چي ډيري عجيبي او نادري وې، پدې وخت خبري پي

كي ښاغلي انتوني يوه په زړه پوري كيسه وكړه، ښاغلى انتوني د ښار له وتلو وكيلا نو څخه دى، هغه وويل" نن سبا 

ى، هسي خو دا يوه عادي كيسه ده، چي زه د يوه داسي وارث په لټه كي يم چي په ډېر بد حالت كي غيب شوى د

 .په نړۍ كي هر مهال رامنځ ته كيداى شي، خو تفصيل يې ډېر دردونكى دى

تقريبا شپږ ميا شتي مخكي يو ې شتمني كونډي ما ته د يوه سړي له لاري بلنه راكړه، چي د هغې كور ته ورشم، 

ته نشي راتلاى، زه د هغې ليدو ته ورغلم، له څو هغې بخښنه غوښتې وه چي د ناروغۍ له امله هغه خپله زما دفتر 

رسمي جملو وروسته هغې راته وويل:" وكيل صاحب! زه غواړم چي تاته يوه ډېره مهمه او سپېڅلې دنده دروسپارم، 

ما ته د دې كار لپاره تر ډېر غور وروسته غوره كړى يې ، زما د ژوند شېبې نوري لنډي شوي دي، كوم كارچي غواړم 

وسپارم، هغه به ته زما له مړيني وروسته پيل كوې، پر مخا مخ مېز زما وصيت نامه پرته ده، او ورسره د  تا ته يې

لسوزرو "فرانكو" نوټونه هم دي، كه چېرى ته پخپل كار كي پاته راغلې، نو همدا لس زره فرانكه خپل فيس وبوله، 

ه نوري تاته د جايزې په توګه دركړل شي، ماله اوكه چيري بريالى شوې، نو زما له وصيت سره به سم يو لك فرانك

هغې وپوښتل چي هغه غواړي په ما كوم كار وكړي؟ هغې ځواب راكړ، چي زه به د هغې ورك زوى ور پيدا كوم، چي 

د دې د ټولي شتمنۍ يوازينى وارث دى، كونډي دا خبره بيا تكرار كړه چي زه به د هغې له مړني وروسته خپل لټون 

غه باور لري چي دا به ډېر ژر مړه شي، هغې له ما هيله وكړه چي زه هغې ته تكيه وركړم او پركټ يې پيل كوم، او ه

د دې لپاره كښېنوم، چي هغه خپله كيسه ماته وكړي، چي كيسه واورم، نو كيداى شي، چي زه د خپلي دندي پلان 

نه وم خو بيا مي هم اندازه لګولاى شوه، ترتيب كړم،كونډه په ريښتيا هم ډېره ناروغه وه، سره له دې چي زه ډاكټر 

 .چي هغه نوره د يو څو ورځو مېلمنه ده

كونډي خپله كيسه داسي پيل كړه "ښاغلې! ته هغه لمړنى كس يې چي زه داكيسه ورته كوم، د دې لپاره چي تاته 

ا بدبختي داستان زما د درد اوخوږ احساس وشي، ځكه ته يو خواخوږى انسان رامعلوميږې، زه باور لرم، چي ته زم

واورې نو زما د زوى په لټه كي به هيڅ كمزوري نه ښيې، زه نه غواړم چي ډېره ليري لاړه شم ځكه داسي نه وي چي 

 ."د څه درښودلو وړاندي زما ځواك ځواب راكړي

ما مور او تر واده وړاندي ما له يوه هم سينه ځوان سره مينه كوله، ما پتيلې وه چي له هغه سره به واده كوم، خو ز 

پلار په دې خوښ نه وو، ځكه زما محبوب شتمن نه و، زه يې يوه لوړ او شتمن سړي ته وركړم، ما د دې واده مخالفت 

 "و نه كړ، ځكه چي زه هغه وخت كم سينه، بې تجربې او د مور او پلار په خوښه وم

واده وكړ او له بل لوري زما يو ډېر څو كاله ورسته ځينې مهمي پيښي را منځ ته شوې، له يوه لوري زما محبوب بل 

ښكلى زوى وزېږېد، د زوى له پيدا كېدو دوه كاله وروسته زما مېړه مړ شو، او په دې لويه نړۍ كي زه د يوه زوى او 

 "خپلي ډكي ځوانۍ پيټي ته يوازي پاته شوم

ا مېړه مړ شوى و، بلكي زما محبوب چي زما د مېړه له مرګه خبر شو، نو هغه ډېر خواشينى شو، په دې نه چي زم"

په دې چي هغه بل واده كړى و، او اوس سره له دې چي د هغه لار پاكه وه، هغه له ما سره واده نشواى كولاى، هغه 

 . د عذر لپاره ماته راغى، او پر دې غم يې په چيغو، چيغو وژړل، زما زړه ټوټې، ټوټې شو

زما لويه غلطي وه، ځكه ما بايد په لمړيو شپو كي هغه له خپله له دې وروسته زما كور ته د هغه راتګ پيل شو، همدا "

كوره منع كړى واى، خو دا چي زه د مېړه بې وخته مړني ډېره ځورولې وم، نو ځكه مي خپل محبوب ته د دوستۍ 

تر بريده د اړيكو ساتلو اجازه وركړه، خو دا اړيكي ډېر ژر د دوستۍ له بريده واوښتې، معلومداره خبره ده چي 

همداسي به كېدلاى، ځكه زه ځوانه وم، يوازي وم، او له هغه سره مي مينه وه، موږ ښځي بايد څنكه راز، راز تكليفونه 

 "وزغمو

بيا داسي وخت راغى چي د هغه ډيري شپې به له ما سره تېرېدې، هغه واده درلود، زه كونډه وم او يو زوى مي هم 

او عاشقي وكړو، ما بايد لمړى لا دغه خطر حس كړى واى، خو افسوس  درلود، نور نو موږ ته مناسبه نه وه چي مينه

چي احساساتو مي پر عقل پرده غوړولې وه، زه له فطري غوښتنو څخه مغلوبه شوې وم، نتيجه يې دا شوه چي هغه 

زما  هټول څه وشول چي بايد نه واى شوي، زه د هغه يو ډول يارانه وګرځېدم، ښايي ته به فكر كوې چي دا ټوله ګنا

زه، خو داسي نه ده، كيسه دا سي وه چي زما ميني او يوازيتوب زما د محبوب حوصله ور لوړه كړه، د هغه غوښتني 

له يوې نه بلي ورځي ته پسې ډېرېدې، ما ډېر مزاحمت وكړ خو حقيقت دادى چي د ښځي كردار چي هر څومره 

ار ټول بنسټ يې له منځه ځي او داچي هغه تر واده كلك وي، كه له يو سړي سره څو ساعته يوازي پاته شي نو د كرد

 ... وړاندي زما محبوب و

همداسي څورلس كاله تېر شول، دغه څولس كاله زما د ژوند تر ټولو ښې شيبې وې، په دې زمانه كي زما زوى لوى 

ږ دواړو په ګډه شو، هغه دومره ځيرك او صالح هلك و چي يو مور وياړ پرې كولاى شواى، زما پر يار هم ګران و، مو

هغه لوى كړ، د هغه د زده كړي لپاره زما محبوب ډېر زيار وكيښ، زما زوى به هغه ته كاكا ويل، له هغه سره يې بې 

كچه مينه كوله او د هغه يې ډېر درناوى كاوه، هغه يې خپل پلار، ښونكى، پالونكى او ملګرى باله او په هر څه كي 

هيڅكله په خپل كور كي د كاكا پر شته والي نيوكه نه وه كړې، نيوكه خو لا به يې له هغه سره مشورې كولې، هغه 

پرېږده هغه تر اوسه دا هم نه و پو ښتلي چي كاكا هره ورځ زموږ كور ته داسي بې خاره ولي راځي، هغه له كوچنيوالي 

ر كي په كاكا عادي هغه خپل ځان او مور ته نژدې ليدلى و او هغه يې د خپل ځان مخلص ګڼلى وو هغه په خپل كو 

 . شوى و او هغه يې د ځان او مور خير خوا ګڼلى و

بيا يو وخت زما يار له خپلي ښځي سره د يوې مياشتي لپاره په سيل برتانيې ته ولاړ، هغه به هر وخت په كال يا دوو 

راغى، موږ ډېر  ليدو تهكلونو كي بهر ته په سيل تلى، خير كله چي بيرته له برتانيې څخه راغى نو تر ټولو لمړى زما 

احساساتي سره يو ځاى شوو او په يو بل كي ورك شو، زما سد والوت،نه پوهيږم چي څومره وخت به تېر شوى و، خو 

چي ځان او شاوخوا ته مي پام شو، نو ټكان مي وخوړ، زه ناببره پوه شوم چي په كوټه كي دريم كس هم شته، ما چي 

ي وكتل نو پر سترګو مي توره شپه شوه، ما خپل زوى "هنري" وليد چي ژر وګرځېد سر را پورته كړ او د وره خوا ته م

 "او لاړ

زما پر سر اسمان را ولوېد، كشكي مځكه چاودلې واى او زه په ننوتلې واى او يا مي پر كړي واى او د همېش لپاره "

دېدو په حال كي و، ټول بدن مي وركه شوې واى، نه پوهيږم چي ما تر كومه سلګۍ وهلې او ژړل مي، زما زړه د چاو 

لكه په اور چي كبابېدى، زه د هغه كب په څېر تړپېدم چي له اوبو را ايستلى شوى وي او پر وچه يې غورځولى وي، 

وكيل صاحب! هغه مهال چي زما كوم حالت و، هغه زه په ژبه نه شم بيانولى، زما يار هم چوپ و، هغه له ما څخه 

ډاډ راكړ، نه يې له ژړا څخه منع كړم او نه هم نژدې راته راغى، ډېر ورسته هغه چوپتيا ليري ناست و، هغه نه ماته 

 "ماته كړه او و يې ويل:"زه د هنري پسې ځم، د هغه ... د هغه د پوهولو هڅه كوم، زه ... زه هغه ته وايم

چي ښه ستړې شوم نو پر  هغه هم لاړ، زه يوازي پاته شوم، د اوښكو چينې مي وچي شوې او ډېره كمزورې شوم، كله

كټ ولوېدم او د خپل تللي زوى په تمه شوم، زه چوپه وم په زړه كي مي ډول، ډول اندېښنو سر كړى و او له وېري 

په رېږد وم، كله چي به په نغري كي د كوم لرګي ټك شو نو زما ترهنده سترګي به د وره خوا ته واوښتې، يوې نا 

ولنو كي را حصار كړى و، زه پوره باور لرم چي كوم سخت مجرم به هم داسي څرګندي وېري زما زړه په اوسپنزو ز 

درد نه وي ليدلى،"د شپې په نيمايي كي ماته د خپل محبوب له لوري خبر راغى، چي هغه تر اوسه د هنري په پيدا 

نه هغه  ولېږه چيكولو كي پاته راغلى دى، هغه پوښتلي و چي هنري خو به كوگر ته بيرته نه وي راغلى؟ ما ځواب ور 

 "تر اوسه بيرته كور ته نه دى راغلى، ته خپل لټون جاري وساته

زه ټوله شپه هغه ته په تمه ناسته وم، څو ځلي پر خپل زهني توازن باندي شكمنه شوم، كله به مي زړه راته ويل چي "

چي پر مځكه ځان جامې وشلوم، ټوپونه ووهم او دومره منډي كړم، چي عصاب مي شل شي، كله به مي زړه و 

وغورځوم، خو هيڅ غوښتنه دومره قوي نه وه چي ماته يو كوچنى حركت راكړي، زه ټوله شپه ډول، ډول اندېښنو 

لاندي كړې وم، بد، بد چورتونه رالوېدل د توپاني جګړو غوندي په زهن كي راګرځېدل چي اوس به څه كيږي؟ كه 

برګون څه وي؟ كه هغه بېرته راغى نو زه به دومره توان ولرم هغوئ دواړه سره مخامخ شول نو بيا به زما د زوى غ

(c) ketabton.com: The Digital Library



6 
  

Download from: ketabton.com 

چي له هغه سره مخامخ شم؟ هغه به بېرته راشي؟ كه را نه شي نو زه به څه كوم؟ دا دومره لوى ژوند به يوازي څنګه 

  تېروم؟

رته تلو اشاره و  شين سهار و، چي زما مزدوري كوټې ته سر را ښكاره كړ، ما له دې پرته چي هغې ته وګورم په لاس د

وكړه، نه پوهېږم چي هغه ولاړه كه پاته شوه خو لږ وروسته په داسي حال كي چي يو ډاكټر ورسره ملګرى و ماته 

 "نژدې راغله، ډاكټر ويل زه سربداله شوې يم، هغه زه پر كټ پرې ايستم او نور په ځان پوه نه شوم

كي نه وم، په همدې نا سم حالت كي به مي كله چيغي مزدوري مي ويل چي زه تر ډيرو ورځو پوري سمه په هوښ "

 "وهلې، كله به مي بغاري وهلې او كله به مي اپلاتي ويلې

كله چي زه پر سد شوم نو زما محبوب ماته نژدې ناست و، هغه ډېر ستړى او پرېشانه ښكارېدى، زما چي پر هغه "

حال مي ورڅخه وپوښت، هغه راته وويل: ما  سترګي ولګېدې نو سملاسي مي بېرته ورڅخه واړولې او د خپل زوى

چي هر څومره د هغه لټه وكړه بيا هم د هغه په موندلو كي پاته را غلم" ما هغه ته په قار وويل: سملاسي له دې ځايه 

 "پورته شه او زما زوى را پيدا كړه، تر څو چي دي هغه نه وي پيدا كړى له ما سره د ليدو هڅه مه كوه، هغه ولاړ

احب! له هغې ورځي راهيسي، نه زما زوى بېرته راغى او نه زما محبوب، ما له تېرو شلو كلونو راهيسي د وكيل ص"

هغوئ يوه مخ نه دى ليدلى، له شلو كالو څخه پرلپسې زه دغه عذاب ګالم، زه هره شيبه په تمه تېروم، هر وخت 

درد نه شې محسوسولاى، دا يوازي د  مي زړه دربيږي چي خداى خبر زوى به مي كله بېرته راشي، ته د دې سزا

يوې مور زړه محسوسولاى شي، هغه تمه چي پاى نه لري ، اف " هغه چوپ شوه، بيا يې څو شيبې ورسته پسې وويل:" 

خو اوس هغه وخت رارسگېدلى چي دغه تمه پاى ته ورسيږي، زما وخت رارسېدلى زما ژوند په خلاصېدو دى، ما د 

دې كور ته را ننوتلى دى او نور زه هم د ژوند هيله نه لرم، له دې شلو كلونو را هيسي مرګ ښكالو اورېدلې ده، مرګ 

 "چي زه كوم ژوند تېروم تر هغه مرګ وېرونكى نه دى

او هغه زما محبوب، هغه له تېرو شلو كلونو څخه بې له ناغې زما كور ته راځي او زما د نوكرانو په منځګړيتوب له ما 

له هغه راهيسي ماته لوى، لوى ليكونه ليكي، زما له نوكرانوسره غوړمالۍ كوي، هغوئ  څخه د ليدو غوښتنه كوي،

ته لوى، لوى رشوتونه ور مني چي په يو ډول څان دننه را پرېږدي او د يو څو شيبو لپاره له ما سره وويني، خو ما 

. نه پوهېږم چي ولي؟ زه په دې هيڅكله هغه ته د ليدو اجازه نه ده ور كړې، د يوې شېبې لپاره هم نه، ځكه چي ..

پوره باور لرم چي كه په هره شېبه كي هغه زما مخي ته راغى نو په هغه شيبه به زما زوى هم بيرته راشي او موږ 

دواړه به يو ځل بيا يو ځاى وويني، اف، زويه ... خداى خبر هغه به چيري وي؟ مړ به وي كه به ژوندى؟ خدايزده 

طن كي به و ي كه به له سمندر پوري وتلى وي؟ زه به كله ور يادېږم كه نه؟ نه پوهېږم چيري به پټ وي؟ په همدې و 

چي اولاد خپل مور او پلار دومره ولي ځوروي؟ داسي سختي سزا وي ولي وركوي؟ خپل زامن دومره بې رحمه كيږي 

 "ولي؟

ې او په دردناك ږغ ي يوې مور په داسي حال كي چي د مرګ شېبې يې شمېگرلې په اسمان كي سترګي ښخي كړې

خپل زوى ته ور ناري كړل:" زويه! زما زويكه! ته خو دومره ظالم نه وې، تا خو همېشه خندل او زه دي خندولم، ته 

دومره احساس نه لرې چي تا خپلي مور ته څومره سخته سزا ور كړې ده، تا خپله مور ژوندۍ ښخه كړې ده هغه 

ي كله به ستا تبه وه نو هغې به خوب پر ځان حرام كړ او كرۍ شپه به مور چي له تا سره يې دومره مينه كول، چ

 "ستا سرته ناسته وه

ګوره دغه ټولي خبري هغه ته وكړه" كونډي ماته وويل:" ورته كوې يې كه نه؟ ژمنه ده؟ هغه ته ووايه ... هغه ته "

ه جفا وكړه، له كله راهيسي چي ته ووايه زما زويه زما زړګيه! پر خپلي تللي مور رحم وكړه، وخت له هغې سره ډېر 

تللى يې، له هغې ورځي څخه ستا له مور څخه د ګور مړى جوړ شوى دى، اوس هغه په ريښتيا مړه شوې ده، ته خپله 

مور وبخښه، يو ځلي يې په مينه ياده كړه، ستا د دغه شل كلن بېلتون هره شيبه د هغې لپاره تر مرګ په كمه نه وه، 

د وينو اوښكي توى كړي وې او يو ځل د هغې قبر ته ورشه او هغې ته ور چيغي كړه چي مور  او ستا په ياد كي يې

جاني! هغه به پوه شي چي تا هغه بخښلې ده" كونډه په چيغو شوه، او بيا يې سلګۍ پيل شوې، زه چوپ ناست وم 

و اشاره وكړه، زه چي پورته هغه دردېدلې ننداره مي كول چي يوازي يې پاى زما په مخكي و، هغې په لاس ماته د تل

شوم نو هغې پرته له دې چي ماته وګوري په سلګيو راته وويل:"هغه ته دا خامخا ووايه چي ما ... چي ما له هغه 

وروسته بيا هيڅكله د هغه )خپل يار( مخ لا نه دى ليدلى، دا به ستا ډېره لويه مهـرباني وي، نور نو ما يوازي پرېږده 

 "كي ډوبه مړه شمچي په خپلو ګورومونو 

زه دباندي راووتم له سترګو مي اښكي رواني وې، څو ورځي وروسته خبر شوم چي هغه كونډه مړه شوې ده، ما د 

 "هغې په جنازه كي ګډون وكړ

بيا ما له خپلو ټولو امكاناتو او اړيكو څخه كار واخيست، په پټو سترګو مي هڅي وكړې چي د هغې زوى پيدا كړم 

 .لو هڅو كي پريالى شوى نه يم، تاسو چي د هغه په اړه هر فكر كوئ خو زه هغه يو مجرم زوى بولمخو تر اوسه په خپ

  

(c) ketabton.com: The Digital Library



8 
  

Download from: ketabton.com 

 بندي

 جرالډ كيريش

تل خونه هلته ده!" د محبس مشر په داسي حال كي چي يو لور ته يې اشاره كول وويل:" لاندي د وركښته كېدو پر "

اسو خبر ياست چي دغه سيمه رود ته ډېره نژدې ده ځكه مهال لږ پام كوئ ځكه چي ځينې ډيري زېم وهلي دي، ت

يې نو ځينې ډېري بوس شوي دي او پر ډبرينو ځينو باندي د لندبل له امله خپل سري بوټي را شنه شوي دي، كه 

څه هم هغه تاسو ته چنداني زيان نه در رسوي خو ښايي جامې مو در چټلي كړي، هو رښتيا! اوس دغه تل خونه تشه 

لي مي دي چي په "كلوري" كي يې پر روغتيايي اوصلو برابر محبس جوړ كړى دى، خو زما په فكر محبس ده، اورېد

بايد محبس وي نه هوټل، محبس ته سم خلك نه ځي، بد خلك ځي، د دې لپاره محبس بايد محبس وي، ته څه په 

 "كي وايې؟

بده به نه وي كه ووايم چي دغه محبس  دا ځاى اته سوه كاله پخوانى دى، خو اوس هم د اولي ورځي غوندي دى،"

په دولسمه پېړۍ كي جوړ شوى دى، له دې ورستيو لسو كلونو پرته نور له هغه راهيسي كار ورڅخه اخستل شوى 

دى، لمړى تل خونه وينئ؟ كه مخامخ شكنجه خانې ته ورځئ؟ تل خونه وينئ ؟ ښه، لاكن هلته ستاسو د ليدو وړ څه 

زوړ سړى و، يو ستر اوسپنيز وره ته اوږه ور كړه او ور يې پرانيست، بيا په داسي حال نه شته" د محبس مشر چي يو 

 .كي چي په لړزېدلو لاسونو كي يې ډېوه نيولې وه موږ ته لار را ښوول

تل خونه يو هيبت ناك ځاى و، لس مربع فټه غولى يې و، اته فټه يې هسكوالى و، ښوى مځكه يې وه او ساه په كي 

سړه وه چي د انسان زړه په كي تنګېدى، زموږ يو ملګري ناره كړه "دا ډېوه خو يو وار دلته راوړئ،  بندېده، دومره

 "دلته پر دېوال څه نقاشي ښكاري

 :بلې هو" د محبس مشر وويل"

 "پر څلورو واړو دېوالونو نقاشي شته، دا وګورئ دلته رڼا ښه پرېوزي"

وال د ډېوې ژړه رڼا پرېوته، يو چا پر ډبرينو دېوالو باندي ډېره موږ ټول جنوبي دېوال ته نژدې ور ټول شوو، پر دې

ښكلې انځورګري كړې وه، د عيسى د ژوند او د هغه د زندۍ كولو انځورونه ښكارېدل، انځورګر د پوره هنر مظاهره 

 :كړې وه، د عيسى پر څېره باندي نا پايه سپېڅلتيا ښكارېده، د محبس مشر وويل

انځورونه پخواني نه دي، كوم چا چي دغه انڅورونه جوړ كړي دي هغه مړ... زما يې نېټه  ښه په غور يې وګورئ دغه

سمه ياد نه ده، تقريبا لس كاله پخوانۍ خبره ده زما د هغه نوم ياد نه دى، فكر كوم چي نوم يې "جون" و، كه كوم 

 "ن كوم چي جرم يې سياسي وبل څه و، زه په دې هم نه پوهېږم چي هغه يې دلته د څه لپاره راوستلى و، ګوما

هغه ته يې د ټول عمر نظر بندي او يوازيتوب سزا ټاكلې وه، هغه زلمى و او له يوې درنې كورنۍ څخه و، په هغه "

شپو كي زه نوى د محبس مشر ټاكل شو ى وم چي هغه يې دلته راوست، كوم سپاهي چي هغه دلته راوست، هغه 

دا سړى د توري تل خوني لپاره دى، دا كوټه موږ توره تل خونه بولو، سپاهي وويل چي  ماته وويل چي ښاغلې ارتهره !

 "دا بندي بايد له بهر سره هيڅ تماس و نه لري، دى بوزئ بندي يې كړئ

  "ما ورته وويل ډاډه اوسه ! له دې ورسته به دى له دباندي نړۍ څخه مطلق بې خبره پاته شي

پوره ايمانداري سره تر سره كړه، درنو مېلمنو! ما هغه په تل خونه كي بند كړ، هغه زه وياړم چي ما خپله دنده په "

هيڅ ونه ويل، هيڅ شور يې ونه كړ ځكه هغه له يوې درنې كورنۍ څخه و، زه چي په لمړي ځل هغه ته د ډوډۍ ور 

ه زړه كي وويل، ښاغلې ! وړلو لپاره ورغلم نو هغه ماته داسي وكتل لكه زه چي د يوې مرداري ويالې چنجى وم، ما پ

 "ته ماته ډېر په حقارت سره ګورې، خير ژر وي كه ورسته ته به زما په قدر پوه شې

پوره يوه مياشت وروسته، يوه ورځ هغه له ما څخه وپوښتل چي نن كومه ورځ ده؟ ماته امر شوى و چي هغه بايد له "

د خبري هم ونه شي، ما هغه ته هيڅ ونه ويل، پټه نړۍ سره هيڅ ډول تماس و نه لري، مانا داچي له بندي سره باي

خوله دباندي راووتم، دويمه ورځ بيا هغه له څخه وپوښتل، مهرباني به دي وي كه راته ووايې چي نن كومه ورځ ده؟ 

ايا زما د بند يو كال تېر شوى؟ زه و نه توانېدم چي خپله خندا پټه كړم، يو كال؟ تر اوسه خو پنځه اونۍ نه دي تېري 

  "شوي

د دويمي مياشتي وروستيو شپو ته د هغه حال خراب شو، له هغه سره د يوې جملې خبري كولو په بدل كي هغه هر 

 "څه راكولو ته چمتو و، خو زه يو ساده ريس وم، نه مي حرس درلود او نه يې لرم

ما رحم وكړه، له ما سره  د هغه حال نور پسې خراب شو، هغه به پر ځنګنو ولوېد او په ژړغوني ږغ به يې وويل: پر

وږغېږه، ما به سر ورته وښوراوه او ورڅخه تېر به شوم، سړى بايد خپله دنده په امانداري تر سره كړي، ما به ډېر 

كله اورېدل چي هغه به په لوړ ږغ خندل او يا به يې په ړزېدلي ږغ چيغي وهلې، تاسو ته به زه ډېر ظالم ښكارم، ښايي 

امر پابنده وم، ماته امر شوى و چي زه له هغه سره هيڅ خبره و نه كړم ځكه نو ما له هغه  همداسي وي خو زه د خپل

  "سره خبري نه وكړې

درې مياشتي ورسته هغه ماته لوى، لوى وړانديزونه راكړل، هغه ويل انسان خو به يې؟ پر ما رحم وكړه، پښو ته دي "

ړم، ما هيڅ جرم نه دى كړى، زه لوړه كوم چي ما هيڅ ګنا نه درلوېږم، له ما سره خبري وكړه، زه به تاته هر څه درك

ده كړې، زه تاته په زرګونو پيسې دركولاى شم، د يوه توري په بدل كي به زر، زر پونډه دركړم، د هغه ځكېروى 

خوت خو زه رشوت خور نه يم او بل زما په زهن كي دا خبره هم وه چي بندي به دومره پيسې له كومه كړي ؟ ما 

 "ته د "نه " په دود سر وښوراوه، هغه ډيري بغاري ووهلې اخير چي ښه ستړى هلاك شو نو چوپ شو هغه

ماته ويل شوي و چي كه چيري هغه د ځان وژني هڅه كول نو مخه يې مه نيسئ، يو چاقو، پنجه، قاچوغه، غاب او "

 " يو ګلاس د هغه په اختيار كي وو

ښت، ما د هغه زوړ چاقو وكوت، د چاقو لاستى مات شوى و، زما په فكر يوه ورځ هغه له ما څخه يو نوى چاقو وغو "

كي را وګرځېدل چي كيداى شي هغه ځان ته د تېښتي لار جوړوي ځكه نو د چاقو لاستى مات شوى دى، ماته خندا 

شوې  رراغله ځكه د تل خوني دېوالونه د فولادو غوندي كلك دي، پنځه ميتره پنډ دي او په پوښښ كي يې اوسپنه كا

  "ده

ما له مركز څخه امر وغوښت، ځكه ما دا اختيار نه درلود چي هغه ته نوى چاقو وركړم، كله چي اجازه راكړل شوه "

  "نو بيا ما هغه ته نوى چاقو وركړ

ډيري ورځي تېري شوې يوه ورځ ما د ډېوې په رڼا كي دننه وروكتل، هغه هڅه كول چي پر دېوال باندي يوه څېره 

 "په څېره كي د ژوند اثار ښكارېدل، هغه د ځان د بوختيا يوه ښه لار پيدا كړي وه انځگور كړي،

هره اونۍ به هغه له ما څخه دا پوښتل چي ايا زما د راتلو لس كاله شوي دي ؟ ايا زما د راتلو شل كاله شوي دي؟ ايا 

رسېد، هغه پر انځورونو زما وېښتان سپين شوي دي ؟ خو د وخت په تېرېدو سره د هغه دا عادت هم پاى ته و 

انځورونه جوړول، تاسو يې وينئ هغه پر يوه څېره باندي بله څېره توږل، تر ټولو د حيرانۍ خبره دا ده چي هغه دغه 

  .ټول انځورونه په تياره كي جوړول، ځكه هغه ته د رڼا وركولو اجازه هم نه وه

ابول، ځكه نو موږ هم د لرګي چاقوګان ور شروع بندي به هر وخت په نقاشيو اخته و، خورا ډېر چاقوګان يي خر "

كړل، د هغه د كار لپاره مو زاړه مېخونه او پېچونه هم وركول، په دېرشو كلونو كي هغه د تل خوني ټول دېوالونه ډك 

 .كړل" د محبس مشر چوپ شو

يبي موږ يوې عج موږ خپل چار چاپېره توږلي ډبري ليدلې، موږ داسي محسوسوله لكه د وخت رفتار چي تم شوى و،

وېري اخيستي و، تل خونه د قبر غوندي تياره وه او موږ ته خپل ځانونه داسي ښكارېده لكه مړي چي وو، ډېر بد يخ 

 "! و، موږ بالاپوښونه اغوستي وو بيا هم رېږدېدلو، ما ويل " اف، دېرش كلونه

نه بندي وو، هغه چي څه وخت دلته درو دېرش كلونه" د محبس ريس وويل: "اوس را ياد شول، هغه درودېرش كلو "

راغلى نو زما د لور لمړۍ كليزه وه، په درودېرش كلونو كي هغه څلور سره دېوالونه له انځورونو څخه ډك كړل او پو 

هېږئ چي بيا څه وشول؟ دولت د هغه سزا ور كمه كړه او د هغه د ايله كېدو امر يې وكړ، تاسو ته به پر دې خامخا 

چي هغه ته ورغلم او پر هغه مي د خوشي كېدو زېرى وكړ نو هغه زه پر ځنګون په يو شي ووهلم خندا درشي ځكه زه 

او ويې ويل: ځه ورك شه، پنځه دقيقې مي پر ارامه نه پرېږدې؟ موږ هغه په زور له تل خوني څخه راوويست او له 

هغه ساه وركړه، زه پوره باور لرم  محبس څخه دباندي مو ايله كړ، خو ښاغلې! چي څنګه موږ هغه دباندي ايله كړ نو

چي پر هغه باندي دغه خلاصه او تازه هوا سمه ونه لګېده، ازادي هوا له هغه څخه ژوند واخيست ځكه هغه د بندي 

  "هوا عادي شوى و

 ."نو زما درنو مېلمنو! اوس تاسو د شكنجه خانې ليدلو ته چمتو ياست، كه نه؟"

 بې ټاټوبي

 فريقاناډين ګورډيمر/جنوبي ا

په هغه شپه چي زموږ مور بازار ته لاړه، نو بيا رانه غله، نه پوهيږم چي په هغې څه وشو، يوه ورځ زموږ پلار هم 

همداسي تللى و، بيا هيڅكله رانه غلى، لاكن هغه جګړې ته تللي و، كه څه هم موږ هم د جګړې په سيمه كي وو، خو 

ندي وو، چي لاسونه يي له وسلې خالي وو، زما پلار له هغه چاسره خير موږ كوچنيان وو، موږ دخپل نيكه او انا غو 

جنګېدى چي حكومت داړه ماران بلل، هغوى هر ځگاى لوټ او تالان ګډ كړى وو، موږ ټولو له هغوئ څخه د ځان 

 ژغورلو لپاره له ويري دا رنګه منډي وهلې، لكه چرګان چي د سپيو له ويري منډي وهي، موږ نه پوهيدلو چي چيري

لاړشو، زموږ مور بازار ته ددې لپاره تللې وه، چي غوړي راوړي ، ځكه كوم چا ورته ويلي و، چي په بازاركي غوړي 

وركوي، موږ لدې خبري ډير خوښ وو، ځكه موږ له ډيري مودې راهسي د غوړو څكه نه وه كړې، ښايي هغې ته به 

، او غوړي به يي ترې اخيستي و، او يا ښايي له داړه يي غوړي وركړي و، ددې لپاره به كوم چا په تياره كي وژلې وه

مارانو سره مخ شوې وي، كه كله تاسو له داړه مارانو سره مخ شئ ، نو هغوئ به تاسو هم ووژني، هغوئ دوه ځله 

زموږكلي ته راغلل، موږ منډه كړه په لوخو كي پټ شوو، بيا چي كله هغوئ لاړل نو موږ له لوخو نه را ووتو او خپلو 

 .رونو ته راغلو، چي وموكتل نو د كور هرڅه يې وړي ووكو 

خو په دريم ځل هغوئ ته هيڅ په لاس نه ورغله ، نه غوړي او نه هم د خورك كوم بل شى، هغوئ زموږ دكور تيرانو 

 او لرګو ته اور اچولى و، چي له امله يې زموږ د كور چت پر مځكه رالوېدلى و، زموږ مور د اورسپني ټوټې راوړي وې،

چي په هغه موږ د خپل كورڅه برخه پوښلې وه، په هغه شپه موږ تر هغه چت لاندي د خپلي مور د بيرته راتلو په 

 .تمه ناست وو

موږ د كار لپاره لا هم له وېري دباندي نشواى وتلاى، ځكه داړه ماران په رښتيا بيا راغلي وو، زموږ كور ته خو لا خير 

غوئ ته له انسانانو او شيا نو تش ښكاره شوى و، كه نه نو نور يي ټول كلي ته نه وو راغلي، پدې چي بې چته كور ه

بې پتي او سپكاوى اړولى و،سره لدې چي موږ د خلكو چيغي، شور او ږوږ اورېدى،خو بيا هم د مور له ويلو پرته له 

و، لكه  ې سره داسي نښتىتښتي وېرېدولو، زه په خپلو خويندو او وړونوكي ميا نځوۍ وم، زما كوچنى ورور زماله سين

د بيزو بچى چي د خپلي مورله نس سره نښتى وي هغه خپل داړه لاسونه زماله غاړي څخه تاوكړي وو، او پښې يې 

زما تر ملا راګرځولي وې، زما مشر ورورچي دكور له سوځيدلو لرګيو څخه يې يو لوى ډانګ په لاس كي و، د دې لپاره 

 .ان راشي، نو دى به خپل ځان ورڅخه وژغورلاى شيټوله شپه ولاړ و، چي كه داړه مار 

موږ ټوله ورڅ مور ته په تمه تېركړه، زه نه پوهيږم چي نن كومه ورځ ده داچي په كلي كي نه كوم ښوونځى پاته و، 

 .اونه هم كومه كليسا ځكه نو نه څرګنديده چي كله جمعه او كله شنبه ده

ل، كوم چا خبركړي وو، چي موږ كوچنيان په كوركي يوازي يو، مور مو د لمرلويدو مهال و، چي زموږ انا اونيكه راغل

بيرته نه راغله، زه هركله تر نيكه مخكي د انا يادونه كوم، دا ترتيب همداسي دى، انا مو چاغه شلنډه او دنګه ونه 

خپل لوى  لري، هغه تراوسه ډېره زړه شوې نه ده خو نيكه مو بې اندازې كوچنى دى،څوك نه پو هيږي چي هغه د

او ارت پتلون په كوم كونج كي دى، بې له دې چي وپو هيږي چي ته څه وايې، بې ځايه مسكى شي، ويښتان يې 

داسي ښكاري لكه د صابن له ځګه چي ډك وي، انا موږ ټول ياني زه، زما كوچني ورور، مشر ورور او نيكه خپل كور 

ويده و، بيا هم وېرېدلو له ټولوسره دا وېره وه، چي هسي نه په  ته بوتلو موږ زما د كوچني ورورپرته چي زما د انا پرشا

  .لاركي له داړه مارانو سره مخ شو

ډيري شپې مو د انا په كوركي د مور په تمه تېري كړې، تقريبا يوه مياشت موږ وږي پاته وو، خو زموږ مور بيا هم 

ه اناسره مو نور نه زموږ او نه هم دځان او نيكه د رانه غله، موږ په تمه و، چي هغه راشي او موږ له دې ځايه بوزي،ل

خورك لپاره څه پاته وو، يوې ښځي چي په تيوكي يې شيدې لرلې، خپلي لږي شيدې زما كوچني ورورته وركړې،ځكه 

هغې هم په كوركي زموږ رنګه اوربشنه خوړل، انا موږڅو ځله له ځان سره د ځنګلي سبو په موندلو پسې بوتلو، خو 

 . هر كس د همدې په لټه كي و ځكه نو د سبو يوه پاڼه هم هيڅ ځاى پاته نه وهداچي د كلي

نيكه مو له نورو ځوانانوسره د مورپه لټه پسې ووت،خو پيدايې نه كړه، انا مو د نورو شځگو په ګډون له نهيلۍ څخه 

خو  خورك لپاره راوړي و،ساندي پيل كړې، زه هم په ساندو كي ورګډه شوم، يوځلي ځينوخلګو لږي پلۍ او نورشان د 

دوې ورځي وروسته بيرته هغه لوږه وه، نيكه مو پخوا درې پسونه، يوه غوا او د تركاريو پټى درلود، د پسونو او غوا 

خو ډيري ورځي كيدې چي داړه مارانو ورڅخه وړي وو، ځكه هغه خو هسي هم د هغوى وو، او څنګه چي د كر وخت 

 .وراغلى نو له نيكه سره مو تخم نه 

وروسته دوى دواړو وپتيېله بلكي انا مو وپتيېله چي نور بايد له دې ځايه لاړشو، نيكه چي مو هرڅومره چيغي سوري 

ووهلي، او دلته هلته كښته پورته شو، خو انا موهيڅ پروا ونه كړه، موږكوچنيان ډېر خوښ وو ځكه موږ له داسي ځايه 

زموږ زړه وو چي داسي ځاى ته لاړشو، چي ډوډۍ وي او داړه ماران نه تللو چي هلته مو نه مور وه اونه هم ډوډۍ ، 

 . وي، موږ له دې تصوره لا من، من غوښه اخيسته چي چيري ليري داسي ځاى هم شته

انا مو د خپلو ځانګړو جامو چي كليسا ته به يي اغوندلي، په بدل كي وچ جوار واخستل، هغه يې و ايشول او په يو 

ل، كله چي موږ له هغه ځايه روانېدو نو هغه جوار له موږ سره وو، انا مو فكركاوه چي په لاركي زوړ ټوكر كي يې وتړ 

به د رود اوبه پيداشي، خو رود په مخه نه راغلى، او موږ دومره ټينګ تږي شوو، چي بېرته را ګرځېدو ته اړ شوو، 

كلي كي  په يو بل كلي كي تم شوو، ځكه په هغه كله چي بيرته را وګگرځيدو، نو بيرته د خپلي انا كورته نه لاړو، بلكي

 .د اوبو برمه وه

انا مو هغه كڅوړه پرانيسته چي ټوكران او جوار يې پكي اچولي وو، بيا هغې خپل بوټونه خرڅ كړل، اوپه پيسو يې د 

 ؟ېاوبولپاره يوه لويه ډبه واخيسته، ما پوښتنه ورڅخه وكړه: "ګوګو! ته به په لوڅو پښوكليسا ته څنګه ځ

 "هغې په ځواب كي يواځي دومره وويل: "سفرلوى دى، موږ ډېر شيان له ځان سره نشو وړلاى

په هغه كلي كي موږ له نورو خلكو سره هم وليدل چي د بارېدو په حال كي وو، موږ هم له هغوئ سره ملګري شوو، 

 ه موږ اړ وو چي له "ګروګرپارك"ځكه هغويئ زموږ په پرتله له لاري سره ډېر بلد ښكاريدل، منزل ته د رسېدو لپار 

څخه تېرشو، د ګروګرپارك په اړه موږ له اوله خبر وو چي په هغه كي په بشپړ ډول دځناورو واكمني ده، هاتيان، 

زمريان، ګيدړي، سمسارې، لنډه داچي هر رنګه ځناور پكې وو، په ځانګړي ډول بيا له جګړې وړاندي، د نكه مو ياد 

ا شوي نه وو، اوس خو داړه مارانو ټول هاتيان وژلي وو، او غاښونه يې پلورلي وو، زموږ دي ځكه موږ هغه مهال پيد

جنګيا ليو او داړه مارانو هوسۍ هم ټولي خوړلي وې، زموږ په كلي كي يو سړى په دواړو پښو شل و، د هغه پښې د 

رو، نانو ټاټوبى و، نه ده ځناو رود يوې سمسارې ورڅخه خوړلي وې، خو پردې ټولو خبرو سربېره زموږ ټاټوبى د انسا

موږ د كروګرپارك په اړه په ډېرڅه خبروو، ولي چي زموږ د كلي ځيني خلك به د خوارۍ لپاره دا رنګه ځايونوته دكا 

 .رونو لپاره راتلل چيري چي به سپين پوستو د ځناور د سيل لپاره پړاو اچولى و

و ځينې زما رنګه نجوني، كله چي به ښځي د دمي لپاره موږبيا تګ پيل كړ، زموږ په كاروان كي ځنيې ښځي وې، ا

كښېنا ستې، نو كوچنيان به د هغوى ور په شا كېدل، يوه سړي موږ ټول د كروګرپارك په لور ور سم كړو "ايا پارك 

يل وراورسېد؟ ايا پارك راورسيد؟" ما په وار، وار له انا څخه پوښتنه كول، انامي ځواب نه راكاوه،بيا هغه سړي راته و 

،چي نه تر اوسه نه دى رارسېدلى، هغه دا هم وويل چي د دې لپاره چي موږ د پارك د اغزن سيم په څنګ كي تېرشوو، 

موږ اړ يو چي ډېره اوږده لار پرې كړو، هغه د اغزن سيم په اړه داهم وويل چي هغه ته مازي څوك لاس وروړي، نو 

د برېښنا غځيدلو مزو ته څوك لاس ور وړي، ما په عامه  وژني يې، بلكل همداسي كبابيږي لكه په ښارونوكي چي

روغتون كي د اوسپني پر ډبه جوړشوى د ككرۍ هغه انځور ليدلى و، چي نه يې سترګي لرلې، نه څرمن او نه هم 

 .وېښتان، وروسته بيا هغه روغتون هم په ماين والوزول شو

له ښه مزل وروسته، نه پوهېږم چي څومره وخت به تېرشوى و، چي ما بيا وپوښتل ايا پارك را ورسېد؟ پوه شوم چي 

هو پارك را رسېدلى دى ، او موږ له يوه سا عته په كروګر پارك كي تګ كوو، لاكن دا خو هم په ليدو هغه رنګه لوخي 

ږ هيڅ ځناور نه ترسترګو كېدى، بس يوازي هغه رنګه ښكارېدې، لكه موږچي ټوله ورځ تګ پكي كړى و، دلته زمو

بيزوګاني او مرغۍ وې لكه زموږ دكور شاوخوا چي وې، موږ يو كشف وليد، چي ويې نه نشو كولاى په منډه له موږ 

څخه ځان وباسي زما مشر ورور او نورو هلكانو كشف هغه سړي ته د دې لپاره ور وړ چي د وژلو وروسته يې پو خ 

خوري خو هغه سړي كشف بيرته ايله كړ ځگكه هغه ويل موږ دلته اور نشو بلولاى، تر څو چي موږ په  كړي او ويې

كروګر پارك كي دننه يو، موږ نشوكولاى چي اور بل كړو، هغه ځكه چي د لوګي څخه زموږ درك لګيده ،پوليس او 

وږ بايد د ځناور په سيمه كي د ځناورو پېره داران راتلل ، او موږ يې بېرته خپلو سيمو ته لېږلو، هغه سړي وويل م

 .رنګه لاړ شو، ياني له سړك او د سپين پوستو خلكو له كيږديو څخه ليري، ليري

ما يو ږغ واورېد، زه باور لرم،چي تر ټولو لومړى ما هغه ږغ واورېد، داسي ښكارېدل لكه څانګي چي ما تيږي او يا لكه 

واښه كوټي، زما له خولې يوه چيغه ووته، ځكه ما فكر كا وه چي پوليس  كوم څوك چي را روان وي او په پښو باندي وچ

او پېره داران دي، موږ يې ليدلي يو، د دوى په اړه موږ ته هغه سړي ويلي و، چي بايد بيدار ورڅخه واوسو خو هغه 

  چي لوې، لوېيو هاتي و، د هغه پسې بل هاتي او د هغه پسې بيا نور ډېر هاتيان... لكه د شنه كوړم په منځ كي

توري ټپلي يوې خوا بلي خوا ته ګرځي هغوئ په خپلو شونډكونو كي د "موپين" وني سري، سرې پاڼي ننويستلې، د 

هاتيو بچي له خپلو ميندو سره نښتي روان و،لږ لويو د هاتي بچيو په خپلو كي دا رنګه حملې وهلې، لكه زما مشر 

ي دومره چي دوئ د لاسونو پر ځاى په شونډكونو زور واهه، ماته يې ورور چي له خپلو ملګرو سره وهلې توپير يواز 

دومره خوند راكاوه، چي وېره مي بيخي له ياده ووته، هغه سړي ويل تر څو چي هاتيان تېر شوي نه وي، موږبايد 

 د چا لهچوپ پاته شوو، او سپڼ هم ونه وهو، هاتيان ورو، او په خوند، خوندتېرېدل، هغوئ دومره چاغ شلنډ وو،چي 

 .وېري د منډي اړتيا ورته نه وه

هوسيو زموږ له وېري دلته هلته منډي وهلې، هغو په هوا كي دومره لوړ، لوړ ټوپونه وهل، چا چي ويل الوزي، ځنګلي 

سركوزي زموږ د ښكالو په اورېدو پر ځاى نېغ ودرېدل، او بيا داسي څپه، څپه په ځغاسته شوه، لكه زموږ په كلي كي 

هغه بايسكل چلاوه،چي پلار يې ورته اخيستىو، موږ د ځناورو پسې د هغوئ د اوبو څښلو تر ځايه ورتلو،  چي يوه هلك

او د هغوئ له تلو وروسته به مو اوبه څښلې، موږ هيڅكله د اوبو له كمي سره مخ نشوو، خو ځناورو به هر مهال څه 

و ريښې يا خورونه خوړل ،خو له موږ سره د خورك نا څه خوړل، چي ليدل به مو نو كله به يې واښه، كله به يې د ون

لپاره هيڅ نه و، جوار هم تمام شوي وو، كه مو د خورك لپاره څه لرل، نو هغه يوازي همدا كوچني، كوچني او له 

مگېږيو ډك انځر وو، چي د هغو ونو پر څانګو راځوړند وو، چي د رود پر غاړه ولاړي وې،لنډه داچي موږ له ځناورو 

 . نشواى كولاىسره سيالي

د ورځي چي به ګرمي ډېره وه، نو زمريان ليدل كېدل چي ويده به وو، د هغوئ رنګ وښو ته ډېر ورته و، لمړى موږ 

ونه ليدل خو هغه سړي وليدل، او موږ يې له هغه ځايه ډېرليري چپ خوا ته بيرته بوتلو، چيري چي زمريان ويده وو، 

دي ويده شم، زما مشر له يوې نه بلي ورځي ته ډنګرېدى، خو "بهارى" لا زما هم ډېر زړه كېدى چي د زمريانو غون

هغه رنګه و، كله چي به زما انا د هغه د را په شا كولو لپاره ماته وكتل، نو ما به هڅه كول چي د هغې خوا ته ونه 

ه په و به نو دىبه موبېرتګورم، زما مشر ورور له خبرو هم لوېدلى و، كله چي به موږ د دمې لپاره پړاو اچاوه او غځېدل

ډېر زور را ويښاوه، لكه هغه چي هم زموږ دنيكه غوندي هيڅ نه اورېدل، يوځل ما وليدل چي د اناپر مخ مچان 

 .بوڼيږي، او هغه يې نه الوزوي زه ډېره ووېرېدم، او د خورما د وني په يوې څانګي مي هغه والوزول

ين پو ستو تر كيږديو رسېدلي وو، هلته اور بل و، او ډوډۍ پخېده، موږ د شپې او ورځي تګ كا وه، اوس نو موږ د سپ

موږ ته د لوګي او غوښي بوى راتلى، موږ ليدل چي "كاږه" د غوښي د بوى پسې منډي وهي، د هغوىملاوي دا رنګه 

سي ارابوكي وې، لكه هغوى چي په كومه خبره شرمېنده وي، كله چي به كوم كوږ شاته راكتل،نو د هغه سترګي به د

ښكارېدې، لكه زموږ سترګي چي له شپې يو بل ته د كتو پر مهال ښكاري، باد له ځان سره د هغو خلكو ږغ راوړه چي 

زموږ په ژبه ږغېدل، او اغزن سيم ته څېرمه يې پړاو اچولى و، هلته د كيمپونو كاركونكي اوسېدل، د شپې يوې ښځي 

ئ موږ ته له "چټل دان" څخه هم د خورك لپاره څه راكولى غوښتل چي د مرستي لپاره هغوئ ته ورشي، هغې ويل دو 

شي، كله چي هغې ساندي پيل كړي، نو انا مي اړه شوه، چي هغه راوګرځوي او خوله يې وربنده كړي، ولي چي هغه 

سړي مخكي لا راته ويلي و،چي په كروګرپارك كي موږ بايد له خپلو كاركونكو څخه ليري واوسو، ځكه كه هغوئ زموږ 

ته كړي واى، نو خامخا به له خپلي دندي ګوښه شوي واى، كه چيري هغوئ موږ ليدلي واى، نو د هغوئ لپاره مرس

  .همدا ډېره وه،چي هغوئ داسي ښوولې واى چي موږ هلته نه يو او هغوى يوازي ځناور ليدلي

م چي خت څملاستو، نه پوهېږ كله نا كله چي به موږ په شپه كي د ويدېدو لپاره څه تم كېدو، نو له يو بل سره به جو 

هغه كومه شپه وه، موږ ټوله شپه مزل گ وكړ، په هغه شپه موږ د زمريانو ږغ بيخي له نژدې واورېد، دا رنګه ږغ نه 

لكه زمريان چي له ليري غوړمبيږي، بلكي داسي لكه يو شى چي ساه باسي، بلكل همدا رنګه لكه موږ چي له منډي 

دا د سا ايستلو ږغ بېل غوندي و، ولي چي هغوئ په منډه نه وو بلكي همدلته نژدې وروسته له خولې ساه باسو، خو 

د كوم چاپه تمه وو، موږ وخوځېدو، او يو بل ته لا پسې جوخت شو، څوك چي په څنډه كي وو، هغوئ به هڅه كول، 

ېرېدله كېدى، هغه و  چي منځ ته ځان ننباسي، زه له يوې ښځي سره نښتې ولاړه وم، د هغې له بدن څخه بدبوى پورته

خو زه له خوښۍ نه له هغې سگره جوخته شوم، ما له خدايه)ج( غوښتل چي زمرى له هغو خلكو څخه چي په څنډه 

كي ولاړ وو، يو پورته كړي او لاړشي ماسترګي پټي كړې، د دې لپاره چي هغه "ونه" ونه وينم له كومي څخه چي 

 .ځ ته چي زه ولاړه ومزمري زموږ منځ ته راټوپ كولاى شواى، بلكل من

هغه سړى جګ پورته شو، او يوه وچه څانګه يې په زور، زور له وني سره ووهله، موږ ته يې وويل چي "سپڼ" و نه باسو، 

خو خپله يې چيغي پيل كړې هغه پر زمريانو دا رنګه چيغي وهلې، لكه زموږ په كلي كي چي كوم چغال خوله په هوا 

 .لاړل او موږ يې له ليري غوړمبى واورېد نيولې وي، او چغي وهي، زمريان

*** 

موږ ستړي شوي وو، ډېر زيات ستړي شوي وو،كله چي به په لاركي له كوم رود څخه پوري وتلو، نو زما مشر ورور 

او يو بل كس به زما نيكه پورته كاوه، او له يوې نه به يې بلي ډبري ته ليږداوه، زما انا ډېره ځواكمنه وه، خو له پښو 

بيا هم ويني تلې، موږ دومره ستړي شوي وو، چي نور د كوم پېټگي د وړلو توان را پكي نه و، د كوچني وروو پرته يې 

نور د هرڅه وړل راته ګران و، ځكه مو نو ټول شيان تر يوې " ترخې" لاندي پرېښودل، انا مو ويل "چي موږ خپله تر 

 ."هغه ځايه ورسيږو، همدا ډېره ده

ينې داسي ځنګلي بوټي وخوړل چي زموږ د كلي په شاوخوا كي نه و، په نتيجه كي يې زموږ ټولو موږ له ډيري لوږي ځ

خيټي خرابي شوي دستونه راولوېدل، پدي مهال موږله هغو وښو څخه تېرېدلوچي د "هاتي" وښو په نامه يادېدل او 

دي د ټولو په مخكي حاجت نشواى د هاتي غوندي لوړ وو، زموږ خېټو درد پيل كړ، داچي نيكه مو د كوچني ورور غون

پوره كولى نو د حاجت پوره كولو لپاره په وښو ننوت" روان اوسئٍ ،روان اوسئ" هغه سړي پرلپسې همدا ويل، خو موږ 

هغه ته وويل چي نيكه ته مو تم شي، ټول خلك هغه ته په تمه شول، خو هغه نه راتلى او نه راغلى،غرمه مهال و، زموږ 

بزهار نيولي وو، ځكه مو د وښو سركى نشو اورېدگلى، چي له هغه څخه مو درك لګولى واى چي غوږونه د "مچيوو" 

نيكه مو بېرته را روان دى، د وښو د جګوالي له امله موږ هغه ليدلى هم نشواى، ځكه واښه ډېرجګ وو، او هغه 

ار همدلته چيري وي، انا د تډېرټيټ، خوبيا هم موږ باور درلود،چي هغه به په خپل ارت پتلون او څيري كميس كي 

د نشتوالي له امله د هغه كميس ګنډلى نشو، موږ پوهېدلو چي هغه به ډېرليري نه وي تللى، ځكه هغه كاواكه و، او 

 . ورو تلى

موږ د وړو، وړو ټوليو په بڼه د هغه په لټه ووتو، ځكه موږ ويل، هسي نه چي موږ هم د يو بل له سترګو پنا شو، واښه 

او پزو ته رابادېد، موږ هغه ته ورو، ورو چغي ور وهلې خو داسي ښكارېدل چي د هغه په غوږنو كي د  زموږ سترګو

اورېدولپاره كوم ځاى پاته و، هغه هم د مچيو بزهار ورډك كړى و، موږ د هغه په موندلو پسې ستړي ستومانه شوو، 

خوب ليدى چي نيكه مو يوځاى د يو كيندلي خو پيدا مو نه كړ، موږ ټوله شپه په همدي لويو وښوكي پاتي شوو، ما 

ډب څنګ ته پروت دى، ډب هم ده پخپله كيندلى وي، لكه هوسۍ چي يې د خپلو بچيانو د پټولو لپاره كيندي، 

خو ما چي سترګي پرانيستې بيا هم د هغه هيڅ درك نه و، موږ بيا د هغه لټون پيل كړ، موږ په وښو كي په وار، وار 

ري مو جوړي كړې، سړيه كه يې موږ پيدا نه كړو نو هغه خو به موږ په اسانۍ سره پيدا كړي، تېر راتېگر شوو او لا 

موږ ټوله ورځ هغه ته وكتل، چي لمر به سر ته راغلى نو هر لور ته به چوپتيا خورېده، كه څه هم څوك به د ځناورو 

غاړو ې ستخ پرته وم او هغو كږمښكو لغړ غوندي سيوري ته پراته وو، خوبيا هم د لمر وړانګي په سر ننوتلې، زه ستون

بدرنګو مرغيو ته مي كتل،چي زموږشاوخوا الوتې، موږ مخكي هم هغه مهال دوئ ليدلي وې، چي دمردارو شوو 

ځناورو هډونه يې چيچل، په هغه هډونوكي زموږ دخورك لپاره هيڅ نه و پاتي، هغوئ لوړ په هوا كي ګردي، ګردي 

ندي او بېرته پورته لاړلې، ما هغوى ليدلې چي غاړه به يې كله يوه او كله بل لور ته اړولې، راګرځېدلې، خو كله به بيا لا 

را اړولې او پرلپسي يې په هوا كي چكرونه وهل، ما خپلي انا ته وكتل، د هغې زما كوچنى ورور په غېږ كي و او د 

 .مرغيو سيل يې كاوه

ته ويې ويل چي پاته خلګ نور بايد لاړ شي، ځكه هغه ويل كه د ماښگام مهال و، چي هغه سړى زما انا ته راغلى او ور 

 .دوئ كوچنيانو ته د خورك لپاره څه ور ونه رسيږي، نو هغوئ به ډېر ژر ومري، انا هيڅ ونه ويل

 "سړي وويل" زه به تر تلو وړاندي تاسو ته لږ اوبه راوړم

ته وكتل، موږ هغه نور خلك ليدل چي د تلولپاره پورته انا زما خوا ته زما د مشر ورور او په غېږ كي ورسره كوچني خوا 

كېدل، زما هيڅ باور نه راتلى چي دا له خلكو ډك د وښو ميدان به تش پاته كيږي، او موږ به پدې ځاى ياني 

كروګرپارك كي يوازي پا تيږو او وروسته به څناورو يا پوليسو ته زموږ پته لګيږي، زماله سترګو اوښكي بهېدې او 

مي پر لاسونو څڅېدې، خو انا مي هيڅ پروا نه راكوله، بيا هغه ناڅاپه پورته شوه او خپلي پښې يې دا رنګه  پرلپسې

وغوړولې لكه څوك چي يې د لرګيو د پورته كولو په مهال غوړوي، هغې په يوه جټكه سره زما ورور په شا كړ او په يو 

لوى،لوى تيونه يې ترې راوتلي ووچي زما د كوچني  ټوكر يې پر ځان وتاړه، د هغې جامې څيري شوي وې، او هغه

ورور لپاره هيڅ پكي نه و، انا ويل" درځئ" موږ له لوړو، وښو څخه وړاندي تېر شوو، هغه ځاى مو شاته پرېښود، او 

 .بيرته له هغه سړي او نورو خلكو سره يوځاى روان شوو

*** 

يسا هم لويه، موږ چي تر اوږده مزل وروسته دلته را يوه لويه كيږدۍ پر مځكه ولاړه وه، تر يوې ښوونځۍ او كل

ورسېدو، نو ما فكر نه كاوه چي دا دي هغه ځاى وي، دا رنګه ځايونه ما هغه مهال هم ليدلي وو، چي كله موږخپلي 

مور بازار ته بېولي وو، هغې اورېدلي وو، چي زموږ جنګيالي هلته راغلي دي، هغې غوښتل چي له جنګياليو څخه زما 

لار درك څرګندكړي، په هغه كيږدۍ كي خلكو دعاوي غوښتې او سندري يې ويلې، دا كيږدۍ هم هغه رنګه د پ

شنه او سپينه ده، خو په دې كي داسي څوك نشته چي دوعا وي وغواړي او سندري ووايي، موږ دلته له هغو كډوالو 

ي نيانو پرته ټول ټال دوه سوه كسان يو، ځينسره اوسو، چي زموږ له ټاټوبي راغلي دي، د ډاكټر نرسه وايي موږ له كوچ

نوي كوچنيان هم شته چي له كروګرپارك څخه د راتېرېدو په مهال ږيږېدلي وو، د ورځي سره له دې چي لمر ځليږي 

بيا هم په كيږدۍ كي تياره وي، او داسي ښكاري لكه ټول كلى چي همدلته مېشت شوى وي، دننه د كورونو پر ځاى 

استوګنځي څخه بورۍ او بكسونه بلكي څه چي په لاس ورغلي، ترې راچاپېر كړي دي د دې  هري كورنۍ له خپل

لپاره چي وښيي، دا د هغوئ كور دى، او نور بايد ور نشي، حال داچي دلته نه ورونه شته، نه كړكۍ او پوښښونه، او 

كوټلي دي رنګ يې ترې  هر دنګ سړى كولى شي، چي تم شي، او د كور دننه سر ورښكاره كړي، ځينو خلكو ډبري

 .جوړكړى دى او پر ګونيو يې انځورونه كښلي

په اصل كي پوښښت شته خو لوړ، ډېر لوړ دكيږدۍ "سايه وان" يادوم چي بيخي د اسمان غوندي ښكاري، لكه موږ 

چي په يو لوى غره كي اوسو، د كيږدۍ له سوړو څخه چي كوم ګرد دننه راځي، هغه بيخي د لارو غوندي ښكاري، 

غه لاري دومره پلني دي چي سړى فكركوي چي هغه به پرې ختلى شي، كه څه هم د كېږدۍ چت دباران اوبه د

ګرڅولي خو اوبه له كښته څخه په بهېدو سره دننه راځي، او د كېږدۍ په كوڅو كي ډم درېږي، دا كوڅې دومره 

 ورور غوندي كوچنيان په خټو كيتنګي دي چي په يو وخت يوازي يو سړى پكي تېرېداىشي، كله چي زما د كوچني 

 .لوبي كوي، نو سړى اړ وي چي د هغوئ له سر څخه ټوپ كړي او تېرشي

زما كوچنى ورور لوبي نه كوي، انا هغه هره دوشنبه چي ډاكټر راشي، ډاكټر ته ورښكاره كوي، هغه واى، د ده په 

موږ راغلي وو، هلته پوره خواړه نه  سر كي څه ستونزه شته، او لامل يي هم ښايي همدا وي چي له كوم ځايه چي

ترلاسه كېدل،او يا ښايي لدې امله و چي هلته جګړه وه او زموږ پلار نه و او يا هم كېداى شي له دې وجي و چي له 

كروګرپارك څخه د راتېريدو په مهال هغه وږى پاته شوى و، هغه ته يوازي همدا خوند وركاوه چي ټوله ورځ يا د 

اى، اويا يې هغې ته څنګ وهلى واى، هغه موږ ته وچ، وچ ګوري، څه ويل غواړي خو ږغېدلى اناپه غېږكي ناست و 

نشى، كله چي يې زه تخنوم، نو هغه يوازى راته مسكى شي، ډاكټر هغه ته يو ډول پوړۍ وركړي چي په اوبو كي له 

 خشتولو وروسته د هغه لپاره خواړه ترې جوړيږي، ښايي يوه ورځ هغه جوړشي،

سر كي چي موږ دلته راغلو نو زه او زما مشر ورور هم همدارنګه وو، زما سم ياد نه دي خوكيږدۍ ته څېرمه په لمړي 

اوسېدونكو كليوالو موږ ډاكټر ته بېولي وو، په كېږدۍ كي له اوسېدو مخكي په كار ده چي څوك هلته ورشي، او 

وي دي، موږ پر وښوكښېناستو ټول شيان خپل نومونه وليكي چي د كروګرپارك له لاري له هغه ځايه راكډوال ش

سگرچپه ښكارېدل، يوه نرسه د خپلو لنډو پرېكړو وېښتانو او جګو بوټونو له امله ډېره ښه ښكارېده، هغې موږ ته يو 

ډول ځانګړي پوړۍ راوړې او راته ويې ويل چي په اوبو كي يې واچوئ او ورو يې وڅښئ، ما كڅوړه په غاښونو پرې 

ه خوله كړه، هغه مي پر خوله پوري ونښته، بيا مي پر شونډانو او ګوتو نښتي پوډر وڅټل، ځينو كړه او پوړۍ مي پ

نورو كوچنيانو چي له موږ سره راغلي وو، خواګرځى وكړ، ما هم په خپله خېټه كي حركت حس كړ، او داسي راته 

شوې او بدحال مي شو، يوې ښكاره شول، چي پوډر دكوم مار غوندي بدن ته راننوځي، لږ وروسته مي سلګۍ پيل 

بلي نرسي موږ ته وويل چي د ډاكټر په دالېزكي په قطار ودرېږو خو په موږ كي د درېدو توان نه و، او دلته هلته پر 

يو بل لوېدلي ناست وو، نرسانو يو، يو پورته كاوه او په لاسونو كي يې پېچكارۍ كاوه، په نورو پېچكاريو كي يې زموږ 

كوچنيو، كوچنو ښيښوكي يې واچول، دا هر څه د ناروغيو د مخنيوي لپاره كېدل خو زه په هيڅ وينه واخسته او په 

نه پوهېدم، هر وار چي به مي سترګي سره ورتلې نو داسي به راته ښكارېده چي اوس هم په لوړو وښو كي روانه يم ، 

 .دلې يوهاتيان به مي هم تر سترګو كېدل، زه به نه پوهېدم چي موږخپل منزل ته رارسې

انا اوس هم غښتلې وه، ولاړېدلې شوه، هغې ليك لوست كولاى شو، ځكه يې نو زموږ پر ځاى هم لاسليكونه وكړل، انا 

دكېږۍ دېوال ته څېرمه ځاى ونيو، همدا د كېږدۍ تر ټولوغوره ځاى هم و، هسي خو د باران اوبه دلته هم راځي، 

ه كولى شو، لمر راته مخامخ وي، د "لنده بل" بوى ژر وركيږي، خو كله چي هوا ښه وي، نو موږ د كيږدۍ پرده پورت

انا له يوې ښځي سره پېژندل، هغې وروښوول چي د ويدېدو لپاره د پوزيو جوړولو ښه واښه له كومه تر لاسه كيږي، 

 .بيا انا موږ ته پوزي راجوړ كړل

لاسليك كړي كارټ سره ورځي او د  په مياشت كي يو وار د خوراكي شيانو ډكي لارۍ كيمپ ته راځي، اناله خپل

كارټ د ټاپه كولو وروسته د جوارو يوه بورۍ راوړي، بورۍ تركيږدۍ پوري د راوړلو لپاره يوه اربيزي لاسي ګاډۍ 

شته، زما مشر ورور د جوارو بورۍ په همدې ګاډۍكي راوړي اوكله چي تشي ګاډۍ بېرته بيايي نو هغه او نور هلكان 

سيالۍ پرې كوي، كله، كله به له ښه مرغه هغه ته داسي څوك ورپيدا كيدى، چي له كلي  له يو بل سره د ځغاستي

څخه به يې د "بير" بوتلونه راوړل، هغه چي به بوتلونه راورسول نوڅه پيسې به لاس ته ورتلې، كنه هسې خو د دې 

ا اخيستل او كله چي به م اجازه نه وه،ګاډۍ بايدسيده نرسانو ته رسول شوې واى، زما وروربه په دې پيسو شربت

 .ورته وويل نو لږ به يې ماته هم راكول

په مياشت كي يوه بله ورڅ و كيمپ ته له كليسا څخه جامې هم راځي له انا سره يو بل كارټ هم شته، چي د هغه 

ه او نله ټاپه كولو وروسته موږ له هغه ځايه د خپلي خوښي جامې اخستلاىشو، له ماسره دوې جوړې جامې، دوه پتلو 

 .يوجاكټ شته، ځكه نو اوس ښوونځي ته هم تللې شم

كليوالو موږ ته په ښوونځي كي د درس ويلو اجازه راكړې ده، زه په دې ډېره هېښه شوم چي هغوئ هم همدا زموږ 

ژبه وايي، انا وايي چي ښايي همدا وجه ده،چي هغوئ موږ پخپله سيمه كي اوسېدو ته پرېښودو، پخوا ياني زموږ د 

پلرونو او نيكونو په زمانه كي داسي اغزن سيمونه، نه وو چي د لاس له وروړلو څخه دي يې څوك مړ شوى واى او نه 

 .هم زموږ او د دوئ ترمنځ كوم كروګرپارك و، موږ ټول يو وو، له دې ځايه زموږ تر كلي پوري يوازي يو باچا و

*** 

، زه يوولس كلنه شوې يم، او كوچنى ورورمي د دريو اوس نو زموږ په كيږدۍ كي د اوسېدو ډيري ورځي شوي دي

كالو په شاوخوا كي دى، خوبيا هم هغه ډېركوچنى دى او يوازي سر يې ډېر غټ دى، هغه تر اوسه سم نه دى 

جوړشوى،ځينو خلكو دكيږدۍ شاوخوا شاړه مځكه اړولې ده، جوار او ګوبى يې پكي كرلى دى زړو خلكو لښتي يو 

لو ګلانو يې راتاو كړي دي،هيڅوك اجازه نه لري، چي ښار ته لاړشي او خواري وكاږي خو ځاى كړي دي او تر خپ

ځينو ښځو په همدې كلي كي كار پيدا كړى دى او څه سودا كولاىشي، انا مو اوس هم ځواكمنه ده، هغې هم داسي 

 ټو څخه ډېر ښكليځاى كار پيدا كړى دى چيري چي خلك كورونه جوړوي، دلته په كلي كي خلك له خښتو او سمې

كورونه جوړوي، زموږ رنګه له خټو او ډبرو يې نه جوړوي، انا خلكو ته له خښتو او ډبرو ډكي ټوكرۍ پر سر باندي 

وروړي، اوس له هغې سره دومره پيسې وي چي چاى، بوره شيدې اوصابن پرې واخلي، په مغازه كي يې هغې ته يوه 

 .كيږدۍ پر دېوال ټكوهلې دهكليزه هم وركړې ده، انا هغه زموږ سر ته د 

زه په درسونوكي ډېره ښه يم، انا د غورځول شوو علانو پاڼي راټولي كړي دي او زموږكتابونه يې پرې را پوښلي دي، 

هغه هره غرمه تر دې وړاندي چي تياره شي، ما او زما مشر ورور كښېنوي او د ښوونځي كورنۍكار راباندي كوي، 

ځاى شته چي په مټي زموږ د څنګ پر څنګ ويدېدو بس شي، لكه له كروګرپارك  ځكه په كيږدۍ كي يوازي دومره

 .څخه د تېرېدو په مهال چي ويدېدلو،شمعي هم ډيري ګراني دي

انا مو تر اوسه پدې نه ده توانېدلې چي بوټونه رانيسي په پښو يې كړي او كليسا ته لاړه شي خو هغې ما او زما مشر 

وټونه او رنګ را رانيولىدى، هر سهار د را ويښېدو په مهال د كوچنيانو چيغي او بغاري ورورته د ښوونځي لپاره تور ب

وي او پرهغه نلكه چي له كيږدۍ څخه دباندي ده، د خلكو ټگېلې ټمبې وي، ځينو كوچنيانو بيا د ماښام پاته شوى 

كټ كښېنوي، پښې مو راسمي سوړسك په خوند، خوند خوري، زه او زما مشر ورورچي بوټونه رنګ كړو،نو انا مو پر 

كړي او زموږ بوټونو ته په غور وګوري چي سم مو رنګ كړي دي كه خراب، په كېږدۍ كي بل هيڅ كوچنى د ښوونځي 

كريميچ بوټونه نه لري، موږچي خپلو بوټونو ته ګورو نو داسي راته ښكاري لكه موږچي پخپل كوركي يو چي نه جګړه 

 .شته او نه هم كوم بل چيري تللي يو

ځنيي سپين پوستي خلك راغلي وو چگي په كيږدۍ كي د اوسېدونكو كډوالو عكسونه واخلي، هغوى ويل موږ فلم 

جوړوو، كه څه هم ما هيڅكله فلم نه دى ليدلى، خو بيا هم په دې اړه معلومات لرم، يوه سپين پو ستې ښځه 

ه هغه ژبه پوهيدى د هغې پوښتني زموږ په ژب زموږځاى ته را ننوته او له انا څخه مو يې پوښتني وكړې، يوسړىچى په

 .تكرارولې

 "تاسو له كله دلته دا رنګه اوسئ؟"

 "څه شي؟ "دلته" انا وويل: "په دې كيږدۍكي؟ له دوو كلونو او يوې مياشتي راهيسي"

 "د راتلونكي په اړه څه نظرلرئ؟"

 "هيڅ نه، بس موږ همدلته يو"

 "خو ستا اولادونه؟"

 "ه كړه وكړي او ښه دنده او پيسې پيدا كړيزه غواړم چي دوئ زد"

 "ايا امېد واره يې چي بېرته به خپل ټاټوبي ته لاړ شئ؟ "

 "نه زه بېرته نه ځم "

لاكن چي جګړه ختمه شي نو تاسو به د دې اجازه ونه لرئ چي دلته پاته شئ نو ايا ته به بيا هم ونه غواړې چي  "

 "بېرته خپل كور ته لاړه شې؟

ګنده شوه، چي انامي نور نه غواړي چي څه ووايي، ان تر دې چي د سپين پوستي ښځي پوښتني يې داسي راته څر 

لابې ځوابه پرېښودې، سپين پوستې ښځه مسكۍ شوه او زموږ لور ته يي مخ راواړوه، انا چي له هغې مخ وګرځاوه نو 

 "يې وويل" نور مو هيڅ كور، مور نشته هورې

خو بيرته ځم، زه به له همدې كروګر پارك څخه تېره شم او بيرته به لاړه شم، د جګړې انا دا ولي وويل؟ آخير ولي؟ زه 

وروسته چي داړه ماران ورك شي نو ښايي مور مو هلته زموږ په تمه وي،كيداى شي نيكه مو هم بېرته لار پيداكړې 

او بېرته خپل كور ته وي، هغه چي موږ شاته پرېښوولى و، ښايي هغه له كروګرپارك څخه ورو، ورو تېرشوى وي 

 .رسېدلى وي، هغوئ ټول به په كور كي وي او زه به يې په ياد لرم

  

(c) ketabton.com: The Digital Library



23 
  

Download from: ketabton.com 

 ډېوه

 هربجن سنګ ساګر/پاكستان

خدايزده هغه دكومي زمانې بوډۍ وه، داسي ښكارېده چي دايې لمړى ځل و چي ښار ته راغلې وه ښار ته د راتلو په 

  سربېره ځينې نور شيان هم راوړي وووخت هغې له ځان سره د ورځني اړتيا پر شيانو 

لكه دځان د تكيه كولو لپاره لكړه، د لمر او باران لپاره سايه وان، د څيرو اوزړو جامو دګنډولو لپاره ستن اوتار، او په 

تياره كي د رڼا لپاره يوه ډېوه او څراغ، دسايه وان، ستن او تار په اړتيا هر څوك پوهيږي خو په ښاركي ډېوې يا څراغ 

 . ته څه اړتيا شته؟ هره شپه چارچاپېره د برېښنا سېلاب غوړېدلى وي

بوډۍ چي د ښارسترګي برېښونكې رڼا وليده نوخپله ډېوه او څراغ يې بېخي هېر كړل او هغه د كوټې په يو كونج كي 

 .يادګار پاته شول، څراغ خو ګردسره د غڼي په ځاله كي پټ شو

نا لاړه او داسي محسوسه شوه لكه ټول ښار چي د يوه تور څادر په منځ كي خو يوه ورځ چي ناڅاپه د ټول ښار برېښ

لوېدلى وي نو بوډۍ وارخطا نشوه ځكه هغه له تيارو سره بلده وه، د هغې ټول عمر په تياره كي تېر شوى و، دا چي 

ړه او ينه ډېوه يې بله كبرېښنا لاړه او تياره شوه نو ځه پروا؟ هغې خپله د تيارې چاره لرله، هغه ژر پورته شوه خاور

 . كوټه يې په رڼاكړه

د ډېوې رڼا د غڼي پر ځاله ولوېده، په ځاله كي د پټ څراغ ښيښه داسي ښكاره شوه لكه پر هغه ګروپ چي يې 

خندل چي پر چت راځوړند و، بوډۍ ولاړه شوه څراغ يې راواخيست د هغه ښيښه يې پاكه كړه، بل يې كړ او په 

لارويان له ستونزي سره مخ نشي او هغوئ په دې توره تياره كوڅه كي دړندو غوندي لار كوڅه كي يې كښېښود چي 

وركه نه كړي، بوډۍ چي څراغ دباندي په كوڅه كي كښېښود نو لكه يو لوى فرض چي يې پوره كړ، په بې غمه زړه 

 . كوټې ته لاړه

تېرېدى هغه چي په كوڅه كي بل څراغ له كوڅې څخه د تيارې وېره وركه شوه، لږ ورسته يو لاروى په كوڅه كي 

 . وليد نو هېښ پاته شو

اهو... دا څراغ ! لكه چي له كوم چا څخه هېر شوى دى لاكن په دې تياره كي څراغ څنګه د چا هېرېداى شي؟ د 

  . هر چا ډېوې ته اړتيا ده

 ... ځه هر څه چي دي، دغه ډېوه بايد زه اوس له ځان سره درڼا لپاره يوسم

اره څراغ پورته كړ او هغه په رڼا كي د يوه وېره ونكي تور سوري غوندي ورك شو او لار يو ځل بيا په توره لاروي بېخ

 .تياره كي ډوبه شوه

 تورګل

 ډيمن رنيان

يوازي د نوم يووالى د نفرت كوم معقول دليل نه دى ځكه نو دا خيال يوه احمقانه انګېرنه وه چي زما ياني "جمي 

 .يده جمي كولنز څخه يوازي پدې كركه وه، چي هغه زما حميده وكولننر" له خپل حم

پخوا په خپل كنډك كي ماته يوازي كولننر ويل كېده، خو كله چي يو بل كولننر هم له كومه راپيدا شو نو لكه ټولو 

ه راتلو لته چي ناڅاپه ورياد شول چي زه تور پوستى يم او زما رنګ تور دى، هغه بل كولننر سپين پوستى و، د هغه 

 .سره سم زه ټولو د يوازي كولننر پر ځاى "تور كولننر" ونومولم، زما پوست به تور و، خو زړه ته مي چا نه كتل

بيا ورو، ورو هغه جمي كولنز ته "اتل كولننر" وويل شول، ځكه يو خو هغه سپين پوستى و او بل هغه د فلمي ستوري 

ي وې او پوست يې صاف و، هغه يو نازك اندامه سړى و او عسكري غوندي شاړپاړ هم و، د هغه سترګي رڼې او خمار 

ژوند ډېر سخت وي، د عسكرو لهجې اوڅېرې توُندي وي، زما په خيال په دې سخت او تند چاپېريال كي نازك 

اندامه او ښكلى څوك نه شي اوسېدلاى، خو اتل كولننر اوسېدى، هغه له موږ ټولو څخه بېل و، د كومي شتمني 

او سترګي به و، د هغه د له تلو راتلو او ناستي پاستي څخه د خانۍ څرك لګېدى، نابلده عسكر چي به  كورنۍ سر

 .هغه وليد، نو ناحقه به ورته تيارسى شو

د هغه په اړه بېلا بېلي كيسې هم كېدې، چا ويل هغه يوازي د ضد له امله په فوځ كي تشكيل شوى دى، كه نه هغه 

د هغه مور غوښتل چي دى د ملياردونو ډالرو كاروبار ته راجلب كړي، خو د اتل  د يوه شتمن سوداګر زوى دى،

كولننر له تجارت مجارت سره مينه نه درلوده، هغه غوښتل چي د ژوند تجربه تر لاسه كړي، ځكه خو يې هغه لوى 

  .پورته كښته كاروبار پرېښود او د فوځ د تشكيل فورمه يې لاسليك كړه

اتل كولننر ته دومره په مينه او زړه سوي كتل، لكه كوم شفيق پلار چي خپل شوخ زوى ته  زموږ لوى آمر صاحب به

ګوري، هغه آمران چي پر كوچنۍ خبره به قهرېدل، هغوى به هم له اتل كولننر سره په نرمي مخامخ كېدل، دا هم 

، هغه ته ويلي و، چي كه ويل كېدل چي ځينو آمرانو د دې لپاره چي هغه د عسكري ژوند له ستړياوو څخه وژغوري

چيري هغه غواړي چي فوځ پريږدي نو هغوى يې مرستي ته چمتو دي، خو اتل كولنز دا كله كولاى شواى، هغه 

 .غوښتل چي د ځانمرګي او نه ستړي كيدونكي زيارپه بټۍ كي پوخ او كنده شي

عادي ډاډ په ليدو به زما د فشار ستن د دې خرافاتو په اورېدو، اورېدو زما غوږونه پاخه شول، د هغه پر بدن د غير 

پورته شوه، اتل كولنز، كولنز، اتل كولنز هر لور ته به د هغه لنډ فكره خو ښكلي او شاړپاړ ځوان يا دونه كېده، حال 

 .داچي د هغه لنډ فكره تر اوسه د توپك چلول نه و زده، زما د هغه له رنګ او سپين و سور بدن څخه كركه كېده

لږ او ډېر په دې پوهېدى، چي زما له هغه څخه ښه نه راځي... او بيا يوه ورڅ داسي هم راغله چي د اتل كولنز هم 

هغه دا اندازه رښتيا وخته، هغه داسي چي يوه ورځ هغه په خبرو، خبرو كي پر ما وار وكړ، ما د هغه دغه وار ونشو 

مځكه پراته وو، رېږدېدلو، زما خطرنا كو  زغملاى، پر هغه مي ورټوپ كړ، او په نتيجه كي نژدې پنځلس سانيې پر

 .تورو ګوتو د هغه مرۍ نيولې وه

خلكو منځګړيتوب وكړ، او كيسه پا ى ته ورسېده، خو ما هغه ته ډېر بد درب وركړ، د دې لپاره چي كه كوم بل 

ه چي د هغوخت داسي حماقت وكړي، نو پرېږدم يې نه، ترڅو، څو مياشتي ماته زامه ونه ګرځي، په داسي حال كي 

 "!بڼه له ويري سپينه اوښتې وه، د روغي لپاره يې لاس را اوږد كړ، "كولنزه! هغه راته وويل "زه بخښنه غواړم

ما هغه ته لاس ور نه كړ، مځكي ته مي وكتل او تو مي كړل،لدې پيښي وروسته بيا هغه له ما سره خبره ونه كړه، خو 

 .لىسره له دې هم زما په كركه كي هيڅ كمى رانه غ

سپين پو ستي صاحب منصبان د رنګ او نسل د بې مانا تعصب له امله له ما څخه خوښ نه وو، سخت كارونه به يې 

ټول په ما كول، ما تر ټولو ډېره خواري ايسته خو هغه ؟ هغه شهزاده و، په خوند، خوند به يوې او بلي خوا ته ګرځېد، 

ل، چي يوه ورځ نه يوه ورځ به لدې بدمخي څخه ځان خلاصوم، ما به اكثره غاښونه چيچل او له ځان سره به مي وي

 .سملاسي له زغم او چوپتيا پرته بله چاره گ نه وه

بيا يوه ورځ داسي هم راغله چي موږ ته د جګړي لمړۍ كرښي ته د تللو امر وشو، جګړه پيل شوې وه، زموږكنډك ته 

 .په كار و،چي په لمړۍ كرښه كي خامخا پر مختګ وكړي

لمړۍ كرښي ته ورسيدو، نو زموږ نورو ملګرو وار له مخه پر دښمن د ګوليو باران جوړكړى و، په هوا كي د موږچي 

باروتو بوى و، هر لور ته خوړسكي پورته كېدې او چاودني كيدې، ما داسي حس كړه، چي د ويني رفتار مي په تېزېدو 

 .ل كيږيشو، دا هغه ځاى و، چي د سرتېرو د مېړاني او همت امتحان اخيست

ما چي كله له مورچگې نه ډزي كولې نو ښي لور ته مي وكتل، او سملاسي مي د اتل كولنز څېره تر سترګو شوه، خو 

نن هغه څېره نه وه، چي هر وخت به ډاډ اتڼ پرې كاوه، او موسكا به پر خوره وه، نن د اتل كولنز پر څېره د مرګ 

په پوه شوم چي "اوه! دا خو ډارن دى، پر ما د خوښۍ څپه راغله، دا وېره غوړېدلې وه، د هغه لاسونه رپېدل، زه ناڅا

زما لپاره يوه په زړه پوري تجربه وه چي اتل كولنز مي په وېره او ډاركي ليدى، هغه په سخت عذاب اخته و، او زه 

رښه پوهېدم چي دا عذاب څومره دردناكه وي، پخواهم ما ځينې ډارن عسكر ليدلي وو، چي د جګړې په لمړۍ ك

 .كي به رېږدېدل

(c) ketabton.com: The Digital Library



26 
  

Download from: ketabton.com 

له ما پرته نور هيچا هغه نه دى ليدلى، چي دومره ډاريږي، ملګري په ډزو بوخت وو، خو اتل كولنز ته څرګنده شوه، 

چي زه د هغه له دې حالت بلكې د هغه له دې ژړغوني حالت څخه پوهيدلى يم، هغه چي يو دوه ځلي زما لور ته مخ 

 .غوندي به يې وموسل او مخ به يې واړاوه راواړوه او راته وبه يې كتل، نو خړ

بريد ژر پاى ته ورسېد، ځكه له دښمن سره دوسلې او جنګياليو كمى و، دې كوچني بريد اتل كولنز له ژونده ايستلى 

و، خلكو فكركاوه، چي هغه د سخت لمر له امله لمبې وهلى دى، خو زه له اصلي كيسې نه خبر وم او اتل كولنز هم 

 .له څو كلونه ورسته ما خپل ځان خوښ او مطمين احساس كړ په دې پوهېدى،

اتل كولنز له ما سره په دې اړه هيڅكله څه ونه ويل، خو د هغه سترګي ماته مړې وې، ما هغه ته ما ته وركړې وه، او 

 .هغه خپله ماته منلې وه

د مرګ لپاره سړي وي، نو د جګړې جګړه روانه وه، جګړې عموماً رواني وي، تر هغه وخته چي د وشتلو لپاره ګولۍ او 

 .د بندولو څه اړتيا وي

يوه ورځ موږ بيا اړ و، چي پرمختګ وكړو، زموږ او دښمن تر منځ يولوى ډاګ پروت و، خو جګړه يوازي د توپونو او 

 .ډزو وه، ياني داچي د ګولۍ په چلولوكي د زغم جګړه وه

وو، او يوازي مو سرونه راويستلي وو، زموږ قومندان په ګولۍ زموږ له سرونو سره تېرېدې، موږ په مورچو ننوتلي 

چيغه تورن ته وويل: "نيلسنه! خپل يو سړى چپ لورته وليږه،چي ډګروال "هيري" ته ووايي چي هغه دي خپل 

جنګيالي سملاسي راوړاندي كړي" دا د مرګ غيږي ته د لوېدو امر و، د دې مانا داوه چي د ګوليو په باران كي دي 

شي، او په منډه دي دوه سوه ګزه لار پرې كړي، تورن نېلسن په بېړه مخ را واړاوه، پر خپلو سرتېرو ياني  سړى پورته

موږ باندي يې نظگر واچاوه، او په چيغه يې وويل "كولنزه! ورشه" دا امر هغه اتل كولنز ته وكړ، د هغه د رنګ بڼه له 

يې بيخي د مړيني سورى پر څېره وغوړېد، د يوې شيبې  وړاندي لا الوتې وه، د تورن د دې امر په اورېگگگگگگدو

لپاره داسي ښكاره شوه، چي هغه به بې هوښه شي، او لاندي به ولويږي، تورن هغه ته رډ، رډ وكتل، دا درې سانيې 

 نه وې، درې پېړۍ وې ما شا وخوا وكتل، اوبيا خدايزده څه راوشو، زه د ګوليو په باران كي ناڅاپه پورته شوم، او د

برېښنا غوندي مي چپ لور ته منډه كړه، نورو دا فكر وكړ چي تورن نېلسن ماته دا امر راكړى، خو د تورن ښكاري 

 .سترګو هرڅه ليدلي و

د شلو، پنځويشتو سانيو لار وه، ما دچيغو نارو او چاودنو په منځ كي په پټو سترګو منډي وهلې، ښايي په هغه ورځ 

ا يو ويښته هم ما ت نشو، زه د ګوليو په باران كي د "ډګروال هيري" پوستې ته ژوند وفا راسره كړې وه، ځگكه زم

 .ورسېدم، او په همدې مهال لمړۍ ګولۍ زما له څنګلي سره تېره شوه

په هغه شپه چي كله زه په استوګنځي كي د ويدېدو په حال كي وم، نو ناڅاپه مي د تورن نېلسن ږغ واورېد، هغه په 

ه ويل " قومندان صاحب پرېكړه كړې ده چي توركولنز ته مډال وركړي، نن پر ټيليفون پس،پسي ډګروال هيري ت

 .باندي هغه خپله غوښتنه مركز ته ولېږله

 .دا ټول د هغه كم عقله له لاسه" ډګروال وويل"

و،  سهو" تورن نيلسن ورو، وويل:" ما اتل كولنز ته د پورته كېدو او منډي امر وكړ، دا د هغه د پرمختګ ښه چان"

خو زه نن پوه شوم چي هغه د موږك غوندي بې زړه دي" هغه اتل كولنز ته كښنځل وكړل او ما سترګي پټي كړې، 

 .ويده شوم

 .نور نو حالاتو تغير وكړ، خلكو ماته تر پخوا په درنه سترګه كتل، زما دې زړورتيا زه خلكو ته محبوب كړى وم

 .پلو باركونو ته بيرته راغلوڅو ورځي وروسته جګړه پاى ته ورسېده، او موږ خ

يوه ورځ ماته په يوه رسمي غونډه كي مډال راكړل شو، له مډال سره يو اوږد ستا ينليك هم ملګرى و، په ستا ينليك 

كي زما ياني " توركولنز" زړورتيا او مېړانه بې كچه ستا يل شوې وه، او د هيواد لپاره د نورو غورو خدمتونو تر څنګ 

عادي مېړاني پر ښودولو، د يوبل مډال د راكړي ژمنه هم ليكلې وه، د دې سند مانا د معاش  په جګړه كي د غير

لوړېدل او ترفع وه، په عام ډول خلك داسي سندونه د وياړ لپاره كورونو ته ليږي، د هغوئ سپين ږيري پلرونه او 

خو داچي زما نه كور و، او نه ميندي دا سندونه په طلايي چوكاټونوگ كي نيسي او خلكو ته يې ورښكاره كوي ، 

 .كورنۍ نو مي سند قت كړ په جيب كي مي واچاوه

يو سهار نا ببره خبر شوم چي اتل كولنز ورك دى، هغه تښېدلى و، د نظامي قانون له مخي لس ورځي هغه ته تمه 

و، له  بانډار تودوشوه، او بيا تښتېدلى اعلان شو، خلك حيران وو، د هغه لټه پيل شوه، څو ورځي د هغه د تېښتي 

څارونكو څخه پټېدل اسانه، نه وي، آخير يوه ورځ هغه ونيول شو، هغه يې څو ميله ليري په يوه شراب خا نه كي په 

 .نشه كي ډوب موندلى و

هغه نظامي محاكمه شو، اتلس مياشتي بند ورته اعلان شو، دا د دي جرم تر ټولو كوچنۍ سزا وه، زه خبرشوم چي 

 .ځي چارواكو غوښتنه كړې وه، چي هغه ته لږ تر لږه سزا وركړل شيځينو لوړ پوړو فو 

دا هم يو تصادف و چي په هغو ورځو كي د بنديانو پېره زما پر غاړه وه، هسي خو ما په خپله دنده كي هيڅكله هم 

يازي امت لټي نه كوله، خو پر اتل كولنز باندي د پيرې پر وخت ما ځانګړى نظر درلود، هغه څو كسانو ته زما د دې

سلوك شكايت هم كړى و، او ويلي يې و چي زه هر وخت هغه ته رډ، رډ ګورم، ښكاره خبره ده، چي د داسي شكايتونو 

 .پسي څوك سر نه ګرځوي، ځكه بنديان دا ډول بې مانا شكايتونه هر وخت كوي

تل كولنز په داسي ډول د يوه ورځ ما پر بنديانو پېره كوله، حالت هم عادى و، خو يو دم خدايزده څه وشو، چي ا

تېښتي هڅه وكړه چي هيڅ تمه يې نه كېده، د يوې شيبې لپاره زه په هيڅ پوه نشوم، تر نن ورځي يو مات عسكر د 

داسي بې تمي تېگښتي هڅه نه وه كړې، ښايي هغه بيخي يو مخ لېونى شوى و، هغه په پټو سترګو منډه كړه، ما ناره 

ته وكتل، ما بيا ورباندي ناره كړه او بيا مي د دريم ځل لپاره د هغه د درېدو هڅه ورباندي وكړه، خلكو يوې بلي خوا 

وكړه، چي هغه ونه درېد نو مي توپك ورته په نښه كړ، هغه په پوره زور سره منډي وهلې او له مركز څخه وار په وار 

 .مكه ولوېد او په لغتو شوليري كيدى، ما د هغه د پښو نښه واخيسته او ډزي مي پرې وكړې، هغه ټوپ كړل پر ځ

 .پر ټول مركز لكه د قيامت ورځ چي شوه، پر ما او هغه د خلكو ګڼه ګوڼه شوه

نور مي ياد نه دي، چي بيا څه وشول، البته تر ماښامه ماته د تبديلۍ امرونه راغلل، زه يې بل كنډك ته لېږلم، د 

و هم ډډه كول، د يو چا له خولې مي واورېدل اوسني كنډك عسكرو له ما سترګي چپولې، هغوئ له ما سره له خبر 

 .چي اتل كولنز مړ شوى دى

هغه شپه ما هلته تېره كړه، خو هيچا هم خبره راسره ونه كړه، د خلكو له كړو څخه داسي راته څرګندېدل چي د 

د  هغو ى زړونه راڅخه مات شوي دى، او خواشيني دي، هيچا ماته هيڅ نه ويل، خو ځينې وختونه هيڅ نه ويل

 .ډېرڅه ويلو مانا وركوي

 .:سهار تورن نيلسن د مخه ښه لپاره له ما سره وكتل او راته ويې ويل

كولنزه! تا خپل فرض پوره كړى دى، زه پر تا هيڅ تور نه لګوم، خو دا ښه وي، چي ته نور له دې ځايه كوم بل كنډك "

وي كولنز سره د دې ځاى خلك ډېره ته لاړ شې، ته بايد غرمنۍگ اورګاډي ته ځان چمتوكړې ځكه له وژل ش

خواخوږي لري،خو زه پدې حقيقت پو هيږم،چي هغه څه شى و، زه په دې هم پوهيږم چي ته يو زړور عسكر يې، ته 

 .به ډېر پرمختګ وكړې، او زما نيكي هيلي له تا سره دي

تونى غه يو ښه سړى و، ريښد غونډ په سلګونو عسكرو كي يوازي د تورن نيلسن په سترګو كي زما لپاره مينه وه، ه

سرتېرى يې پيژندى، او د هغه درنا وى يې كا وه، كه چيري دا پېښه نه واى را منځ ته شوې، نو ښايي هغه هيڅكله 

 .زه له خپلي ډلي څخه نه واى ايستلى

پولم، او وتكله چي تورن نيلسن زه دا اورګاډي تم ځاى ته رسولم، نو موټر ته د پورته كيدو پر مهال هغه زه پر اوږه 

راته ويې گ ويل " ته به فكر كوې چي زه تا دومره په بېړه او تلوارسره لدې ځايه ولي باسم، كيسه داسي ده، چي نن 

غرمه په اورګاډي كي د اتل كولنز مور او پلار راځي چي د هغه مړى يوسي، زه نه غواړم چي په دې نازك حالت كي 

  .غه موټروان ته اشاره وكړه، او موټر روان شوته دلې وې، ښه ځه، خداى دي بريالى لره" ه

كله چي تم ځاى ته ورسېدم، نو خبرشوم چي د غرمې اورګاډى ماښام ته رارسيږي، ځكه چي څلويښت پنځوس ميله 

 .ليري كومه پيښه رامنځ ته شوې وه

ورغلم  وه رستورانت تهما په تم ځاى كي يوه او بل لور ته قدم وواهه، سګرېټونه مي وڅكول، ما ښا م پر پنځه بجې ي

 .ډوډۍ مي وخوړه

شپږ بجې شوې، بيا اوه بجې شوې، نورنو په ګرځېدو راګرځېدو هم ستړى شوى وم، د لرګي پر يوه څوكۍ پرېوتم، 

نوى سګريټ مي ولګاوه او په چت كي مي سترګي ښخي كړې، په همدې مهال د جنوب له لوري يو اورګاډى راغى 

 .سافرو يو زوږ ګډ شواو په تم ځاى كي ودرېدى، په م

 .زه را پورته شوم، كښېناستم

ليري زما د كنډك ملګرو يو تابوت را اخيستى و په يوه ډبه كي يې ايښاوه، له تابوت سره يو زوړسړى او يوه ښځه هم 

مل و، په پوره باور سره ويلاى شم چي هغه به د اتل كولنز مور او پلار وو، د سپين سري ښځي سترګي سرې وې، د 

كولنز پلار يو ډول قيمتي جامې اغوستي وې، او سګرېټ يې څكاوه، تابوت چي يې دننه كښېښود، نو د اتل كولنز  اتل

 .مور او پلار هم ډبې ته ور پورته شول، د هغوئ پسې عسكر هم دننه ورغلل

رته انه، نه وه چي پزه پورته شوم، او په شوم، او په چم، چم د ډبې خوا ته ورغلم، د مسافرو ګڼه ګوڼه وه، ځكه نو ګر 

له دې چي څوك مي وويني هلته نژدې ورشم، زه وړاندي ور روان وم، تر دې چي د هغوئ ږغونه مي واورېدل، د اتل 

كولنز پلار ويل: " زه به په دې خبره هركله وياړم، چي زما زوى د مېړو غوندي مړ شو، زه پخوا هم پوهېدم، چي هغه 

 "نرانو غوندي يې ځان ور كړى دى بې زړه ځوان نه دى، هغه نر و او د

هو،صاحب!" زما د يو ملګري ږغ راغلى "د هغه مېړانه وګوره، هغه بندي په هيڅ ډول پرېنښود چي وتښتي، او داسي "

زبردسته مبارزه يې وكړه، چي يوازي يوه ريښتوني عسكر كولاى شوه، دا نو بيا زموږ بد مرغي وه، چي له بندي سره 

وروسته كولنز هغه رانيولى و، زما په ټوله لوبه سر خلاص شو، چي د اتل كولنز مور او پلارته دا توپنچه وه، كه نه لږ 

باور وركول شو، چي د هغوئ زوى د تېښتي پر مهال نه بلكي د يو بل بندي د راګرځولو پر مهال مړ شوى دى، مانا 

ور بل شو، فكر راولوېد چي اخير دوئ دا چي د فرض پر ځاى كولو پر مهال مړ شوى دى، زما په وينه كي د نفرت ا

 څه اړتيا لري، چي دروغ ووايې؟ له هغه موږك غوندي بې زړه كولنز څخه د اتل جوړولو اړتيا څه ده؟

 .هغوئ د اتل كولنز پلار ته لاس وركړ، د خواشينۍ مراسم يې پر ځاى كړل او رهي شول

دقيقې وروسته روانيږ ي، زه څو شيبې وچ ودرېدم، په همدې مهال له لوډسپيكر څخه اعلان وشو، چي اورګاډى څو 

بيا مي لنډ يوه پرېكړه وكړه او له ځان سره مي وويل "جمي كولنزه ! ته بايد دننه ورشې، او د مړي مور او پلار له 

ريښتوني گ كيسې څخه خبركړې او هغوى باېد له دې رازه خبركړې چي د هغوئ زوى ولي مړشو؟ څنګه مړشو؟ 

ولوېد نو سملاسي مي د اورګاډي د ډبې ور پرانيست او دننه ورغلم، د اتل كولنز پلار تابوت كتي  دغه فكر چي را

او د مور ږغ يې ژړغونى و، د پر هغې ګونځي، ګونځي څېره باندي او ښكي رواني وې، كه څه هم پلار يې نه ژړل،خو 

وميږي، زما له ښكالو سره هغوئ مخ د هغه پرڅېره هم ژور غم غوړېدلى و، داسي غم چي پر ډېرو لږو څېرو معل

راواړاوه او را وې كتل، سپين ږيري سګريټ خپلي خولې ته يو وړ، او سپين سري له باړخوګانو اوښكي پا كي كړې، ما 

تابوت ته اشاره وكړه او ومي ويل"زه له ده سره په كنډك كي ملګرى وم" هغوى دواړو ماته داسي وكتل لكه په هغه 

 .باران كي اتل كولنز ما ته كتلي وورځ چي د ګوليو په 

دى زموږ هرڅه و، زموږ يوازينۍ شتمني وه" د هغه مور په ژړغوني ږغ وويل: "دى زما ډېر نازولى زوى و، بيخي "

نازولى زوى" د هغه پلار هيڅ ونه ويل، چوپ چاپ يې ماته كتل، نه پوهيږم چي په ما څه وشوه، ما غوښتل چي ډېر 

هغوى له اصلي كيسې خبر كړم، خو لكه چا چي مي پر خوله مهر را وهلى و، نه پوهيږم څه ووايم، غوښتل مي چي 

  .چي توري چيري لاړل، او هغه كركه چي په وينه كي مي ګرځېده خدايزده څنګه سړه شوه

څو شيبې وروسته سپين سري خوله خلاصه كړه" زما زوى يو ښه سرتېرى و، هغه يو زړور ځوان و" د سپين سري ليمه 

 .نده شوللا 

ما غوښتل چي په چيغه، چيغه ووايم چي نه هغه زړور نه و، هغه بې زړه و، بې زړه، ډارن و، موږك غوندي، هغه خپله 

دنده نه پېژنده، تيښتندوكى و، او د خپلو كړو سزا يې پرې كړه، څو كاله وروسته به يې هغه په سپكاوي سره 

يوازي مي په "هو، هو" سر ورته ښوراوه چي په دې كي له دباندي  ايستلاى... خو په ماكي د څه ويلو توان نه و، بس

 .څخه زنګ انګازه شو

ايا ته د ده كوم داسي ملګرى پېژنې؟" د هغه مور په لړزېدلي ږغ وپوښتل:"چي له هغه سره د ده شيان وي، داسي "

ځل  د هغې پر باړخوګانو يوشيان چي د هغه د ياد په توګه يې موږ وساتو؟ دغه تابوت خو به په خاورو كي ښخ شي" 

 .بيا اوښكي وبهېدې

هو موري!" ما لكه په خوب كيچي وويل" زه د همدې لپاره راغلى يم، چي تا سو ته همداسي يو شى در وسپارم، ما "

په جېب لاس دننه كړ، او خپل د مېړاني او زړورتيا سند مي راوكيښ د كولنز د مور په غيږكي مي كښېښود "ښه، 

 .اوله اورګاډي تا شوماجازه راكړئ" 

 د ناوي بنګړي

 ګريګوري زينوپولو

  .دا يو ډول شنه بنګړي وو، بڼه يې مار ته ډېره ورته وه خو ډېر بد رنګه او بې مانا ښكارېل

كله چي ما په لمړي ځل د خپلي كوژدني په لاسونو كي وليدل نو په زړه كي مي وويل: هغې څومره خراب او بې 

  .دي، خير زه به ورته يو ډول ښه نامي بنګړي راوړمارزښته بنګړي اچولي 

په شمار څو ورځي وروسته مي هغې ته د سمندري ډبري يو ډول ډېر ښكلي بنګړي راوړل، هغه د دې بنګړيو په ليدو 

ډېره خوشاله شوه، كله چي هغې د بنګړيو پر قطۍ خپلي سترګي ښخي كړي وې نو د هغې په شنو سترګو كي د 

ه او د هغې پر اننګو يوه داسي سرخي را ټوكېدلې وه لكه په هغه بنګړو كي چي ما ورته راوړي خوښۍ ځلا برېښېد

 .وو

هغې قطۍ زما له لاسه واخيسته، لاسونه يې زما په غاړه كي را واچول او په داسي حال كي چي سترګي يې په سترګو 

 .هغه خپل بنګړي باسي او زما دا به په لاسوي كي را اچولي وې پر مخ يې ښكل كړم، نور نو زما پوره باور و چي سبا به

خو په دويمه ورځ د دې په ليدو حيران شوم چي د هغې بيا هم هغه زاړه د ښيښې بنګړي په لاس وو، هغه مهال ما 

ښه ونه ګڼله چي په دې اړه څه ووايم خو زما په زړه كي په خپل سر د دې بنګړيو په اړه ډول، ډول اندېښنې پر 

 .راولاړېدو شوې

ماته فكر را ولوېد چي په دې بنكړيو كي خامخا يو راز پټ دى، دوې ورځي لا ما له زغم څخه كار واخيست خو اخير 

  :د زغم لمن راڅخه ايله شوه او هغې ته مي وويل

 "ما تاته بنګړي راوړي وو، ته هغه ولي نه اچوې؟"

 :بيا ما ورته وويل هغې ماته هېښ، هېښ وكتل، لكه زما په خبره چي هيڅ پوه شوې نه وي،

 "ته له دې بد رنګو او خرابو بنګړو سره دومره مينه ولي لرې؟"

هغې په ځواب كي پر هغو بنګړو باندي يو ژور نظر واچوه، څو شيبې چوپه وه او بيا يې پر ما يو ډېر جدي قارجن نظر 

م رنګ و، خو يوازي دومره واچوه، په دې وخت كي د هغې د سترګو رنګ زه ولړزولم، زه نه شم ويلاى چي هغه كو 

  "ويلاى شم چي هغه شين نه و

  :ما هغې ته ورو وويل

 "هغه بنګړي چي ما درته راوړي وو، ستا خوښ نه دي؟ ته هغه د دې وړ نه بولې چي په لاس يې كړې؟"

 :هغې وويل

تا خوښ نه دي . . سبا زه هغه خامخا په لاسوم، زما زړه و چي ټول ژوند همدا خپل بنګړي په لاس كړم، خو داچي س

  .. نوره هغه چوپ شوه

 :يو ځل بيا هغې پر خپلو پنګړو يو نه زړه كېدونكى نظر واچوه او ويې ويل

 :ښه سمه ده، له سبا څخه زه هغه بنګړي په لاسوم چي تا راته راوړي دي" ځنډه له هغې وپوښتل"

ماته داسي څرګنده شوه چي د هغې  په دې وخت كي د هغې لهجه ډېره غمجنه وه، هغه يو ډول چورتي ښكارېده،

  .دا پرېكړه زما د ميني پر چوكاټ يوه قرباني وه، ځكه نو ما د هغې وېښتان چي پر ټنډه پراته وو ښكل كړل

  په دريمه ورځ بيا هم هغې هغه بنګړي نه وو په لاس كړي، نن ما بې له

  "نن دي بيا زما بنګړي ولي نه دي په لاس كړي؟"

  :هغې وويل

 "رښتيا زما له ياده ووتل... خير، اوس يې په پيدا كولو پسې ډېر وخت تيريږي، سبا زه هغه خامخا په لاسوماوه، "

ما د هغې خبره ومنله او هيڅ مي ونه ويل، خو په دا سبا بيا هم هغې هغه بنګړي نه وو اچولي، ما چي څومره د هغو 

وسه د ميني غوسه وه چي پر كوچنۍ،كوچنۍ خبره پورته بنګړو لور ته كتل هغومره مي قار او غوسه لوړېده، خو دا غ

كېدلاى شي، البته د دې لپاره چي ما د خپل زړه بې تابي پټه كړېواى او يا په دې اړه چوپ پاته شوى واى بايد ما له 

  .ډېر زغم څخه كار اخيستى واى

ه نو ما هم دا پرېكړه وكړه چي څو ورځي تېري شوې خو د هغې په خيال كي لا نه و چي زما بنګړي په لاس كړي، ځك

نور به د دې بنګړيو په اړه هيڅ نه وايم، له هغې ورځي وروسته زموږ زړونه د څه وخت لپاره پاك شول او د خوابدۍ 

  .ټول ګردونه مو ليري شول

و مينه ا يوه ورځ ماته يو سفر را پېښ شو ما يوه اونۍ دباندي تېرول، د تلو په مهال چي ما هغه په غېږ كي نيولې وه

 :مي ورسره كوله نو هغې ته مي وويل

 "!غواړم چي بيرته راشم نو تا زما بنګړي اچولي وي

 :هغې وويل

 "بيخي سمه ده"

  :ما وويل

 "ژمنه ده؟"

 :هغې وويل

 "هو"

 .ستا يې زما په مينه قسم؟"ما ورته وويل"

 .هو زما يې ستا په مينه قسم!" هغې ځواب راكړ"

واخيست چي ما پخپل زړه كي دا پرېكړه وكړه چي كه چيري هغې زما بنګړي نه و په هغې دا قسم په داسي ډول 

 .لاس كړي نو زه به له هغې سره اړيكي شلوم

په هغه ورځ چي زه بيرته راستنېدم نو ما لاسي هغې ته د پوست له لاري خبر وركړ چي زه درځم او په دويمه ورځ 

د غيږي لپاره پرانستل، اه! په هغه ورځ هغې زما بنګړي اچولي وو  خپله را ورسېدم، هغې خپل مرمرين لاسونه ماته

 .خو پخواني يې هم په هغه بل لاس وو

ما هغې ته نور څه ونه ويلاى شو، هغې ماته دا رنګه كتل لكه راته ويل چي يي" دادى ما خپله ژمنه پوره كړه، نور نو 

 ."راشه ښكل مي كړه، نا شكري مه كوه

 .وه او څو ځله مي ښكل كړهما هغه په غېږ كي وني

 :هو رښتيا! لاكن دا پرېكړه خو نه وه شوي..."ما هغه دوه ځلي ژر، ژر ښكل كړه، هغې وويل"

 "څنګه؟"

 :ما ځواب ور كړ

 "ما تاته د دې بنګړيو د اچولو او د هغه نورو د ايستلو ويلي و، دا مي نه و ويلي چي دواړه په لاس كړه"

 :هغې وويل

 "تا ماته يوازي د خپلو بنګړو د اچولو ويلي وو، دا دي نه و راته ويلي چي هغه نور نه اچوم نه، نه په خداى چي"

 :ما ځواب ور كړ

 "هو، هو دا به سمه وي، خو كه زه اوس درته ووايم نو؟گ

  .كه اوس... كه اوس راته ووايې..." د هغې ږغ ټيټ شو"

دا وويل نو ماته نژدې راغله او په غوږ كي يې ورو  ايا ته غواړې چي له ټولي كيسې څخه دي خبر كړم؟" هغې چي"

 :راته وويل

 "زه به هيڅكله ونه غواړم چي ستا دا غوښتنه دي پوره شي"

 :زه ووېرېدم او يو دم بغل ته شوم... لكه د ښيښې هغه مار چي چيچلى وم چي د هغې په لاسونو كي و، ما ورته وويل

 "چولو څخه منع كړم چي زما نه دي خوښ نو دا بده خبره ده؟كه زه غواړم چي تا له يو دا رنګه بنګړو ا"

 :هغې وويل

ته راشه، پرېږده دا خبري، دا چي ستا دا دومره بد ايسي نو نور به زه دا نه اچوم او سر له سبا څخه به يوازي ستا "

 "بنګړي اچوم

انۍ په بدل كي د منني په په دې وخت كي له ما څخه يوه لويه تېروتنه دا وشوه چي كله ما هغه د هغې د قرب

 :احساساتو لمانځله نو ما له هغې څخه وپوښتل

 "دا بنګړي تاته چا دركړي دي؟گگ"

 :زما له دې پوښتني څخه د هغې اننګي نه سره شول او نه ژړ، البته د هغې ژبه بنده، بنده شوه او ويې ويل

 "سوغات په دود راكړي وو نه پوهېږم... پوره مي ياد نه دي... هو رښتيا ډېر مخكي مي پلار د"

په دې كي له ما څخه بله تېروتنه هم وشوه، دا تېروتنه تر لمړۍ هغې ډېره خطرناكه وه، هغه دا چي يوه ورځ زه د 

هغې د پلار ليدو ته ورغلم او هغه ته مي وويل چي" د ميري )زما د ښځي نوم دى( هغه شنه بنګړي ډېر ښكلي دي 

 "هغه تا چي وركړي وو

خپلي عينكي سترګو ته سمي كړې او ما ته يې په داسي انداز وكتل لكه هغه چي د دې بنګړيو يادونه له  د هغې پلار

 :دې مخكي هيڅ اورېدلې نه وه، بيا يې ماته وويل

  "نه ما خو هغې ته كوم بنګړي نه دي وركړي"

ه پورته شوې، ماته داسي ښكار د هغې د پلار دې خبري پر اور د تيلو كار وكړ، زما په زړه كي د كركي او حسد لمبې 

 .شوه لكه په هر رګ كي چي مي د بنګړيو د مار زهر ننوتل

نور نو ما پرېكړه وكړه چي هغو لارو چارو ته به د عمل جامه وراغوندم چي ما سوچ پرې كړى و، ما ويل يا به ميري 

نوژنه منم خو دا نه شم منلاى چي د دې بنګړيو اچول پرېږدي او يا به زه خپلي اړيكي ورسره شلوم، زه مرګ منم، ځا

 .ميري دا بنګړي واچوي، زه د قار او غوسې تر يوې داسي جذبې لاندي راغلى وم چي له زغم څخه وتلې وه

 :له دې ځلي ما د دريمي خطرناكي غلطۍ جرم وكړ، هغه دا چي ما ميري ته وويل

و څخه خبر شوى يم نور زه بايد ستا په لاسونو ته به نور له دې بنګړو سره مخه ښه كوې، زه په دې اړه له ټولو خبر "

كي هيڅكله دا بنګړي ونه وينم، نن ما تاته خبردارى دركړ نور نو كه ستا دغه ضد كومه بده پايله ولرله زه يې ذمه 

  "وار نه يم

غلې  لزه په تمه وم چي هغه به له ما وپوښتي چي ته د دې بنګړيو په اړه له كومو خبرو خبر شوى يې خو هغه بلك

وه، يوازي يې په حيرانۍ زما لور ته كتل او په خوله يې هيڅ نه ويل، په دې وخت كي چي د هغې سترګو كوم پسرلنى 

  .اسماني شينوالى را نغښتى و، هغه زما غوسه را سړه كړه

اره ما لپپه دې ډول يوولس ورځي تيري شوې، زما لپاره د هري ورځي تېرول يو ګران كار و، د هري ورځي هره شيبه ز 

 .تر يو لوى عذاب په كمه نه وه

يوولس ورځي خو هغې زه په دې ژمنو تېر ايستلم چي نن دا بنګړي باسم سبا يې باسم، هغې به يوه ورځ يو څه ويل 

سبا بل څه، ډول، ډول پلمې او بانې به يې كولې، كله به خوابدې كېده، كله به غلې پاته كېده او كله به يې بيا زما 

خندا او ټوكو ردولې خو هغه بدبخته بنګړي د هغې له مرمرينو ليڅو څخه جلا نه شول، كله، كله چي غوښتني په 

به هغې خپلي سپيني ليڅي سره يو ځاى كولې او دواړه مارونه به سره يو ځاى كېدل نو ماته به دا سي ښكارېدل لكه 

 سره توري ايرې كړي، ما به په زړه كي په هغو كي چي ساه راغلې وي او په خپل منځي رقابت كي به په يو ګړي كي

 .ويل چي له دوئ څخه به يو خامخا له منځه ځي

 :يوه ورځ چي زه ډېر نفس تنګى شوم نو هغې ته مي وويل

ګوره! سبا به ته يوازي يو ډول بنګړي په لاسوې، كه دي سبا هم دا بنګړي نه و ايستلي نو زه به تا له خپلي ورستۍ "

 "پرېكړي څخه خبره كړم

له دې ځلي هغې زما خبري ډيري جدي واورېدې او دننه لاړه، چي بيرته راووته نو يوازي يو ډول بنګړي يې په لاس 

وو او هغه زما هغې نه وو، ماته درد راغى او له غوسې څخه مي خوله له ځګه ډكه شوه، نور مي ياد نه دي چي ما 

 .هغې ته څه وويل

واورېدې خو چي زه چوپ شوم نو هغه مجبوره شوه په خورا ډاډ او سړه هغې زما له غوسې ډكي خبري په پټه خوله 

  :سينه لكه كوم نارينه چي خبري كوي وويل

ګوره، ته له ما څخه داسي غوښتنه كوې چي زه هغه هيڅكله پوره كولاى نه شم، زه به دا بنګړي هيڅكله له ځانه "

ښتني مه كوه ځكه زه په دې اړه يوې وړې خبري كولو ته جلا نه كړم، زه به تر مرګه دا اچوم، د دې په اړه ډيري پو 

لا هم چمتو نه يم، تاته بايد دومره ووايم چي كه چيري ته نور هم خپلي سر ټمپګۍ ته ادامه وركړې نو زه به تاته 

تا سستا دكوژدني ګوتمۍ بيرته در وسپارم او دا به يو لوى زيان وي ځكه زما له تا سره عشق دى، نه مينه، زه غواړم 

د ژوند ملګرې واوسم، يوازي ژوند به هم غوره وبولم خو دا بنګړي به ونه باسم، ما د دې بنګړيو په اړه له خپلي 

 "ورستۍ پرېكړي څخه خبر كړې نور چي دي څه زړه غواړي هغه وكړه

هيڅ كله نه واى زه دا اړتيا نه وينم چي ووايم چي ما له هغې سره بې كچه مينه لرله، كه نه نو ما به دومره خبري 

زغملي او دې ته به مي هيڅ كله دومره لېوالتيا نه واى لرلې چي زه دغه راز معلوم كړم، اخير ما قسم واخيست چي 

نور به د دې راز د معلومولو هڅه نه كوم خو په كوم دليل زه پر خپل قسم پاته كېداى شواى ځكه زما له هغې سره 

 .مينه وه

ته ډېره موده زموږ په دې اړه هيڅ خبره ونه شوه، ما پرېكړه كړې وه چي نور به په دې د واده په ورځ او له هغه ورس

باره كي چوپ پاته كېږم او له دې پرته هم زه نور د دې بد مرغو بنګړيو له ليدو سره تر ډېره برېده عادي شوى وم 

كي اوس هم يوه هيله پاته وه،  خو حقيقت دا و چي زما مينه زما د رقابت د جذبې د سيالۍ وړ نه وه، زما په زړه

  .هغه هيله چي د يو رښتيني مين په زړه كي همېشه ژوندۍ وي

زما يقين و چي يوه ورځ نه يوه ورځ به لا د خپلي ميني په زور د ميري له لاسونو څخه دغه بنګړي باسم او هغه به د 

 .و زما بنګړي به په لاسويدې بنګړيو له رازونو ډكه كيسه راته كوي، بيا به هغه خپل بنګړي باسي ا

په دې كي شك نشته چي د ميري ځينو خبرو پر ما ډېر اثر كاوه، هغه چي به كله وېرېدله او د بنګړيو ډك لاس به 

يې پورته كاوه نو داسي به ښكارېده لكه هغه چي په دې ډول له كوم خطره ځان ژغوري، په داسي وخت كي به ما 

او هغې به په مترحم نظر ماته داسي كتل لكه راته ويل چي يې: ايا خپلي ژمني دي هغه په بېلا بېلو حركتونو ځوروله 

  هيري كړې ؟ خپل قسم دي ياد نه دى؟

موږ چي څنګه خپل له خوښيو ډك ژوند پيل كړ نو د هغه به لا يو كال نه و تېر شوى چي ما داسي محسوسه كړه لكه 

زما هيلي بدلي شوې او د ميري تر مرموز زړه پوري زما زړه  ما چي خپل زغم او مينه د مرګ كندي ته ور ټېل وهي،

او دماغ و نه رسېدلاى شو، كله نا كله چي به ما د هغه بنګړو په اړه په اشارو باندي څه ويل نو هغې به داسي ښكاره 

ډمن اكول لكه په هيڅ چي خبره نه وي او كله چي به ما كومه خبره بيخي سپينه ورته كوله نو هم به هغې كوم ډ

 .ځواب نه راكاوه

اكثره وخت چي به هغې زما خبره واورېده نو په لوړ اواز به يې وخندل او زما خبره به يې په ټوكو او خندا كي پټه 

كړه، زه به له غوسې څخه سره لمبه شوم، همدا رنګه ورو، ورو زه بيرته خپل پخواني حالت ته وروګرځېدم لكه له 

 .واده څخه چي مخكي وم

 :يري زما له دې حالت څخه پوه شوه نو هغې د زارۍ په ډول ماته وويلكله چي م

ما يوازي پرېږده، زه به ستا ډېره ممنونه يم، ما نوره مه كړوه، تا يو ځل بيا هغه خبري پيل دي چي ما ته ور څخه 

ړم چي ستا د دې منع كړى وې، حال داچي تا له ما سره ژمنه كړې وه چي زه به تا نه ځوروم، زه غواړم چي تا پوه ك

حركتونو نتيجه به څه وي، زما له زړه څخه به ستا د ميني انڅور پاك شي، زما به له تا څخه كركه وشي او بيا به نو 

  .دا پوښتنه هيڅ مطرح نه وي چي زه كوم بنګړي واچوم او كوم نه

 :زه د هغې له دې خبرو څخه ووېرېدم او هغې ته مي وويل

دادى چي ته ماته ددې بنګړيو له رازونو ډكه كيسه وكړې، ما هم په دې راز كي در  والله چي! زما مطلب يوازي"

شريك كړې او ما پوه كړې چي دا بنګړي تاته چا در كړي دي؟ ايا ستا همصنفۍ چي په دې اړه څه ويل هغه رښتيا 

 دي؟

 :هغې په لوړ ږغ وويل

، كه دي نور يو تورى هم له خولې را وايست نو چوپ شه! د خداى لپاره چوپ شه، ته غواړې چي زما مينه راووژنې"

 "زما به له تا څخه بې كچه كركه وشي او زه به د ټول ژوند لپاره له تا څخه اړيكي پرې كړم

د هغې د خبرو له اورېدو څخه سر راباندي وګرځېد، داسي مي محسوسه كړه لكه يو چا چي يو زورور ډانګ پر سر 

  .ه ولاړه او د كوتې ټول ورونه يې وتړلوهلى وم، هغې زه پرېښودم، كوټې ت

دريمه تېروتنه مي دا وكړه چي له بده مرغه زه لاړم له خپل يو نژدې ملګري سره مي وليدل، هغه ويل: ولي څه خبره 

ده، نن ډېر پرېشانه ښكارې؟" زما لويه بد بختي بيا دا وه چي ما هغه ته له سره تر پايه ټوله كيسه وكړه، په دې وخت 

  :ملګري هغه څه راته وويل چي په عام ډول ويل كيږي، هغه راته وويل كي زما

ته ډېر بې زړه سړى يې ته بايد نر واوسې او دا هڅي مڅي بايد پرېږدې چي ته يې د خپلي ښځي د تابع كولو لپاره "

 "ر څه سم شيكوې، لاړ شه! او په پوره زور سره هغه دې ته مجبوره كړه چي ستا خبره ومني، په څو ورځو كي به ه

ما چي دا نصيحت واورېد او كور ته راغلم نو هغه پر كټ ويده وه، د ډېوې رڼا سترګكونه وهل او دلته هلته خورېده، 

د رڼا سور انځور د ويني د ټپلي غوندي ښكارېدى او همداسي يوه ټپله د ميري پر څېره هم لوېدله، د هغې سپين 

ارېدل لكه د ژوند نښي چي ترې كوچېدلي وې، زما سترګي پر هغو بد لاسونه چي له بړستني را وتلي وو، داسي ښك

رنګو بنګړو ونښتې چي د ډېوې په رڼا كي ځلېدل، ميري په درانه خوب ويده وه، د هغې څېره له غم او پرېشانۍ 

ر ېڅخه يو مخ تشه ښكارېده، هغه بد مرغه بنګړي هم د هغې د دې درانه خوب خنډ نه جوړېدل، زما په زړه كي رات

شول چي كشكي زه وپوهېږم چي اوس هغه څه خوب ويني ؟ دې صحنې زه له حاله وايستم، ماته يې سخت زور راكړ 

  .د غوسې ستن مي لوړه شوه، پر سترګو مي توره شپه شوه او زړه مي په دربي شو

و بيا ت سره ترتيب كړ اناڅاپه مي په زړه كي د يو ناوړه جرم د كولو خيال را پيدا شو، دا خيال مي د برېښنا په سرع

 .مي په هيڅ دول ونه كولاى شواى چي له پامه يې وغوځوم

  .ما فكر كاوه چي يوازي يو ځلي دا عمل تر سره كړم نو د ټول ژوند د پرېشانيو د پاى ټكى به مي شي

  د مارزه ورو د ميري كټ ته نژدې ورغلم او پر هغې ور ټيټ شوم، بيا په داسي حال كي چي زما په يوه لاس كي

 .لكۍ او په بل لاس كي د مار سر و خپلو لاسونو ته يو كوچنى حركت وركړ... اه! جرم څومره لنډ وخت غواړي

 .بنګړي مات شول

د كوكيو وړې، وړې ټوټې پر كټ پاشلي وې... ميري خپلي شناوۍ سترګي روڼي كړي... او بيا يو دم راپورته شوه، 

هغه په داسي حال كي چي د بنګړيو ټوټې يې په لاس كي وې لوڅي پښې زما دا هر څه په يوه شيبه كي تر سره شول، 

مخ ته ولاړه وه، د هغې وېښتان پر اوږو پراته وو خو د هغې سترګي... ايا هغه به زه كله هېره كړاى شم؟... هغه تر 

ه ډېر ېدل چي پاوسه هر مهال هغه رنګه زما سترګگو، سترګو ته كيږي... د هغې د سترګو له كسو څخه داسي ښكار 

وېرونكي ډول يې ماته كتل، د هغې د سترګو شينوالى په تور اوښتى و او داسي ښكارېدل لكه له سترګو څخه چي يې 

  .بڅركي بادېدل، د سترګو سپين يې د يوې وحشتناكي لمبې غوندي خوټېدل

 :وويل په كوم ږغ چي هغې زه مخاطب كړم، د هغه بيانول زما لپاره ناشونى دى. هغې په چيغه

تا دا مات كړل؟!... تا دا مات كړل؟!... سمه ده! زموږ مينه نوره ختمه شوه تا د ميني پر غاړه چاړه تېره كړه... تا "

د ميني لړۍ كړۍ، كړۍ كړه ... ته نفسپاله، لنډ فكره، جاسوس او چلبازه يې... اوس به ته په هر څه پوه شې چي 

روماني داستان لري نه كوم راز دى بلكي يوازي يو شګون و چي ما په لاسول، دا بنګړي ماته چا راكړي وو؟... دا نه يو 

تا شر او شور جوړ كړ او بې ځايه دي څو كلونه په غم اخته كړې وم... اه! زما له تا څخه كركه كيږي ستا د دې كار 

 "!له شكل مه راباندي وينهله امله زما له تا څخه بد راغلل، ورك شه او له سترګو مي پناه شه... خداى دي نور هيڅ ك

له هغې شپې ورسته زه له خپلي ښځي څخه بېل شوم ځكه د ژوندانه داسي كلونه مو تر شا پرېښي وو چي له زغمه 

  .وتلي وو

هغه قسطنطنيې ته لاړه، هلته يې دويم واده وكړ، زما يو ملګرى څو ورځي وړاندي له هغه ځايه راغلى و، هغه راته 

 .نګړي په لاسوي چي له سمندري ډبري څخه جوړ ديوويل چي هغه يو ډول ب

 دروند كور

 نجمان ياسين/عراق

لاندي وه، ا د كور دروازه ډېره و پر هغې لوړ يو دالان و، چي دوه نا ست زمري پرې جوړ شوي وو، له دالان څخه 

او څېره د وخت ستم بې رالويدونكو اوبو د هغوئ پر مخونو ژور ټپونه جوړ كړي وو، او له هغوئ نه ديوه پربدن 

 .شمېره نښي پرېښي وې، خو هغه بل لا تراوسه د وخت له پرېشانۍ څخه بچ پا ته شوى و

د وره ښكلى قلفك داسي غلى و، لكه له كلونو راهيسي چي د انسان لاس نه و ور وړل شوى، د كور وېرانۍ د هغه د 

ې ګردنو يو پنډ خور نيولى و، او د هغوئ اصلي بڼه ي اوسېدونكو د بېلتون كيسه كوله، پر ديوالونو د پاكېدو په تمه

پټه كړې وه، د خښتو ښكلى فرش چي له ډېري زماني څخه د قدمونو له لمس نه محرومه پاته شوى و، اوس د بهېدو 

 .په حال كي و، تر لوى وره تللى دالېز دومره تنګ و چي يو كس په ګرانه ترې تېريداى شواى

سي بندي وې، او د لارويانو سترګو د هغوئ له رنګينو هيندارو څخه هيڅكله د رڼا پورته كړكۍ له عمرونو راهي

وړانګه نه وه ليدلې، كله نا كله داسي ښكارېده لكه دا كړكۍ چي د كليسا په مينار كي لګيدلي هغه كړكۍ وي، چي 

 .د خلاصېدو لپاره نه وي جوړي شوي

كله اوسېدل بس ډول، ډول ګنګوسو داكور پخپل حصار  هيڅوك نه پوهېدل، چي دا كور د چا دى،پدې كي څوك او

كي اخيستى و، هيڅكله كوم چا دې كور ته د ننوتو هڅه ونه كړه، او نه هم كوم څوك وليدل شو، چي دې كور ته 

 .دي ننوتلى وي، لنډه دا چي د دې كور تاريخ په شك او شبهاتو كي ډوب و

برنډوكي درېدل او دې كور ته به يې كتل نو د هغوئ نظر به د  كله چي به دسيمي خلك دخپلو كورونو پر بامونو يا

بام پر هغه لوى دودكش خامخا لوېدى چي سمندري هيليو ځالي په كي جوړي كړي وې، هغوئ به ټوله ورځ خپل 

ځواكمن پرونه ترپول او د سمندر لور ته به تللې، د هغوئ ږغ به تر ډېره په كورنو كي اورېدل كېدى خو كله چي به 

اښام شو او درنې چوپتيا به دغه كور په غېږكي واخيست نو د هغو لارويانو قدمونو به بې واكه تېزېدل چي دې م

كور ته نژدې تېرېدل، هغوئ به د خپلو زړونو دربى اورېد او چي كله به يې ستركي نا څا په د دې تياره كور خواته 

  تير ته به يې ورننوتله او بې اختياره به خداىج وريادواوښتې نو د وېري يوه سړه څپه به يې محسوسه كړه چي د ملا

 .شو

خلكو ډول، ډول خبري كولې، چابه ويل، د دې رنګينو كړكيو شاته يو څوك ګرځي، د هغه د سلګيو او اهونو ږغ اكثر 

ى ړ اورېدل كيږي، چا به ويل، دا كور پېريانو لاندي كړى دى، د ځينو بيا دا نظر و، چي پدې كور كي پخوا يو س

اوسېدى، هغه يې وژلى و او هغه تر اوسه پوري پرې شوې غاړه خلك مرستي ته وربولي خو هيچا هيڅ نه و ثابت 

كړي، د پېريانو، مادرزمانو او ښاپېريانو كيسو دا كور دومره وېره ونكى كړى و چي هيڅكله كوم چا د ورننوتو هڅه 

لود او چي كله به هغوئ د پېريانو او مادرزمانو كيسې نه وه كړې، زړو خلكو پر دې ويره ونكو كيسو ډېر باور در 

اورېدې نو د هغوئ عقيده به نور هم ټينګېده، لنډه داچي له دې كيسو څخه دا باور پيدا شو چي كه هرڅوك دې 

كور ته د ننوتو هڅه وكړي نو هغه وژل كيږي، له ارواه نه يې پېرى جوړيږي او بيا به نو هرمهال په دې كوركي په 

 .وي، لنډه دا چي هيچا دغه كور ته د ننوتلو يا په دې اړه د سوچ كولو هڅه نه كولهچيغو 

يوه ورځ چي لمر ښه پوره ځلېدى او هيلۍ د خپلو ښكارونو پسې د سمندر لور ته تللي وې نو اته يا لس كلن هلك 

ر يې كتل چي د پېريانو د كو وسمان د خپل كور د بام له دېوال سره د لرګي پر صندوق ولاړ و او د هغه ځالۍ لور ته 

پر دودكش جوړه شوې وه، هغه له څو ورځو څخه دې ځالۍ او له هغې نه راوتلو، تارونو او د خاشو جال ته كتل، په 

ځالۍ كي پرتې هګۍ يا د هيليو بچي د هغه د ارمانونوو اصلي ټكى و، هغه به سوچ كاوه چي هيليو به په هغه كي 

پريښي وي، كومي چي ده را ايستلاى شوې او كورته يې راوړلاى شوې خو كله  خامخاكوچني، كوچني بچي يا هګۍ

چي به ده وه هغه لورته دټوپ كولو په اړه سوچ كاوه نو د دغو دوو كورونو ترمنځ كوڅه د ده د لاري خنډ جوړېده 

ى كولاى چي دا ځكه له ده سره به دا وېره وه چي هسي نه څوك يې وو يني، د پلار د دې وېري له امله هغه نشوا

 .كار وكړي

هغه څو شيبې همداسي چورتي ودرېد او بيا يې پر بام پرته د لرګي تخته راپورته كړه، پر خپل دېوال يې كښېښوده، 

ورو، ورو يې پوري وهله او د هغه كور تر چت پوري يې ورسوله، اوس نو د هغه په وړاندي يو پلُ جوړ شوى و، داسي 

 .تېرېدو سره خپل منزل ته لنډېداى شواىپلُ چي هغه پر هغه له 

هغه پورته اسمان ته وكتل، په اسمان كي كوتري، مرغۍ او كارغان الوتي وو، هغه خپلي ګوتي تر ژبي لاندي 

كښېښودې، مرغيو ته يې وكتل او شپېلك يې وواهه، د هغه په زړه كي د جوش او ډاډ يوه جذبه را ويښه شوه، هغه 

، دا يوه خطرناكه لوبه ورته ښكاره شوه خو هغه لور ته د ټوپ وهلو او له ځالۍ نه د هيلۍ تخته وښوروله او ويې كتل

 .د هګيو او بچيو د را ايستلو تلوسې يو ځل بيا هغه دې ته چمتو كړ

هغه ورو پورته شو، خپل قدم يې د تختې پر پله كښېښود او بيا په يوه ټوپ تر كوڅې واوښت كله چي هغه بل لور 

 .تخته يې بيرته كش كړه، د دې لپاره چي د لارويانو سترګي پرې ونه لګي ته واوښت نو

اوس نو هغه په يوه نوې نړۍ كي و، په داسي حال كي چي له هغه سره له يوه لوري له پلار نه د اورېدلو كيسو وېره 

ل، ر غولي ته وكتاو له بل لوري په زړه كي ور پيدا شوي تلوسې ګډ احساسات مل وو، د كور له كټارې نه يې د كو 

هغه د لمر له تېزو وړانګو پرته نور هيڅ ونه ليدل، د هغه حوصله لوړه شوه او پرېكړه يې وكړه چي د كور د ننه به 

  .ورځي

هغه د زينو د وره لور ته ورغى، ور بند و، هغه په زوره پوري واهه او ور له يوه وېروونكي ږغ سره خلاص شو، وسمان 

وچ ودرېد خو ژر يې ځان بيرته قابو كړ، پر زينو بې اندازې ګرد لوېدلى و او هر ځاى غڼو ټكان وخوړ او يوه شېبه 

(c) ketabton.com: The Digital Library



41 
  

Download from: ketabton.com 

ځالي جوړي كړي وې، د وره د لوړ ږغ او وسمان په ليدو، خسمانان دومره تېز خپلو غارو ته په منډه شول چي د څو 

 .شيبو گ لپاره يې وسمان لا ووېراوه

ي هغه دا رنګه چيغي كړي لكه يو څوك چي يې وهي او بيا يې همداسي بيا ناڅاپه د هغه په زړه كي ورتېر شول چ

 وكړل، د هغه ږغ د كور په تشو كوټو كي انګازه شو او بېرته د هغه لور ته راغبرګ شو، 

 :بيا هغه په زوره چيغه كړه

 ...!پېريه "

 .په ځواب كي هم تر ډېره د پېري د " ى " ږغ انګازه شو

 "... پېريه... يه "

ول كور كي د پېريه ... يه ... يه.. ږغ له دېوالونو سره وجنګېدى، د هغه په زړه كي د خوښۍ يو نابلد احساس او په ټ

 :راڅرګند شو

 " پېريه ... يه ... يه"

او په ځواب كي د " يه، يه " ږغونه په نڅا له انګړ څخه پورته شول، هغه څو شېبې هلته گ ودرېد او بيرته بام ته 

سترګي ښخي كړې او چورت يووړ چي ځالي ته به څنګه ورپورته شي؟ دودكښ ډېر لوړ و او  راغى، پر دودكښ يې

په ښكاره د هغه تر ورپورته كېدو هيڅ لار نه وه، هغه دودكښ ته همداسي كتل او بيا يې پرېكړه وكړه چي د دودكښ 

تونزمنه رته كېدلو لار هم ډېره سپه سوريو كي به پښې ږدي او هلته به ورپورته كيږي. خو له دودكښ نه ځالۍ ته د پو 

وه، اخير هغه يوه لكړه راپورته كړه، چي همدلته نژدې ورته پرته وه، هغه لكړي ته ښه په غور وكتل چي آيا د ده زور 

 !راوړلاى شي كه نه؟ بيا يې هغه په چپ لاس كي ونيوه، زينو ته يې وكتل او په زوره يې چيغه كړه " پېريه " " پېريه

" 

ه د هغه ږغ په ټول كور له دېوالونو سره وجنګېدى، هغه د ږغ له دې موسيقۍ نه خوند واخيست او د زينو او تر ډېر 

لور ته رهي شو، هغه د دېوال كټاره ونيوه او په داسي حال كي چي د دودكښ په سوريو كي يې پښې ايښودلې، لوړ 

 ورسره لكړه د دودكښ په يوه سوري دننه كړه پورته شو چي لږ پورته شو نو نوره لار پرې بنده شوه، هغه په لاس كي

 او ښه يې ورپوري وهله، بيا يې ورته وكتل چي آيا زور به يې راوړي؟

هغه پر هغه لكړه ودرېد، اوس نو د هغه دواړه لاسونه د دودكښ په پورتنۍ برخه كي وو او د هيلۍ ځاله د هغه پر 

يو پرته نور هيڅ په كي نه وو، هغه د يوې شېبې لپاره نهيلى شو وړاندي پرته وه خو د خاشو، تارونو او وړو _ وړو لرګ

خو ځالي ته د رسېدو تلاښ د هغه په زړه كي ټوپونه ووهل، هغه د دودكښ څنډي ونيولې او ځالي ته يې ورټوپ 

كړل، اوس نو د هغه تر پښو لاندي د هغه پر اسراره دودكښ خښتي وې چي خداى ) ج ( خبر له كومه راهيسي هغه 

 .دې سيمي خلك په وېره كي اچولي وود 

وسمان په دې ډېر خوښ و چي لوړ دودكښ ته ورپورته شوى و، د هغه د سترګو په وړاندي تر ليري د كورنو بامونه، 

برنډې، لاري او كوڅې د لمر په وړانګو كي لمبېدلي پرتې وې، هغه د يوه عجيبه ډاډ او سركښۍ په نشه مست په 

هغه ته فكر ورولوېد، چي دى بايد له دې كلي ليري لاړ شي، له هغه كلي چي د ده تر قدمونو ځالۍ كي تاو راتاو شو، 

لاندي پروت ډېر كوچنى معلومېدى، له هغه كلي چي د كوڅو او بامونو خلك يې د مېږيانو رنګه ښكارېدل، هغه د 

 ا خواهش راپورته شو، چي كشكيخپل كور بام ته وكتل، چي لمر ته پراته زاړه شيان يې ځلېدل، د هغه په زړه كي د

 .هيلۍ راشي او دى له ځان سره ليري فضا ته والوزوي

هغه خپل دواړه لاسونه په هوا كي وغوړول او دارنګه يې ووهل لكه هغه چي الوزي، بيا يې له يوې مستي جذبې سره 

 .وموسل

د غوندي يې لاسونو او ګوتو هغه ته داسي محسوسه شوه لكه ارواه چي يې د الوتو په حال كي وي او د كوم وج

 .حركت وكړ

 " پېريه ... پېريه "

هغه چيغه كړه، په كټ ،كټ په خندا شو او خپل لاسونه يې په هوا كي دا رنګه وترپول لكه هغه چي د هيليو غوندي 

 .د كورونو پر سر لوړ په فضا كي الوزي او بې شمېره ښكليو مرغيو تر هغه يوه ښكلې دايره راګرځولې وي

يا ناڅاپه... وسمان ته په دې دروند كور كي پر خپل دې لوړوالي او اهميت باندي تعجب وشو او د عمرونو وېره او ب

 .يې په خوښي بدله شوه

 وېره

 ګلزار/هندوستان

 

له وېري څخه د هغه د بدن وينه په وچېدو وه، په ناسته به يې زنګنونه داسي ورېږدېدل لكه د مېرګي حمله چي پر 

 .راروانه وه

په ښار كي د شر او پسات د شروع كېدو څلورمه ورځ وه، ټول بنديز به د لږ وخت لپاره سهار ليري كېدى او د لږ 

وخت لپاره ماښام، چي ټول بنديز به ليري شو نو ځينو خلكو به ژر، ژر د ورځنيو اړتياوو شيان اخيستل او ځينو به 

چاقوګانو وهل، څو كسان چي به يې ووژل نو تر دې وړاندي چي  ژر، ژر اړ دوړ كاوه، اور به يې لګاوه، خلك به يې په

ټول بنديز ولګېږي په خپلو كورونو به ننوتل، په "بمبى" كي تاوده، تاوده خبرونه او تودې، تودې ويني پرلپسې بهېدې، 

 ى،خو راډيو او تلوېزون بيا هم پرلپسې همدا اعلانونه كول چي حالت په كنټرول كي دى او مخ په سمېدو د

د دې لپاره چي حالت نورمال وښيي له پرون راهيسي سيميزي اورګاډي هم تر ډېره چلېدلې، كه څه هم اكثره ډبې 

به يې تشي وې خو دا چي پر پټلۍ باندي لوېدلې رڼا را ښكاره شوه نو په څلور ورځنۍ يكنواخته چوپتيا كي يو څه 

كومي چوپتيا پښې ټينګي كړي وې هغه چي د اورګاډي حركت را پيدا شو، د اور ګاډي پټلۍ ته نژدې كليو كي چي 

د تېرېدو له دربي څخه د څه مهال لپاره ولړزېدې نو هغه ته يو ځل بيا د ژوند هيله ورپيدا شوه، ياسين په داسي 

حال كي چي هغه ږغ ته يې غوږ نيولى و، پورته شو او ويې كتل چي ښايي اورګاډى را رسېدلى وي، نن يې پوره پنځمه 

وه چي هغه له خپله كوره ورك و، هغه له ځان سره فكر وكړ چي نور خو به يې نو زغم او تمه هم پاى ته رسېدلې ورځ 

وي او د هغه لټون به يې پيل كړې وي، ورځ په تمامېدو چي د ياسين زغم پاى ته ورسېد، د ماښام ټول بنديز چي 

ځاى ته ورساوه، په تم ځاى كي چوپه چوپتيا وه خو څنكه ليري شو نو هغه سملاسي په تياره كي ځان د اور ګاډي تم

 .اشارو د اورګاډي د راتلو خبر وركاوه

اورګاډى ډېر ورو تم ځاى ته را ننوت، په پخواني انداز باندي نه و، بلكي داسي و لكه محتاته چي و او لكه وېرېدلى 

چي كومي ډبې ته ور پورته شي، ځكه چي و، دا چي په اورګاډي كي نور خلك هم وو نو هغه پرېكړه نه شواى كولاى 

اكثريت د هندواڼو وو، دوه، دوه ، څلور ، څلور هر ځاى ډله ، ډله ولاړ وو، هغه لاندي ولاړ و خو چي اورګاډى روان 

شو نو يو دم په منډه ورپورته شو، هغه يوې داسي ډبې ته ور پورته شو چي نور څوك په كي نه وو، هغه په ځير شاوخوا 

ه وو، بيا د ډبې په پاى كي پر يوه څوكۍ باندي كښېناست، دلته يې نو درسته ډبه تر سترګو لاندي وكتل هيڅوك ن

 .وه، كله چي اور ګاډى روان شو نو ايله هغه د ارامي ساه واخيسته

بيا ناببره د ډبې له هغه بل كونج څخه يو منډو را څرګند شو، د ياسين حواس والوتل، پر زنګنو يې يو ځل بيا مېرګى 

وځغلېد، هغه ټيټ شو او تر څوكۍ دومره لاندي شو چي كه هغه نفر راغلى هم واى نو د كولاى شواى چي سملاسي 

تر هغه څوكۍ لاندي پټ شي او يا ورسره سينه په سينه شي، د ډبې ور ليري نه و خو دا چي اورګاډى ورو شو او بيا 

او شاوخوا يې وكتل، دا چي پر څېره باندي يې د  هم هغه سړى ... ناڅاپه هغه سړى پر خپل ځاى باندي جګ ودرېد

ويري نښي نه شته نو هغه خامخا هندو دى، د ياسين لمړى غبرګون همدا و، هغه د پاى وره ته ورغلى او هلته ودرېد 

، باد د هغه څادر د پرې شوي بيرغ غوندي رپاوه، هغه يو ګړى د بهر ننداره كوله خو بيا داسي ښگكارېدى لكه له 

سره چي زور ازمويي د ياسين له ځايه سم نه ښكارېدى چي هغه څه شى را جلا كوي، هغه يو شى ور پوري يو شي 

واهه او را كشاوه، نا څاپه له يو زنګزده ور څخه ګغ پورته شو او له يو زورور ګړبي سره بند شو، ښه و د ياسين له 

كان وخوړ، هغه شاوخوا وكتل او دې لور ته يې خولې څخه چيغه ونه وته، كه نه له دې ږغ څخه هغه نفر خپله هم ټ

تر ډېره كتل چي ياسين پټ و، ياسين ته شك ورولوېد چي هغه خو به ليدلى نه وي؟ او يا ستمى خو به يې نه وي 

اورېدلى؟ د هغه سړي زور ازمويلو هغه ته بل وحشت په زړه كي ورواچوه، هغه دا چي كه چيري سره لاس او ګرېوان 

  هغه مقابله وكړاى شي؟شي نو دى به د 

هغه سړى تېر شو د هغه بل لور په وره كي ودرېد، اورګاډى د "ګيشوري" يو وېران تمڅاى ته ورننوت، چي اورګاډى 

تم شوى واى نو ښايي هغه تا شوى واى خو دا چي دا د ټول بنديز سيمه نو اورګاډى ونه درېد، همدا د ټول بنديز 

ر هيڅ نه و نو پوليس خو يې درلودل، او اوس خو يې پوځيان هم ورته راغوښتي سيمه تر ټولو محفوظه وه ځكه كه نو 

وو، د ښار په پسات ځپلو سيمو كي د برګ درشيو پوځيانو چي د توپكونو خولې يې د بازار لور ته نيولي وې، ډكي 

ى زړه پر خلكو په لو لارۍ هر لور ته تر سترګو كېدلې، د پوليسو خوند تللى و، نور له هغوئ څخه څوك نه وېرېگدل، 

پوليسو د سوډا د اوبو بوتلونه، د تېزابو بوتلونه او ډبري اورولې، پوليسو كه به اوښكي بهيونكى ګاز هم پر پاشه نو 

هغوئ به په لانده دسمال را پورته كاوه او هغه به يې بيرته پر پولسو ورغورځاوه، په " ناكا ساكي" كي چي كله هغې 

ده كار په كي كاوه نو پوليسو څه وكړل؟ بس ليري ولاړ وو ننداره يې كول او هغوئ له  بېكرۍ ته اور ورولوېد چي

تنګو كوڅو څخه په منډه د هغو ګېرجونو لور ته وتښتېدل چي د يو او نيم سوځېدلو موټرونو اسكلېټونه په كي پراته 

او" يې كور ودان، هغه يې تر بغل وو، په هغه ورڅ دوي اته، نهه كسان وو چي د پټېدلو لپاره يې منډي وهلې، د "به

ونيو او د چايو په پېټۍ كي يې پټ كړ، بهاو پوهېدى چي زه مسلمان يم، هغه خو هندو و، هغه ولي ځغستل؟ هغه 

ويل: "چي كله د خلكو سرته دو ينو تويولو جنون راشي نو بيا هغوئ دومره وخت نه لري چي له چا څخه وپوښتي 

يوازي په وينه او اور باندي ماتيږي، اور واچوه، وې واهه، لوټ تالان ګډ كړه، د  چي نوم دي څه دى؟ د هغوئ تنده

 .هغوئ اور هغه وخت سړيږي چي په مخكي يې هيڅ نه شي پاته

د دويم وره دربي هغه ته ټكان ور كړ، د ډبې دواړه شاتني ورونه هغه سړي تړلي وو، هغه سړي تر ډېره هغه لور ته 

وېري يو ځل بيا هغه پخپل واك كي واخيست چي دا سړى ورونه ولي تړي؟ ايا دى كتل چيري چي ياسين پټ و، 

وژني، په وينو لژند مړى يې په همدې ډبه كي پرېږدي او خپله پر هغه بل تمځاى تا كيږي؟ اورګاډى ورو، ورو په 

ساه بنده، بنده شوه،  درېدو و، هغه سړى تر اول ډېر ډاډمن ښكارېدى، هغه ورو، ورو د ده لور ته راروان وو د ياسين

پر تندي يې سړه خوله را ماته شوه او ناړه يې په ستوني كي وچه شوه، هغه وېرېگدى چي هسي نه ټوخى يا ترچى 

 ...ورشي كنه نو تر همدې څوكۍ لاندي به يې

ه و، تد يو تمځاى په رارسېدو اورګاډى تم شو، هغه سړى بې غمه راغى په هغه وره كي ودرېد چي د فلېټ فارم لور 

د هغه يو لاس په جېب كي و، په جېب كي به يې كوم چاقو ماقو وي، ياسين فكر وكړ چي منډه كړي او د هغه بل 

لوري له وره څخه ټوپ كړي خو هسي نه چي له هغه ځايه تر راوتو وړاندي يې هغه سړى خېټه ورڅيري كړي، بلكي 

اسين غلى هغه ته وكتل، هغه سړي د دباندي ننداره خېټه ولي؟ مرۍ به يې ور پرې كړي چي ناره يې هم و نوځي، ي

كوله، په تمځاى كي چوپه چوپايي وه، ان د چا د قدمونو ږغ لا هم نه و، د ياسين زړه و چي يو څوك راشي، خو څه 

معلومه وه چي څوك راشي؟ هندو كه مسلمان؟ يو بل هندو هم سم دى، كېداى شي هغه هم د "بهاو" غوندي زړه 

څنګه خپله د سپڼسيو مذهبي غاړګۍ را په غاړه كړه او د چايو له پېټۍ څخه يې خپل كور ته بوتلم  سواند وي، هغه

او څلور ورځي يې پخپل كور كي وساتلم، هغه به ويل:" ياسينه زه مرهټه يم خو هره ورځ غوښه نه خورم، كه ته غواړې 

زما سر نه خلاصيږي، دباندي د تركاريو داسي نو درته راوړم يې، نه پوهېږم چي څنګه به وي په حلال او مردار يې 

حال دى چي ټولو له يوه سره بوى كړى دى خو د خرڅولو څوك يې نشته، چي ور ووزې څومره چي دي زړه وي 

 ...هغومره وړلاى شې

او راډيو پرلپسې همدا ويل چي اوضاع ورو، ورو مخ په ښه كېدو ده، په ځينو سيمو كي يې د ملي بسونو تګ راتګ 

پيل كړى و، دا څلور ورځي د هغه په كور ډېر چورت خراب و، كور به هم ټول د ده پسې اندېښمن وي، له هغه هم 

سره وېره وه چي هسي نه فاطمه د ده په لټه بېكرۍ ته پسې ورغلې وي، په كوم كور كي چي هغه پټ و له هغه څخه 

 .نه پرېښودد اورګاډي پټلۍ معلومېده، موټرونه هم معلومېگگدل، خو بهاو هغه 

اورګاډى يو دم روان شو او ياسين له هغه ځايه د ډبې په منځ كي ولوېد، هغه بل كس چي لويه اوسپنه يې په لاس 

كي وه ډېر ډاډمن ولاړ و، د هغه راسته لاس تر اوسه لا په جېپ كي و، اور ګاډى تر يو ځايه ورو، ورو روان و، اورګاډى 

كه ترافك كله و؟ تر اوسه يو اورګاډى هم له بل لوري نه راغى، اورګاډى ولي نه چټكيږي؟ اشاره هم نشي كېداى ځ

لا تر ډېره ورو، ورو روان و، درېدو ته چي كوم ځاى ته راورسېد هغه د "بهسندر" پل و، لاندي د سمندر هغه خليج 

 .و چي اكثره به يې د مړو د راايستلو خبر په ورځپاڼو كي چاپېدى

، له دې ويري ساه اخيستل ورته ګران چي هغه سړى له جېبه لاس ولي نه را باسي؟ د ياسين ساه بنده، بنده كېده

له سترګو يې معلوميږي چي د حملې كولو په حال كي دى، كه حمله را باندي وكړي څه به كوم؟ راته وبه وايي چي 

ر باندي را وكاږي او پ دباندي راووزه؟ كه به مي د سر له وېښتانو ونيسي را كش به مي كړي او له جېبه به چاقو را

  مرۍ به يې را كيږدي؟ څه به كوم؟ دا داسي وچ ولي ولاړ دى؟

په همدې كي هغه سړي له جېبه لاس راوكيښ او بيا د وره په تړلو بوخت شو، هغه دريم ور هم بنداوه، لاندي سمندر 

 .و كه ور غورځي نو له شكه وتلى مرګ و، د ياسين وېره وروستي بريد په رسېدو وه

و دم ياسين را ټوپ كړل، هغه بل كس ټكان وخوړ، ده ته يې وكتل او په جېب يې لاس دننه كړ، په ياسين كي ي

خداى)ج( له كومه دومره توان پيدا شو چي د "ياعلي " له نارې سره يې هغه كس له پښو ونيو، پورته يې كړ او دباندي 

چيغه پورته شوه "الله" ياسين وچ پاته شو، اورګاډى  يې وغورځاوه، سمندر ته د لوېدو پر وخت د هغه له خولې څخه

روان شو، هغه حيران شو چي ايا هغه هم مسلمان و؟ خو هغه د وېري له شكنجې څخه خلاص شوى و لكه د مرګ 

 .له خولې څخه چي پاته شوى و

 .لاى؟څنګه وركو ماښام هغه فاطمې ته ويل:..."كه داسي نه واى شوي نو مابه هم هغه ته سملاسي د مسلمانۍ ثبوت 

 يوه شپه دباندي

 ټالاخوامورتي مولل/تانزانيا

ميكا تر ډېره پوري همداسي وچ او چوپ ناست و، چي كله وښورېد نو په رګونو كي يې د شرابو مستي په پوره سر و 

ې سره يتال سره د شهوت سندره پورته كړه، هغه ځان ناارامه محسوسوه، تر ځو چي غاړه يې تازه كړه او په مشكل 

 :وويل

 "ستا نوم څه دى؟"

 ماما توميني..." )د توميني مور ("

هغې بې له دې چي ميكا ته وګوري پر مځكه ټغر هوار كړ او خپل زوى يې پر پرېيستى،كوچنى بې ارادې په ټوخي 

 .شو، ټوخى پسې زورور شو، او كوچنى يې مرګي حاله كړ

 .راختلي وې او تندى يې له تبي سره سكروټه و ميكا ورغى كوچنى يې وكوت، د هغه سترګي تكي سپيني

 "ايا ته دى نه تداوي كوې؟"

 .ميكا د دې لپاره چي ځان يې د وجدان له ملامتۍ څخه خلاص كړى وي له هغې څخه وپوښتل

 "زموږ په كلينك كي هيڅ نشته، د ډسپرين يوه ګولۍ لا نشته"

 .هغې ځواب وركړ

ه وغځېد، د هغه له سينې څخه د سا ايستلو د تېزوالي شدد د مور د غېږي د ګر مۍ له امله كوچنى سيد

څرګندېدى، ماما توميني كوچنى په بړستنه كي پټ كړ او بيا يې د مياشو د وژلو پليته بله كړه د هغه سرته يې 

كښېښوده، له پليتې څخه ورو، ورو لوګى پورته كېدى او پر كوچني را تاوېدى كوچنى وښورېد ناارامه غوندي شو، 

 .يې په مينه وتپاوه مور

خداى دي را جوړ كړه " ماما توميني ساده غوندي وويل "زما تنكى سپاهي خداى دي هيڅكله څه نه درباندي "

 "كوي

 سپاهي ولي؟... "ميكا وپوښتل

هو سپاهي... سپاهي هيڅكله وږى نه پاتيږي او نه هم ناروغه كيږي" ماما توميني داسي ګډه وه لكه يو كوچنى "

 .نو اورېدلي خبري تكرارويچي له مشرا

 "هغه له لوږي نه مري، وژل كيږي"

 :ميكا ښايي طنزا وويل

هو تر دې خو مرګ ښه دى چي زموږ غوندي په مشكلاتو اخته وي" ماما توميني وويل: "تر دا زموږ رنګه په وار، "

 "وار ورو، ورو مرګ خو هغه د يوې ګولۍ مرګ ښه دى

 :يې بيا وويل ميكا پسپايي محسوسه كړه، لږ وروسته

سپاهي هم كيداى شي له لوږي مړ شي، كله چي د خورك لپاره څه نه وي نو بې له دې چي په څو، څو واره ورو، ورو 

 "مړ شي بله لار نه وي، هم ستاسو لپاره هم د سپاهي لپاره

خبرو  همداسي په ماما توميني ښايي د ميكا هيڅ خبره نه وي اورېدلې او يا يې هم ښايي سر نه وي په ګرځولى، هغه

سر وه لكه په كوټه كي چي يوازي وي، هغه خپلو چورتونو دومره په مخه كړېوه چي د ميكا يوه خبره يې هم نه 

 .اورېده، بس ګډه وه لكه خپل ځان ته چي څه وايي

 "...د توميني پلار هم يو سپاهي و"

 .و... څه مانا؟... اوس نشته؟" ميكا وپوښتل"

و، په دې سيمه كي د هغه بل سيال نه و، په هغه شپو كي زموږ ژوند ډېر اسوده و" هغه  هغه د زمري غوندي زړور"

نه يوازي زما سړى و بلكي د يو پلار غوندي مهربانه هم و... پر ما باندي... زما پر مور باندي... او موږ ټولو باندي... 

 لو لپاره اړ يو چي پوره منډي ترړي ووهو،اوس مو ژوند ټول يوه پوښتنه ګرځېدلى دى، د هر كوچني شي د تر لاسه كو 

 . د هر شي لپاره اړ چي خپله وينه خرڅه كړو... بدن خرڅ كړو... ارمان چي د توميني پلار ژوندى واى

 .د ماما توميني له سترګو څخه اوښكي را توى شوې خو بيرته يې ژر ځان په واك كي كړ

تلوسې څخه ډكه وه، په لهجه كي يې خواخوږي وه، خو هغه د ولي... هغه مړ شوى دى؟"... د ميكا پوښتنه له "

 . يوې غملړلي غم نشواى جبرانولاى

زه نور نه غواړم د هغه په ا ړه خبري وكړم... د خداى لپاره ره نور د هغه په اړه كومه پوښتنه مه كوه "د هغې له "

ده په كورنۍ جګړه كي ووژل شو؟... كه، سترګو څخه اوښكي پرلپسې رواني وې " هغه ) يوګانډا( ته تللى و، خدايز 

 "تراوسه ژوندى دى؟... درك يې نشته... هيڅ درك يې نشته

ميكا هيڅ ونه ويل، كوچنى هغه رنګه پروت و، مور يې خپل لاس باندي تپاوه... هغه ډوبه وه... چورتونو په مخه 

سپني كوچنۍ ډېوه يې مړه كړه او كړې وه... تر څو شيبو همداسي بې حسي ناستي وروسته هغه پورته شوه، د او 

كوټه يوې ژوري تيارې او چوپتيا په غېږ كي واخيسته، ماما توميني خپل په تياره كي نغښتى بدن په چوپه، ذمه واري 

او كاروباري ديانت سره ميكا ته وړاندي كړ، ميكا د بري په احساساتو كي نغښتى هغې ته نژدې ورغى، خو په زړه 

يني غوندي ناارامه او ناكراره و، كله چي هغه د خپلو جذباتو په ګرداب كي ډوب و، نو هغه كي هغه هم د ماما توم

 . وخت هم ده ته د هغه كوچني د ساه ايستلو ږغ راتلى چي د ده خوا ته پر ټغر پروت و

كه و، لهغه ته معلومه نه وه چي كله د هغه سيلاب تم شو او كله ويده شو، خو چي كله راويښ شو نو هغه ډېر ګنس 

هغه چي په دې هم نه پوهېدى چي هغه چيري دى او په څه حال كي دى، تر څو چي ېې د ماما توميني له لوڅ بدن 

 . سره لاس نه و لګېدلى هغه په همدې تذبذب كي و

هغه له خپله ځايه پورته شو،كالي يې واغوستل، سګرېټ يې ولګاوه او د مياشو ږغ ته غوږ شو چي د پليتې له سوځېدو 

سته په كوټه كي آزادي ګرځېدې ، هغه په دې توره تياره كي يوه عجيبه ناكراري محسوسوله، يوه خبره په دې ور 

كوټه كي خامخا وه چي د هغه په زړه كي يې اضطراب پيداكړى و خو ناڅاپه هغه په دې رمز باندي پوه شو چي د 

نه سر چينه اخلي چي بر ايي ماښام هغه وخت  هغه په زړه كي پيدا شوې ناكراري اصلا په كوټه له دې خورې چوپتيا

 .نه وه كله چي هغه كوټې ته راننوتلى و

د هغه ستونى وچ و او سر يې درد كاوه، هغه خپل سګرېټ مړكړ او چوپ د كوچني د بړستني خوا ته ورغى او په 

رګنده ه ته داسي څداسي حال كي چي يوه نابلده وېره يې احساسوله خپل تود لاس د كوچني پر تندي كښېښود، هغ

شوه چي كوچنى مړ پړ پروت دى او د ساه ايستلو موسيقي يې له وخته خاموشه شوې ده، د هغه زړه و چي كوچنى 

وګوري خو هغه د ليټر د لګولو ننګه ونكړه، ښايي هغه نه غوښتل چي له هغه څه سره مخامخ شي چي د حقيقت 

وچني بدن ته ورنژدې كړل، د هغه څېره، بدن اوسترګي ټول څېره يې خپله كړې وه، هغه خپل لړزېدلي لاسونه د ك

 . ساړه پاړه وو

ماما توميني پر بل لټ واوښته، له ځان سره وبوڼېده او بيرته په خوب كي ډوبه شوه، ميكا څو شيبې وچ ناست و خو 

رېټ را سګ كله چي ماماتوميني په خواږه خوب ويده شوه نو هغه بيرته پر خپل ځاى كښېناست، له جېب څخه يې

وايست هغه يې ولګاوه او په ژورو چورتونو كي ډوب شو، څو شيبې هغه همداسي بې حسه ناست و، سګرېټ يې 

څكاوه، بيا يې خپلي پاته جامې راپورته كړې او چي چمتو شو نو د كوچني د بستر خوا ته يې وكتل چي د هغه د 

 .سګرېټ په رڼا كي ډېر تت ښكارېدى

وكړه چي هغه بايد ژر تر ژره له دې كور څخه ووځي او هغه بايد د كوچني په تدفين كي  بيا هغه نا څاپه پرېكړه

شريك نه شي، د هغه شته والى ښايي د دې كور په ګټه نه وي، نور د هغه په وړاندي كوم داسي ذهني خنډ نه و 

 غه پرېشاني له څه شيچي هغه نور ځنډ وكړي او دلته پاته شي، د هغه په ذهن كي پوښتنه پيدا شوه چي د هغه د

څخه ده؟ په كوچني يې د هغه څه؟ يا د هغه له مور سره د ده څه رشته شته، هغه دا ډول پوښتني له ذهن څخه 

وڅنډلې او په اتو مات ډول يې لاس جېب ته لاړ، له شمېرولو پرته يې څو نوټونه پر مېز كښېښول او پر هغه يې ډېوه 

توميني خوا ته متوجه وو، په همدې شيبه كي د ماما تو ميني ږغ را پورته  كښېښول، د هغه غوږونه پرلپسې د ماما

 .شو

 "...ته خو تلو ته تيار شوى يې"

 "...هو"

 ...دومره وختي ؟"

 "هو، ته خو پوهېږي چي په دې شپو كي د ټرانسپورټ لوى مشكل شته او زه بايد خامخا ځان ورسوم"

ډول بايد تر ماښام وړاندي "دارالسلام" ته رسېدلى واى، له تېرو  هر څه چي وو، هغه نن خامخا روانيدى او په هر

دوو، ورځو څخه هغه په دې كلي كي بند پاته و، د پټرولو د نشتوالي له امله د ترانسپورټ ستونزه پيدا شوې وه، او 

 ډېر سېلانيان او نور خلګ مجبوره شوي وو چي په دې كلي كي

په لټه پسې په ټول كلي وګرځېد خو چي څه نشول ور پيدا نو هغه په همدې پناه واخلي، تېره ورځ هغه د كوم موټر 

كلي كي د شپې د تېرولو پرېكړه وكړه او دا پرېكړه يې هم ورسره وكړه چي دا شپه په يوه رنګينه شپه بدله كړي، هغه 

ته يې  د هغه شپې په يو هوټل كي كوټه ونيول،سامان يې هلته كښېښود او د "وسكي" په لټه شو، همدا يو شى و چي

رنګ او خوند وركولاى شو، "بير" د هغه د زړه شى و، هغه ټول كلى پسې چاڼ كړ خو پيدا يې نه كړ، كه څه هم 

دوكاندار هغه ته ويلي وو چي "بير" په يوه لارۍ موټر كي راروان دي، هغه پر يو پله ولاړه ده او ماښام ته رارسيږي 

 . خو ميكا پوهېدى چي هغه درواغ وايي

دا كلى له دوړو، بادونو، تنګو كوڅو او چټليو پرته نور څه نه وو، هغه په دې ټولو كوڅو وګرځېد خو بخت ياري ورسره 

ونه كړه ځكه نو اړ شو چي په همدې كليوالو شرابو خپل نس ډك كړي چي ورسته يې د هغه په رګونو كي روانه وينه 

شرابخانې يو داسي مېز د ناستي لپاره غوره كړ چي د هغه ډېر  ور ګرمه كړه، د دې شپې د لا رنګينولو لپاره هغه د

كسان سيميز خلك وو، هغوئ د شپې له پخېدو سره ورو، ورو خپلو كورونو ته مخه كړه او هغه هم د يوه سيميز كس 

 .په مرسته د ماما توميني تر كور پوري ورسېد

 غه په هوټل كي كوټه نيولې وه، د ماماهغه د ماما توميني كور ته كله ورسېد؟ او بيا سره له دې چي ه

توميني په كور كي ولي پاته شو؟ ايا هغه نه غوښتل چي يوازي شپه تېره كړي؟ او يا داچي ايا هغه يوازي د پيسو 

 . تاوان كړى و؟ كله چي هغه په دروازه كي ولاړ و نو دا رنګه ډېري پوښتني د هغه په ذهن كي ګرځېدې

 :ماما توميني هغه ته ويل

 "...مه ده، ته بايد ژر ولاړ شې، خو ايا دومره هم نه شې كتلاى چي زه يوه پياله چاى درته دم كړم ؟س"

په دې مهال يوه پياله چاى د هغه تر ټولو لويه غوښتنه وه، هغه چوپ و، ماما توميني پورته شوه او چي كله تر ټولو 

 :مخكي خپل زوى ته وروړاندي شوه نو ميكا يو دم وويل

 "... ماما توميني په هوټل كي هرڅه شته، زه هورې چاى څښم، ته فكر مه كوه، زه بايد ولاړ شمنه... نه

  " چي څنګه ستا خوښه وي"

 .ماما توميني وويل او مخ يې راواړوه هغه ته نژدې راغله او هغه ته يې مخه ښه وويل

ې هغې ته وويل چي پيسې يې پر مېز هغه له ماماتوميني څخه مننه وكړه او د يو نابلده جرم له احساس سره مل ي

پرتې دي، ماما توميني هغه ته هيڅ ونه ويل، پيسې يې هم ونه شمېرلې چي پوره دي كه نه، ميكا دروازه خلاصه كړه 

او ژر دباندي ووت، د هغه قدمونه كمزوري او بې واكه وو، پر اسمان رڼا خوره شوې وه، او د ځينو كورنو له دودكشونو 

رته كېدل، چي د دې خبري دلالت يې كاوه چي د دې كورنو خلك وختي پورته كيږي او له كورنو څخه لوګي هم پو 

څخه د ډوډۍ د پخولو بوى د دې خبري اعلان كاوه چي نوې ورځ پيل شوې، يوه داسي ورځ چي چي د ماما توميني 

 .پر كور او د ميكا پر زړه يې يو رنګه غم خپور كړى و

 !خلاص كړه

 منټو/پاكستانسعادت حسن 

)سپېشل( اورګاډى له امرتسر څخه د ماپښين پر دوو بجو روان شو او اته ساعته وروسته مغل پورې ته ورسېد، په 

 .لار كي څو كسه ووژل شول، يو شمېر ټپيان شول او نور دلته هلته تيت وپرك شول

 و چارچاپېره يې د سړيو، ښځو اود سهار پر لسو بجو چي كله سراج الدين د كمپ پرسړه ځمكه سترګي روڼي كړې ا

كوچنيانو يو څپاند سمندر وليد، نو د هغه د فكر او پوهي ځواك لا پسي كمزورى شو، هغه تر ډېره په خوپ اسمان 

كي سترګي ښخي كړي وې، سره له دې چي په كمپ كي هر لور ته زوږ جوړ و، خو سراج الدين بيا هم هيڅ نه 

  .اورېدل

ي وو، كوم چا چي به هغه ته كتل نو داسي فكر به يې كاوه، چي هغه په ژور فكر كي ډوب د هغه غوږونه لكه كاڼه چ

دى، لاكن داسي نه وه، په اصل كي د هغه هوښ او حواس شل شوي وو، هغه بېخي لكه په خلا كي چي ځگوړند و، 

ي ې، د لمر تېزي وړانګله دې امله چي سراج الدين په وار_وار خوپ اسمان ته كتل، د هغه سترګي له لمر سره ونښت

 .د هغه د بدن په رګ_رګ ننوتې

هغه را ويښ شو او پرله پسې څو تصويرونه يې پر دماغ را ښكاره شول، اور، لوټ، تالان . . .، منډي، ترړي . . . د 

 اورګاډي تمځاى . . . مرمۍ . . . شپه او سكينه . . . . سراج الدين يو دم پورته شو او د لېونيانو غوندي يې د

 .چارچاپېرو انسانانو چاڼ پيل كړ

پوره درې ساعته هغه د "سكينې_سكينې" نارې ووهلې او د پنډغالي"كمپ" ګوټ_ګوټ يې ولټاوه. خو هغه ته د 

خپلي يوازنۍ ځواني لور هيڅ درك ونه لګېد، چارچاپېره يو ګډوډى جوړ و، چا خپل زوى لټاوه، چا مور، چا ښځه او 

تړى ستومانه شو، نو يو څنګ ته كښېناست او پر خپلي حافظې يې زور واچاوه، فكر چا لور، سراج الدين چي كله س

يې شروع كړ، چي سكينه له ده څخه كله او چيري جلا شوه، خو چي هر څومره سوچ به يې وكړ، دماغ به يې بېرته 

 .د سكينې د مور پر مړي تم شو

 .ور هيڅ سوچ نشواى كولاىهغه چي كولمې يې ټولي د باندي راوتلي وې، تر دې آخوا هغه ن

د سكينې مور مړه شوې وه، هغې د سراج الدين د سترګو پر وړاندي سا وركړې وه، خو سكينه چيري وه، هغه چي 

 :په اړه يې مور د زكندن په وخت كي ويلي و

 "!ما پرېږده، خو سكينه له دې ځايه بوزه او ژر له دې ځايه وتښتئ"

ې منډي وهلې، د سكيني پوړنى ولوېد، ده غوښتل چي هغه راپورته كړي، خو سكينه له ده سره وه، دواړو لوڅي پښ

 :سكينې چيغه ورباندي كړې وه

  "پلار جانه!. . . پرېږده يې"

هغه بيا هم پوړنى راپورته كړى و . . . له دې فكر سره د هغه خپل پړسېدلي جېب ته پام شو او په هغه يې لاس ننه 

. دا هغه د سكينې پوړنى و . . . لاكن سكينه چيري وه؟ سراج الدين پر خپل ايست، يو ټوكر يې راو ايست . . 

ستومانه دماغ زور راوړ، خو كومي نتيجې ته ونه رسېد، آيا سكينه له هغه سره تر تمځاى پوري ورسره وه؟ . . . آيا 

 و بلوايان راننوتل، نو آياهغه له ده سره په اورګاډي كي سپره شوې وه؟ . . . كله چي په لار كي اورګاډى ودرول شو ا

 هغه بې سده شوې وه، چي هغوى دي سكينه تښتولې وي؟

د سراج الدين په دماغ كي بې شمېره پوښتني وې، خو ځواب يې هيڅ نه و، هغه خواخوږۍ ته اړتيا لرله، خو له بده 

 .مرغه چي چارچاپېره چي څومره انسانان وو، هغوى ټولو خواخوږۍ ته اړتيا لرله

 .دين زړه و چي وژاړي، خو سترګو يې ملګري نه ورسره كوله. خداى خبر اوښكي چيري غيبي شوي وېد سراج ال

شپږ ورځي وروسته چي د سراج الدين هوښ او حواس څه پر ځاى شول، نو هغه له هغو خلګو سره وليدل، چي د هغه 

وو، سراج الدين هغوى ته په لكونو مرستي ته تيار وو، هغوى اته كسه ځوانان وو، لارۍ يې لرله او ټوپكونه ورسره 

 :دعاوي وكړې او د سكينې بڼه يې ور وښوده چي

په رنګ سپينه ده او ډېره ښكلې ده . . . تور ويښتان او پر ښى باړخو يو خال لري . . . زما يوازنۍ لور ده، را پيدا يې "

 "كړئ، خداى به خير دركړي

سراج الدين ته باور وركړ، چي كه چيري د هغه لور ژوندۍ وه،  دا وطلبو ځوانانو په خورا خواخوږۍ سره سپين ږيري

 .نو يوازي څو ورځي وروسته به له هغه سره وي

اتو سرو ځوانانو هڅه وكړه، د سرونو په لوبه يې ځانونه "امرتسر" ته ورسول، څو ښځي، څو سړي او څو كوچنيان يې 

 .ې، خو هغوى سكينه پيدا نه كړهرا وايستل او خوندي ځايونو ته يې ورسول، لس ورځي تېري شو 

يوه ورځ هغوى د همدې خدمت لپاره په لارۍ كي امرتسر ته روان وو، چي پر سړك باندي هغوى يوه نجلۍ وليده، 

د لارۍ د ږغ په اورېدو هغې ټكان وخوړ او منډي يې كړې، داوطلبانو موټر ودراوه او ټولو په هغې پسي منډي كړې، 

ونيوه، چي ويې ليده، نو ډېره ښكلې وه، پر ښى باړخو يې يو خال هم و، يوه هلك هغې  په يوه كرونده كي هغوى هغه

 :ته وويل

 "وېرېږه مه . . . آيا ستا نوم سكينه دى؟"

د نجلۍ رنګ نور هم ژړ شو، هغې هيڅ ونه ويل، خو چي كله ټولو هلكانو هغې ته ډاډګېرنه وركړه، نو د هغې وېره 

  .ي هغه د سراج الدين لور سكينه دههم ليري شوه او دا يې ومنله چ

اتو داوطلبو ځوانانو له هر لوري سكينه خوښه وساتله، هغې ته يې ډوډۍ وركړه، شيدې يې ورباندي وڅښلې او په 

لارۍ كي يې سپره كړه، يوه خپل كوټ وكيښ هغې ته يې وركړ، ځكه چي د پوړني د نشتوالي له امله هغې ډېره بې 

 .ر_وار يې په لاسونو د خپلي سينې د پټولو ناكامه هڅه كولهكراري محسوسوله او په وا

څو ورځي تېري شوې . . . خو سراج الدين د سكينې له هيڅ حاله خبر نه شو، هغه كرۍ ورځ په بېلابېلو كمپونو او 

 ودفترونو وتى ننوتى. خو له هيڅ ځايه يې هم د خپلي لور درك معلوم نه كړ، د شپې هغه تر ډېره د هغو داوطلب

ځوانانو د برياليتوب لپاره دعاوي كولې، چا چي هغه ته دا باور وركړى و چي كه سكينه ژوندۍ وه، نو يوازي د څو 

 .ورځو په دننه كي به هغوى هغه مخامخا پيدا كوي

يوه ورځ سراج الدين په كمپ كي هغه داوطلبه ځوانان وليدل، هغوى په لارۍ كي ناست وو، سراج الدين په تراټ 

 :ځان ور ورساوه، لارۍ د روانېدو په حال كي وه، چي هغه ورڅخه وپوښتل هغوى ته

 "زويه! زما د سكينې درك ونه لګېد؟"

 :ټولو په يوه خوله ورته وويل

 .وبه لګيږي_وبه لګيږي" او لارۍ يې روانه كړه"

دين شو، ماښام مهال سراج السراج الدين يو ځل بيا د هغو ځوانانو د برياليتوب لپاره دعا وكړه او زړه يې يو څه سپك 

په كمپ كي ناست و، چي يو پس پسى يې تر غوږ شو. څلورو خلګو يو شى را اخيستى و او د ده لور ته را روان وو؛ 

ده چي پوښتنه وكړه، نو ور معلومه شوه چي د اورګاډي له پټلۍ سره يوه نجلۍ بې سده پرته وه، خلګو هغه را پورته 

 .له شا پسې ورغلى، خلګو نجلۍ د روغتون مسوولينو ته وسپارله او لاړل كړې ده، سراج الدين د هغوى

څو شېبې هغه همداسي له روغتون څخه د باندي له يوې خادې سره ولاړ و، بيا ورو_ورو د ننه ورغى، په كوټه كي 

  .هيڅوك نه و، يوازي يوه دستګيره پرته او پر هغې يو مړى

او هغې خواته ورغى، په كوټه كي ناڅاپه رڼا شوه، سراج الدين د مړي پر ژړ سراج الدين ورو_ورو ګامونه پورته كړل 

 :مخ ځلېدونكى خال وليد او چيغه يې كړه

 "!سكينه"

 :هغه ډاكټر چي كوټه يې رڼا كړې وه، له سراج الدين څخه وپوښتل

 "څه كيسه ده؟"

 :د سراج الدين له ستوني يوازي همدومره راووتل

 "!. . د دې پلار يم صاحب زه . . . صاحب زه ."

 :ډاكټر پر دستګيرې پراته كس ته وكتل، د هغه نبض يې وكوت او سراج الدين ته يې وويل

 "!كلكين خلاص كړه"

د سكينې په مړ بدن كي حركت پيدا شو، په ناتوانو لاسو يې پرتوګاښ خلاص كړ او پرتوګ يې وښويوه، سپين ږيري 

ده . . . زما لور ژوندۍ ده . . . ډاكټر سر تر نوكه په خولو كي سراج الدين له خوښۍ څخه چيغي كړې، ژوندۍ 

 .ډوب شو

 د هيلو ونه

 رچرډ پنډېل

 .هغه د جامو بسته يوې خوا ته كښېښوه او پر خپله كتابچه يې ليك ليكل پيل كړل

  !ګراني مور

، تاسو به كي لالهانده ګرځي كله چي دا ليك ستا لاس ته درشي، نو ښايي ته ډېگره پرېشانه شې، پلار جان به په كور

په دې بدګمانه شوي ياست، چي ما درسته شپه له خپلو ملګرو سره په ايله دنګۍ تېره كړې ده او پلار جان به 

فكركوي، چي زه د كومي نجلۍ ملۍ په چكر كي يم، ځكه نو درسته شپه كور ته نه درغلم، خو خبره بېخي ساده او 

  !سپينه ده، ګراني مور

روان يم، نن سبا زمارنګه اتلس كلن هلكان اكثر له كوره تښتي، لاكن په ما او هغوىكي يو توپير شته، هغه  زه له كوره

 .دا چي زه نه له كومي وېري تښتم او نه هم د كوم شي د پور ته كولو لپاره تښتم، بلكي په خپله خوښه كور پرېږدم

اته د يو فرض غوندي ښكارېدل، چي سترګي پرې پټول هسي هم زه يوه ورځ خامخا له كوره تلم، كله ناكله خو دا م

او له لاپامه اچول يې زما لپاره نا شونى و، كله ناكله دا يوه اړتيا وي چي سړى بايد له كوره لاړ شي، د دې لپاره چي 

څوك وپوهيږي چي د باندي نړۍ څرنګه ده؟ او له كوره بهر ژوند تېرول څنګه خوندكوي؟ بل دا چي په د باندي 

 .د تېرولوكي څومره خوند او څومره غم دىژون

تا او پلار جان غوښتل چي دا هر څه ماته د زدكړي له لاري راوښووئ او غوښتل مو چي دغه ټولي تجربې د اسنادو 

  !او ازموينو له لاري راباندي وكړئ، خو ګراني مور

 .زما په فكر سړى ژوند داسي نشي زده كولاى

په تياره كي پورته كوم، نه پوهېږم چي دا ګام يا له دې وروسته ګام به ما كوم لور زه په دې پوهېږم چي زه دا ګام 

ته بوځي؟ خو يو وخت نه يو وخت به زه خامخا وغواړم، چي كور ته درشم، خو په دې شرط چي پلار جان اجازه راكړي 

پوهېږم، ځكه نو هر ډول )او زه پوهېږم چي پلار جان به هيڅكله اجازه رانه كړي(. د پلار جان په خوى زه ښه 

 :خوشبينۍ ته زړه ښه كول بې مانا دي، زما ياد دي، چي يو ځلي هغه راته ويلي و

 "!كه كوم وخت دي له كوره د تښتېدلو هڅه وكړه، نو د بېرته راتلو خيال له زړه څخه وباسه"

، ولي چي زه خپله نه زه افسوس كوم، چي ته به ونه كولاى شې، چي له ما سره د ليك له لاري تماس ټينګ كړې

 پوهېږم، چي زه به چيرته يم؟

البته شپږ مياشتي وروسته زه د خپل كور له مخي تېرېږم، كه چيري پلار جان په يو ډول زما بېرته منلو او دوباره ښه 

راغلاست ويلو ته چمتو شو، نو ورته ووايه چي د مڼې پر هغه ونه يو سپين ټوكر وتړي، پر هغه ونه چي د انګړ په 

وروستۍ برخه كي د اورګاډي له پټلۍ سره نژدې ولاړه ده، زه په اورګاډي كي راځم، كه چيري ما د مڼې پر ونه كوم 

سپين ټوكر ونه ليدى، نو زه به چوپ د كومي خواشينۍ پرته وړاندي تېرشم، د هغه ځاى او هغه لور په خوا چي 

 .بخت مي بيايي

 !د خپلي ګراني مور جاني زوى

 "ډېويډ"

پاكټ بند كړ، نو تر سړك واوښت او ليك يې په پوستي صندوق كي واچاوه، دا هغه سړك و، چي له ښاره د  هغه چي

باندي وتلى و، موټرونه پرله پسې تېريدل، هغه هڅه كوله چي كوم موټر تم كړي، خو شپږو موټرونو د هغه اشاره له 

 :ويډ د موټر خوا ته ورغىپامه وغورځوله اووم چي يو كارموټر يو څو ګامه وړاندي ودرېد، ډي

 "په كومه روان يې؟"

 :موټرچلونكي چي يو زوړ سړى و، په موسكا ورڅخه وپوښتل

 "ته. . . ته كوم لورته روان يې؟"

 :ډيويډ خپله بسته راپورته كړه

 "!بالټي مور"

 .ډيويډ په ډاډ ور پرانيست او په موټر كي كښېناست

 "!زه هم بالټي مورته روان يم"

 .ډيويډ ورتاو شو، خپله بسته يي د شا په څوكۍ كي كښېښوه موټر رهي شو،

 .او بيا مخامخ د سړك په ننداره شو، سړك تر ليري د كوم لړزېدلي مار غوندي ښكارېدى

 "!زمانوم جېم دى"

 :موټرچلونكي د انډيوالۍ په دود ورته وويل

 "!په ميري ليند كي مي د وارداتو او صادراتو كاروبار دى"

 "!زمانوم ډيوډ

په ځوانۍكي چي به كله زه له يوه ښاره بل ښار ته تلم، نو ما به هم همداسي موټرونه درول، جېم په داسي حال كي 

 :چي په سړك كي يې سترګي ښخي كړي وې، په موسكا وويل

 "زه پوهېږم چي ځواني څه واي؟"

او په دې پوهېږي چي هغه له  د يوې شېبې لپاره ډېويډ داسي وانګېرله چي دا نابلده سړى د هغه له رازه خبر دى

  :كوره تښتي، خو جېم له هغه څخه وپوښتل

 وكور ته روان يې؟

  "!هو"

 .ډيويډ موسكى شو

 "!كور ته د تللو خيال هم څومره خوندور وي"

 :جېم خپه غوندي وويل

 وځي، يوازي دشل دېرش كاله مخكي زه هم له كوره وتلى وم او داسي وتلى وم، لكه بې پروا او لېوني هلكان چي "

 ".دې لپاره چي نوي تجربې ترلاسه كړي، د دې لپاره چي په نړۍ اونړيوالو وپوهېږي

 .هغه ږغېدى، ږغېدى، بيا يو دم چوپ شو

 .نوبيا؟" يوه شېبه وروسته ډيويډ وپوښتل"

ور او پلار په م بيا زه هيڅكله ونه توانېدم چي بېرته خپل كور ته لاړشم."جېم وويل "زما هيڅ كور پاته نشو، ځكه زما"

 .يوه پېښه كي مړه شول، نور نو زه اړ وم، چي د دې پر ځاى چي كور ته بېرته لاړشم، خپل سفر ته دوام وركړم

 .وړاندي نور وړاندي، نور وړاندي . . . ." دواړه چوپ شول"

 :ته بېغمه ويده شه" ښه وروسته جېم په مينه هغه ته وويل"

ته وكتل چي ليري د لوېدو په حال كي وه، بيا يې سر له څوكۍ سره ولګاوه او سفراوږد دى". ډيويډ د لمر سترګي "

 .سترګي يې پټي كړې

* * * * 

څېرې، په سلګونو او په زرګونو څېرې، ډيويډ په يوازي څو مياشتوكي ډول، ډول څيرې وليدې، له رنګ_رنګ پيښو 

چي به لږ و ډېر بلدېدى، هغوى به هم د سگره مخ شو، پېښي يو په بل پسې څرګندېدې او وركېدي، له چا سگره 

وخت له تېرېدو سره وركېدل، بدخويه موټرچلوونكي، غوړماله او چالاكه پلورونكي، خواخوږي پوليس، د بدمستو 

شرابي ښځو ټولۍ، كوچنيان او سپين ږيري د څېرو يو هجوم و، چي ډيويډ په ټېلو ټمبو وهلوسره لار پكي موندله او 

وه غوړېدلي ټغر غوندي د هغه په وړاندي وه، نور نو هغه د نړۍ له چلبازيو سره تر ډېره وړاندي تلى، نړۍ د ي

 .پوهېدلى و، هغه د هر خوى خلك يي ليدلي وو او ډول_ډول خوارۍ يې كښلي وې، شپې او ورځي پرله پسي تېرېدلې

ې په و كي انګازه شوې، د شپيوه شپه چي هغه د لرګي پر "پوزي" پروت و، نو په خيال كي يې د جېم خبري په عوږون

 :ژوره چوپتيا كي هغه دا خبري خپل زړه ته له نژدې حس كړې

  "!پوه شوې ډيويډه"

 :جېم له پيكه موسكا سره وويل

  بيا زه هيڅكله ونه توانېدم، چي بېرته خپل كور ته لاړشم، زما"

ته لاړ شم، خپل سفر ته دوام وركړ م، هيڅ كور پاته نشو، نور نو زه اړ وم، چي د دې پر ځاى چي كور ته بېرته بېر 

 ". . . .وړاندي، نور وړاندي

* * * * 

 .د اورګاډي له ښيښو څخه مالومېدونكي منظرې يو په بل پسې شاته په منډه وې

پنځه مياشتي! ډيويډ په داسي حال كي چي د باندي يې كتل، له ځان سره سوچ وكړ، بلكي پنځه نيمي مياشتي! نه 

ه به څنګه وي؟ او پلار جان به څومره بوخت وي؟ لږ وروسته هغه له همدې كړكۍ څخه د خپل پوهېږم چي مور جان

كور د ليدلو په حال كي و، دوه انځورونه په وار_وار د هغه په خيال كي ورتلل، لومړى انځور د مڼې د هغي وني و، 

ه نه سپين ټوكر نه كوم بل رنګ، هغچي سپين ټوكر پرې تړلىو او په دويم انځوركي هغه ونه وه، چي هيڅ پرې نه و، 

 .په وار_وار دا هڅه وكړه چي دا خيال له زړه څخه وباسي، خو بريالى نشو

هغه ته داسي څرګنده شوه، چي څنګه يې كور رانژدي كيږي، ستونى يې هم سم ورسره وچيږي، كه پر ونه هيڅ نه 

او ژمني سره سم چوپ وړاندي تېريږي او اړ دى چي و، نو بيا؟ اوكه ښه راغلى ورته ونه وايي، نو دى به له خپل هوډ 

 .بېرته د زرګونو او لكونو انسانانو په نړۍ كي ورك شي

اورګاډى همداسي په سگرعت روان و، د ډيويډ دوىكور وار په وار، را نژدې كيدى، د اوسپنې پر پټلۍ څرخېدونكو 

 .ارسېدو وآرابو د برېښنا په سرعت سره مزى پرې كاوه او د پرېكړي ګړى په ر 

له كور څخه د نژدې نيم ميل په واټن كي ډېويډ پوه شو، چي نور په هغه كي د دې توان پاته نه دى، چي بهر وګوري، 

يوه وېره دكوم سيوري غوندي هر لور ته وغوړېده، ډول_ډول اندېښنو پر هغه خپل حصار راتنګاوه، څه به كيږي؟ 

همت پاى ته رسېدلى و او په دې باوري شوى و، چي هغه په خپلو كه د باندي هيڅ نه وي، نو څه به كيږي؟ د هغه 

سترګو د دې منظرې د ليدلو زغم نه لري، هغه وېره لرله، چي د مڼې پر هغه بلده ونه به سپين ټوكر نه وي، بلكي د 

غوى وي، په ههغې وني پرځاى به كومه نابلده او بې خونده ونه ولاړه وي، لكه د ښارونو د سړكو نو پر غاړو چي ولاړي 

  :كي د مڼې بوى نه وي، د هغوى په سيوري كي بلنه نه وي، "نه" د هغه زړه و، چي په چيغه ووايي

 "!زه بهر نشم كتلاى"

 :هغه په نهيلۍ ايخوا دېخوا وكتل او بيا يې مخ ته ناست يوه مساپر ته وويل

ېرمه د مڼې يوه ونه راښكاريږي، هغې ته به آيا زما يو كوچنى كار به را ونه كړې؟ لږ وروسته د اورګاډي پټلۍ ته څ"

 "په غور وګورې او راته وبه وايې چي پر هغې كوم سپين ټوكر تړلى دى، كه نه؟

ډيويډ چوپ ناست و او وړاندي يې كتل، د هغه زړه په كوم وېروونكي ټال سره درزېدى او خوله يې له ټول بدن څخه 

له وني څخه تېرشو. "څنګه . . . څه و؟" ډيويډ په لړزېدلي ږغ له د اوبو غوندي روانه وه، چي په دې كي اورګاډى 

 :مساپر څخه وپوښتل "اوه، زما خدايه!" مساپر په داسي حال كي چي بهر يې كتل، په حيرانتيا وويل

 "!د هغې وني خو پر هر ښاخ يو_يو ټوكر تړلى و، درسته ونه په ټوكرانو سپينه_سپينه وه"

 دام

 ازابيل ّايندې/چيلي

 (ازابيل ّايندې)

هغه يو شاړ پاړ او ښكلى ځوان و، د هغه هم په څېره كي دوې سترګي او په سينه كي يو زړه خو له بده مرغه هغه اړ 

و چي له ښځمنو څخه ليري واوسي، د نړۍ تر ټولو لوى او خوږ نعمت پر هغه حرام و، لكه د پتنګ لپاره چي شمع 

د هغه ازلي محرومي وه ځكه په كومه ورځ چي هغه زېږېدلى و نو د كلي  او د بورا لپاره چي ګل منع وي، ښايي دا

 .يوې فالبيني دا وړاندوينه كړې وه چي د دې كوچني مرګ به د يوې ښځي له لاسه واقع كيږي

 .د هغه نوم "نكولس ودال" و

 .و ناروغيو اخته شوودال چي څنګه په ښه او بد پوه شو نو دا وړاندوينه يې واورېده، هغه ډېر ووېريد او په سخت

له كلي څخه ليري په يوه بانډه كي د هيواد تر ټولو نامتو فالبينه اوسېده، ودال د خپل برخليك معلومولو لپاره دا 

اوږد سفر پرې كړ او ځان يې تر هغې پوري ور ورساوه، فالبيني د ودال لاس په ډېر غور وكوت او په څرګند ډول يې 

 .ګ به د يوې ښځي له لاسه واقع كيږيد دې خبري تايد وكړ چي ستا مر 

له دې ورسته ودال خپل ځان د تقدير په وړاندي بې وسه وښود، هغه تر خپلو ټولو هيلو او ارمانونو تېر شو او د ښځي 

له ذات څخه يې د ابد لپاره ځان ګوښه كړ، هغه په دې اړه خورا ډېر محتاط پاته شو، په پيل كي د هغه لپاره دا كار 

 .زمن و خو ورسته ورو، ورو د هغه زړه د كاڼي غوندي كلك شو، هغه ته د ميني او قربت اړتيا پاته نشوهخامخا ستون

دې خبري هغه د عادي ژوند تېرولو له وړتيا څخه وايست، هغه بل مخ خپل كړ، ډاكو جوړ شو او غلاوي يې پيل 

 .كړې

 ر قضايي واك سربېره د بانډې امنيتي مسوليتپه هغه بانډه كي "هډانګو" نومى يو قاضي هم اوسېدى، هغه ته يې پ

 .هم ور سپارلى و

كه څه هم هډانګو واده د ځوانۍ تر پسرلي ورسته كړى و خو مېرمن هغه ته ښه ور په برخه شوه، د هغې نوم "كاسلا" 

 .و، هغه يوه ښكلې، مينه ناكه او ځيركه ښځه وه

ډه نه بلكي پر ټوله سيمه پروت و، هغه د چرګي د قاضي هډانګو د انصاف او سخت دريځۍ هيبت يوازي پر بان

غوندي كوچنۍ غلا هم د قتل غوندي لوى جرم باله، هغه د خپلو تورو جامو له امله خلكو ته د مرګ پرښته ښكارېده، 

 .ټولو له هغه څخه وېره لرله

ې چي هغه يوه نرمه د قاضي د ګډ ژوند په دريو كلونو كي د هغه ښځه كاسلا درې ځله اميدواره شوې وه، سره له د

 .او نازكه ښځه وه خو د زېږدون له مرګوني ګذار څخه بچ پاته شوې وه

د قاضي او كاسلا تر مينځ يوه حيرانونكې هماهنګي موجوده وه، دې خبري د قاضي هډانګو پر خوى ډېر مثبت اغېز 

ډانګو پخوا پولاد و خو اوس كړى و، د هغه غوسه په خندا اوښتې وه او په خلكو كي دا خبره مشهوره شوې وه چي ه

موم شوى دى، او د هغه دا اوښتون د هغه د ښځي كاسلا له امله شوى دى، خلكو د هغه په اړه دا هم ويل چي 

 .قاضي هډانګو د ځينو قضيو د پرېكړو په اړه لا هم له خپلي ښځي څخه مشورې اخلي

ښۍ لامل كېداى نشواى ځكه قاضي هډانګو خو د قاضي هډانګو دا ښكاره نرمښت په هيڅ ډول د ودال لپاره د خو 

اوس هم د هغه په اړه د پخوا غوندي كلك دريځ لاره، د دې غله لپاره د هغه په زړه كي د نرمۍ هيڅ ځاى نه و ځكه 

د قاضي لپاره دا د ډېر شرم ځاى و چي د هغه د كلي سړى دي په سيمه كي غلاوي كوي خو د قانون منګولو ته دي 

 .ضي د بدنامۍ سوب ګرځېدلى ونه ورځي، ودال د قا

ودال درېش كاله وړاندي د "جواناترستي" نومي ښځي په كور كي زېږېدلى و، د هغه پلار نا معلومه و، مور هم هغه 

ته هيڅكله ويلي نه و چي هغه د چا زوى دى خو يو وار په نا پامي كي هغې لږ تر لږه دومره ورته ويلي و چي د هغه 

خوښه او دلچسپي نه وه بلكي د حمل په وخت كي لا هغې وغوښتل چي اولاد يې ونشي، په زېږېدو كي د هغې هيڅ 

هغې د اسقاط لپاره ډيري دواوي وخوړلې، ډېري لاري يې عملي كړې خو د ودال د راتلو مخه يې ډب نه كړه، له 

داسي هلك بې  زېږېدو ورسته هم هغه ډېر سخت زړى ختلى و، هر ډول كړاونه يې په بې پروايۍ زغملي وو، د يو

 .لاري كېدل خو د حيرانۍ خبره نه ده چي د ميني له سوري څخه بې برخي وي

هغه كور نه درلود او پر دې سربېره هغه بدمرغه د ښځي له ميني څخه هم بې برخي و او د دې محرومۍ پړه هم 

ره ركړى و، پر دې سربېپخپله د هغه په غاړه و ځكه هغه په خپل ذهن كي د فالبيني منحوسي وړاندويني ته ځاى و 

هغه څنګه كولاى شو چي ښځي ياني خپل مرګ ته نژدې شوى واى، په لس كلنۍ كي ودال تر ځان لوى، لوى هلكان 

وهلي وو، د هر روزه شخړو او جګړو له امله د هغه پر څېره د چاقوګانو نښي جوړي شوي وې، په شل كلنۍ كي هغه 

هيلو ځوانانو يوه منظمه ډله يې جوړه كړه، بس بيا نو څه و؟ هر ځاى پټ او فراري ژوند پيل كړ او د هغه رنګه ن

  .بيلابيلي غلاوي پيل شوې

چي د هغه بدنامي بيخي ډېره شوه نو د بانډې د هر جرم پړه پر هغه اچول كېده، پر هغه، هغه پيښي هم وتړل شوې 

خلكو د دې لپاره چي هغه له خپلو  چي هغه نه وې كړي، هر لور ته د هغه د نامه هيبت خپور شو، د سيمي شتمنو

  .كورنو څخه ليري لري هغه ته باجونه ور شروع كړل

قاضي هډانګو هم سم په هغه پسې سترګه وړه، د هغه د نيولو هره لار يې په كار واچول، د بانډې ټول مامورين يې 

رته هيڅ په لاس ورنه غله، قاضي په دې كار پسې وګومارل خو ودال هم دومره ساده نه و، قاضي ته له نهيلۍ او قهر پ

له ستومانه كېدو ورسته له مركزي حكومت څخه د ودال او د هغه د ملګرو د نيولو لپاره د فوځ د رالېږلو غوښتنه 

  .وكړه، فوځيان راغلل، ډېر ځايونه يې حملې وكړې، دوامداره كلابندۍ يې وكړې خو ناكامه شول

نيولو لپاره يې يو بل دام كښېښود، هغه د ودال سپين سرې مور "جوانا"  كله چي قاضي ډېر په عذاب شو نو د ودال د

ونيوه او په يو لوى قفس كي يې بندي كړه، قفس يې د خپل دفتر مخ ته پر لويه لار كښېښود، هغه فكر كاوه چي 

مر په قفس كي اودال به د خپلي مور پر تكليف او بې عزتۍ باندي بې تابه خپله په اومړي تار بند راشي، د قاضي په 

بندي سپين سرې وږې تږې وساتل شوه، هغې ته يې د خوړلو او څښلو لپاره هيڅ ور نه كړل، قاضي پوهېدى چي په 

دې كار سره هغه د انصاف په نامه خپله يو ډېر لوى جرم كوي خو د هغه په پوهه د ودال د نيولو بله لار هم نه وه 

 .پاته

جلا كېدو ډېر وخت شوى و او هغه له خپلي مور سره داسي خاصه مينه هم كه څه هم د ودال له خپلي مور څخه د 

نه درلوده خو اوس تر ميني ډېر د ناموس خبره وه، د هغه ملګرو فكر كاوه چي د هغوئ مشر به د قاضي د دې بد 

م له زغچلند زغم ونه لري، هغوئ د احتمالي چګړې لپاره د وسلو په چمتو كولو پيل وكړ خو ودال د قهر پر ځاى 

 .څخه كار واخيست او د دې اعلان په كولو سره يې هغوئ ټول حيران كړل چي موږ به هيڅ ځوابي حمله نه كوو

د وخت په تېرېدو سره د ودال په ډله كي بې تابي ډېرېدله خو ودال هره شپه په بې غمه زړه خپل خوب كاوه، د 

هغوئ ذهن ته دا هم ورتلل چي امكان لري ودال  هغه ملګرو فكر كاوه چي هغه د يوې ښې لار په لټه كي دى، د

 .وېرېدلى وي خو دا امكان هغوئ پخپله بېرته رداوه ځكه ودال په وار، وار حيرانونكې زړورتيا ښودلې وه

 :په يوه مناسب وخت كي د هغه ملګرو په وېره له هغه څخه وپوښتل

 "سالاره! څه امر دي دى؟"

 :ودال په ډېر ډاډ ځواب وركړ

 "هيڅ نه"

  "!هغوئ ستا مور بندي كړې ده"

 "بندي كړې دې دي ګورو به چي څوك ډېر زغم لري، زه كه قاضي؟"

له درو ورځو بند ورسته په جوانا كي دومره سېك پاته نشو چي په ژړا، ژړا ډوډۍ او اوبه وغواړي، د هغې ستونى وچ 

وه، پر قفس باندي څلور كسه وسله وال شوى و، شونډانو يې پتري نيولي وو او ژبه يې د څرمن غوندي كلكه شوې 

 .د دې لپاره ګومارل شوي وو چي د بانډې له خلكو څخه څوك جوانا ته اوبه يا ډوډۍ ور نه كړي

په بانډه كي بې كراري ډېره شوه او د قاضي پر خلاف مظاهرې پيل شوې، حكومتي مامورينو هم د دې ظلم پر خلاف 

وه، د بانډې تر ټولو لوى پادري هغه ته د حضرت عيسى)ع( واسطه ور اعتصاب وكړ خو قاضي بيا هم سر نه ګرځا

كړه خو پر قاضي يې بيا هم هيڅ اثر ونه كړ، هغه باور درلود چي د ودال زغم به اخير پاى ته ورسيږي او ژر به د 

  .خپلي مور ژغورولو ته راشي او و به نيول شي

ځي كاسلا ته ور غلل، قاضي له درو شپو څخه كور ته نه د بانډې خلك چي له قاضي څخه نااميده شول نو د هغه ښ

و راغلى ځكه هغه په دفتر كي خپله دنده سرته رسوله او د ودال په تمه و، كه څه هم كاسلا له دې دريو ورځو څخه 

  .له كوره نه وه وتلې خو بيا هم هغه له هر څه څخه خبره وه

ان يې پاك كړل او له هغوئ سره يو ځاى د بندي پر خوا ور كاسلا چي د مظاهرينو غوښتني واورېدې نو خپل كوچني

رهي شول، د هغې په يوه لاس كي د ګلانو ټوكرۍ او په بل لاس كي د اوبو جيك و، پيره دارانو چي هغه وليده نو پوه 

شوه چي هغه څه غواړي خو قاضي هغوئ ته په كلكه ويلي و چي قفس ته څوك نژدې پرېنږدي، هغوئ چي د كاسلا 

 .يوى وكړ نو كاسلا ټينګار وكړ او كوچنيانو يې هم په ژړا د هغې څنګ ونيومخن

قاضي د مدام غوندي په دفتر كي ناست و، كه له هغه سره د ودال د ّاسونو د ترپي تمه نه واى نو هغه به خپل 

غي او ښېراوي غوږونه له مومو ډك كړي واى ځكه هغه له دريو ورځو څخه پرلپسې د جوانا ساندي او د مظاهرينو چي

اورېدې خو سر يې نه خلاصوه اّخير هغه و چي د خپلو كوچنيانو ژړاوي يې واورېدې او زغم يې ځواب ور كړ، هغه 

له دفتر څخه دباندي راووت، ږيره يې لويه شوې وه، هغه د خپلي ښځي سترګو ته ځير شو، د هغې چوپتيا هغه ته 

ر نه و كتلي او بيا د ټولي بانډې په مخ كي! قاضي د مات شوي ډېر څه ويل، كاسلا هغه ته هيڅ كله دومره په قه

غوندي له خپلي ښځي څخه د ګلانو ټوكرۍ او د اوبو جيك واخيست، د قفس ور يې پرانيست او هغه ټول شيان يې 

 .پخپله جوانا ته وروړل چي پر هغې بند وو او هغه يې خوشي كړل

 :خپلو ملګرو ته يې وويلودال ته چي دا خبر ورسېد نو هغه په نڅا شو او 

 "وموليدل، ما تاسو ته ويلي و چي قاضي به ماته خوري، په هغه كي دومره زغم نشته لكه په ما كي چي شته"

خو په دا دويمه ورځ دستي د هغه خوښي په اوبو لاهو شوه ځكه هغه خبر شو چي د هغه سپين سري مور په خپل 

ې كړې ده ځكه د هغه مور نو دا بې عزتي او بې پروايي نشواى زغملاى كور كي ځان پر بادپكه راځړولى او ځانوژنه ي

چي خپل يوازيني زوى هغه په قفس كي بنده پرېښوده خو د بانډې نورو ټولو خلكو د هغې د خلاصون لپاره چيغي 

ې ضي شپوهلې، ودال د مور د ځانوژني د خبر په اورېدو له قهره تك سور شو او په هيبتناكه لهجه يې وويل: "د قا

 "لنډي شوي دي

هغه له قاضي څخه د بدل اخيستلو لپاره تيارى پيل كړ، هغه سوچ وكړ چي قاضي به نيسي او په هغه قفس كي به 

 .يې اچوي چي د ده مور يې په كي اچولې وه

 .يوه ورځ هغه ته ناڅاپه خبر راغى چي قاضي د سيل لپاره له خپلو كوچنيانو سره د سمندر غاړي ته روان شوى دى

قاضي هډانګو د سمندر په لور روان و چي په يو ځاى كي خپلو مخبرينو خبر وركړ چي ودال له هغه څخه د بدل 

اخيستلو لپاره راوتلى دى، په هغه ځاى كي له قاضي سره دومره جنګيالي نه وو چي له ودال سره جنګېدلى واى خو 

ړاندي تر هغه بلي بانډې ځان ورسوي او ښايي داسي د هغه موټر ډېر تېز و، هغه كولاى شول چي د ودال له راتلو و

شوي هم واى خو په خواشينۍ سره چي د قاضي ورځي پوره شوي وې، قاضي د خپلي دندي له امله شپه او ورځ په 

ويښه تېروله، د مظاهرينو د چيغو او نارو، د مامورينو اعتصاب او د جوانا د ځان وژني له امله د هغه اعصابو ځواب 

 .، د موټروانۍ په وخت د هغه پر زړه يوه سخته حمله راغله او هغه په هغه لار كي مړ شوور كړى و

موټر وړاندي ولاړ له سړك څخه واوښت او په يو ډب كي ولوېد، د قاضي ښځي كاسلا حواس له لاسه وركړل، اول خو 

 څخه ډېر زړور و نو هغې بهبيخي په هڅ پوه نشوه خو ډېر ژر بيرته حالت ورته څرګند شو، داچي سړى يې له هغې 

هر وخت دا اندېښنه لرله چي هسي نه ډېر ژر كونډه شي خو د هغې دا ګومان لا نه و چي دا پېښه به داسي ناڅاپه 

 .رامنځ ته شي

داچي له يوه لوري ودال په پسې و او له بل لوري يې موټر له كاره لوېدلى و نو هغه ډېره په فكر كي وه ، هغې خپل 

د ودال له قهره او غضب څخه ژغورلي واى، كه څه هم قاضي له هغه ځايه له روانېدو مخكي د مرستي  كوچنيان بايد

لپاره خبر استولى و خو نور مرستي ته د تمي وخت پاته نه و، كاسلا هوډ وكړ چي هر څنګه شوني وي هغه بايد خپل 

 .كوچنيان وژغوري

ي دوه كوچنيان يې په غېږ كي او يوه منډي پسې وهلې د هغه له موټر څخه را تا شوه او بيا په داسي حال كي چ

نژدې غره په لور پورته شوه هغې كوچنيان د غره په يو غار كي پټ كړل او شاوخوا يې وكتل چي نژدې كوم ځناور 

نه وي ښايي دا د سپو غار و خو اوس هلته سپي نه وو، كاسلا كوچنيان مچ كړل، له هغې سره تر سپيانو ډېره د ودال 

راتلو وېره وه، كاسلا كوچنيانو ته وويل: "اوس زموږ عسكر راځي تر هغو چي هرڅه وشي له غاره مه راوځئ، كه زما د 

 "چيغي واورئ لا هم مه راوځئ، پوه شوئ؟

 .كاسلا له غره را تا شوه، د موټر د شا په څوكۍ كي كښېناسته او د ودال يا مرستي په تمه شوه

دوړي را ښكاره شوې چي لوړي پورته كېدې او د اسونو د پښو ترپى هم ور سره ډېر وخت نه و تېر شوئ چي ليري 

 .انګازه كېدى او بيا هغه وشول چي وېره يې وه

 .د ودال وسله وال سپاره له موټر څخه راتاو شول، كاسلا د څېرې له ټپونو څخه ودال وپېژاند

تلو وويل، سپاره ولاړل او ودال له كاسلا سره  ودال چي مگوټر ته رانژدې شو نو خپلو ملګرو ته يې له ځاى څخه د

  .يوازي پاته شو، كاسلا پوهېده چي كېداى شي اوس تر مرګ هم له ډېر تاوان سره مخامخ شي

ودال چي قاضي هډانګو وليد نو پوه شو چي هغه له بدل اخيستو څخه محرومه شوى دى او يوازي د دښمن ښځه د 

ې ژوندى په لاس ورنه غى نو د هغه قهر يو په دوه شو، هغه د موټر ور هغه په مخكي ده، داچي قاضي هډانګو ي

پرانست او د كاسلا له كمزورۍ څخه يې و انګېرله چي هغه ته د توفنچې اړتيا نشته، هغه توفنچه د اّس په توبره 

غه او زه د هكي واچوله او څو شيبې ورسته د كاسلا سندريز ږغ هغه ته ټكان وركړ: "وداله! ستا دښمن مړ شوى دى 

 :كونډه يم" بيا هغې نسبتا ورو وويل

 "ايا ته پوهېږې چي ما ستا د مور د ژغورلو هڅه ولي وكړه؟"

 :ودال له هغې څخه وپوښتل

 "نه ولي دي وكړه؟"

ځكه چي زه له تاسره مينه كوم" كاسلا ډېر عادي د ودال په سترګو كي سترګي ورښخي كړې، ودال چي د خپل "

دا توري واورېدل نو د هغه د زړه نړۍ دړي وړي شوه، په ژوند كي په لمړي ځل نن يوې  دښمن د ښځي له خولې

ښځي له هغه سره د ميني يادونه كړې وه خو په همدې كي ودال ته د فالبيني وړاندوينه ور ياده شوه، هغه زړه نا 

  .زړه شو

خپلو كوچنيانو د ژغورلو او د ودال د كاسلا چي د ودال په سترګو كي د شك سورى وليد نو هغې پرېكړه وكړه چي د 

نيولو لپاره به نن هغه تر ټولو بريدونو پوري وځي، بيا يو ګام وړاندي ولاړه او ودال يې تر ګرېوان ونيو: "وداله! زه له 

 "هتا سره مينه كوم، وګوره هغه دى زما مېړه مړ پرو، زه د هغه په مخكي تاته د ميني اقرار كوم، وداله! پر ما باور وكړ 

 .هغه د ښاپېرۍ غوندي ښكلې او نازكه ښځه وه

اخير ودال تر احساساتو لاندي راغى، هغه يې له سينې سره جوخته كړه چي په دې كي كاسلا د اّسونو د پښو ترپى  ّّ

واورېد، مرسته رارسېدلې وه، كاسلا د لنډ وخت لپاره خپل مړ شوى مېړه له ودال سره پرتله كړ، هغې ته داسي 

چي په زړه كي يې د ودال لپاره يوه د رحم څپه راپورته شوه، هغې په بېړه وويل: "وداله! وداله! ځه محسوسه شوه 

 "ولاړ شه، هغه خلك راغلل

 .خو نور د تلو وخت نه و پاته

ودال سر راپورته كړ د هغه پر شونډانو مسكا خپره وه او په سترګو كي اوښكي... هغه وويل: "اف كاسلا! هغه ښځه 

 "...ما د مرګ سوبته يې چي ز 

پنځه دقيقې ورسته پوليسو د ودال مړى پورته كاوه او كاسلا اوس هم ليدل چي د ودال په سترګو كي اوښكي ولاړي 

 .دي

 د موچي لور

 احمدنديم قاسمي/پاكستان

چي تر  ليدودادا لا غړكه شاربله چي هغه بيا په داسي حال كي چي خاورينه پياله يې په لاس كي وه، راغله د دې په 

 .اوسه يې كوچ نه دي ايستلي نو مستې به له كومه شي، زړه نا زړه چي بيرته لاړه شي كه تم شي

 :عالا كښېنه" دادا ورته وويل"

 اوس يې در كوم... څنګه يې؟گ"

 "ښه يم"

 .هغه چي ولاړه وه هملته كښېنسته

 :لږ ورسته دادا وويل

يت بد نه وي هم نظر لګيږي، دا څوگ ورځي مخكي نورا د كوچ را زه اوس كوچ ځيني را باسم بد يې مه ګڼه، كه ن"

ايستلو پر مهال ليدلې وم په دا سبا د چرګي د هګۍ غوندي كوچ ځيني ووتل، په دا بل سبا د مرغۍ د هګۍ غوندي، 

 .بيا چي مي چرګي ته څو ورځي مرچ دود كړل نو نظر يې ولوېد

 .عالا سره كوچنۍ شوه

 "!زما هم نظر لګيږي، مخكي مي ستا يو چيني ګلاس هم مات كړى وترور جاني! كله نا كله "

 :هو ريښتيا! دادا ته ورياد شول"

تا ويل، اوف! ترورجاني څومره پاك خواپاكى دى، نظر پر ښويږي، او له دې سره همداسي ځاى پر ځاى شرنګ مات "

 "شو، زه حيرانه پاته شوم

 .وبيا يې عالا وګواښله خو په دې ګواښ كي خښم نه 

 "!ښه اوس هلته وګوره "

له دې سره هغه مسكۍ هغه لور ته تاو شوه او مخامخ يې وكتل، مخامخ زه ناست وه، زما په ليدو سملاسي هغې د 

 :پوړني پلو پر سر را كش كړ او چي تر تندي يې را ورساوه نو يې وويل

 "دننه خو كوچنى خان نه دى ناست؟"

 :وى! نو بل څوك دى؟" دادا وويل"

 "!برايي ماښام راغلى دى"

 :عالا پورته شوه تر دروازې راغله او ويې ويل

 "ليري دي وي له بلاوو، ګوښه دي وي له بلاوو"

  :ما ورڅخه وپوښتل

  عالا څنګه يې؟"

 .ښه يم!" هغې وويل او پر څېره يې شوخي وځلېده"

 "مخكي مي ونه پيژندلې، ما چي ويل يو كوچنى ناست دى برېتونه يې ايښي دي"

 ...دادا ته پر دې خندا ورغله

 :توبه مي ده!" هغې وويل"

 "!بلا داسي خبري كوي چي څه... توبه مي ده "

عالا په دالېز كي دا رنګه كښېناسته چي يوه پښه يې په كوټه كي او هغه بله يې له كوټې دباندي په انګړ وه، د ناستي 

د هغې د خيرنو پښو په نسبت د هغې د لينګيو رنګ ډېر دې انداز د هغې شنه پايڅه د لينګي تر نيمايي راورسوله، 

بېل و، دا لينګي ډېر موزون وو، يونانيانو چي د "وينس" د مجسمې كوم لينګي توږلي وو، تا به ويل هغه يې د عالا د 

 .لينګيو تر ليدو ورسته توږلي وو

 "عارف خانه! په مساپرۍ كي څه كوې؟"

 .لي په يوه دېره كي چي ګپي وليهغې له ما څخه دا رنګه وپوښتل لكه د ك

 :هغې خپله خاورينه پياله په يوه ګوته پرلپسې تاووله، ما وويل

 "مزدوري كوم پيسې ګټم!گ"

 "ترورجاني ته څومره رالېږې؟"

 .هغې له شوخۍ څخه په ډكه مسكا وپوښتل

 .انجلۍ!" دادا هغه ورټله ّ"

ده كوچنۍ نه يې، ايا تاته تر اوسه كوم چا دا نه دي له همزولو هلكانو سره څوك داسي خبري نه كوي، ته تر اب"

 "درښودلي چي ته لويه شوې ېي؟

هغه په هغه دالېز كي ناسته د دادا لور ته ور تاو شوه، اوس نو د هغې دواړي پښې په انګړ كي وې او د وېښتانو يوه 

 .غنچه يوازي په په كوټه كي وه

 :هغې وويل

او پلار مي ژوندي واى نو راښولي به يې واى، د هغوئ خو خداى پاك)ج( څوك يې راوښې، ترورجاني؟گ" چي مور "

ته د ورتلو دومره تلوار و چي زما له سره يې لاسونه پورته كول نو دومره يې هم ونه كتل چي يو څوك د دې نجلۍ پر 

  "سر لاس كښېږدي نو لاړ شي

 :د عالا ږغ اوښكو لاندي كړ، ما وويل

 "شوې وه، ايا ستا پلار هم ولاړ؟ عالا! ستا مور خو پخوا مړه"

 :دا ځل چي هغه را تاو شوه نو دواړي پښې يې په كوټه كي كښېښودې او ويې ويل

هو هغه هم ولاړ، چي زه هلك واى نو ښايي موچيتوب يې را ښودلى واى، خو هغه په ما يوازي ډوډۍ پخوله او اوبه "

 "يم، خپل بوټونه په بل ګنډم يې را باندي را وړلې، اوس سره له دې چي زه د موچي لور

 :دادا وويل

نو څه دي؟ ستا يوازي د بوټونو ګنډل نه دي زده، نور خو دي هر څه زده دي، پخپله خواري يې ګټې او خورې، ټول "

 "!كلى ستا صفت كوي... واخله مستې واخله

 نژدې كښېښوده، هغې د مستو پيالهعالا چي دادا ته د خبرو په مهال ورګرځېدلې وه، ولاړه شوه او پياله يې دادا ته 

 :واخيسته او روانه شوه، يو څو ګامه چي يې واخيستل نو يو دم بېرته ودرېده او له راګرځېدو سره يې وويل

 "ترورجاني! نن هم مېچنو ته راشم؟"

اړتيا  راشه، راشه!" دادا وويل: هسي خو اوړه ډېر شته، لاكن د عارف د پلار تلين هم ليري نه دى، د څو بوريو"

 "!پيداكيږي، راشه

 :ښه سمه ده! هغې وويل او بيا يې په تلو، تلو كي له ما څخه وپوښتل"

 "عارف خانه! ته څو شپې همدلته يې؟"

 "!د پلار تر تلين پوري همدلته يم"

 .بيا خو ډيري ورځي دي!" هغې وويل"

* * * 

كوټه كي ناسته وه مېچني يې كولې، پوړنى  زه چي په كلي كي دوري هوري وګرځېدم او بېرته راغلم نو هغه په يوه

يې له سر څخه ښويدلى و، ايله وېښتانو يې د مېچنو له هر څرخ سره د هغې څېره پټوله او لوڅوله، هغې يوه پښه 

پوره غزولې وه او شنه پايڅه يې تر زنګانه پوري پورته شوې وه، كه دا رنګه لينګي پرې شي، په ښيښه كي واچول شي 

 !ينګار شي، څنګه به وي؟او كوټه په س

ما اېخوا دېخوا وكتل چي دادا مي نشوه تر سترګو نو د ګوتو پر سرو د كوټې تر وره پوري ورغلم، دا چي له وره څخه 

ورتلونكې رڼا يو دم لږ شوه نو هغې ژر شاته وكتل، مېچني يې ودرولې، وېښتانو ته يې څنډ وركړ، هغه يې سره را ټول 

را كش كړ، خو غځولې پښه يې هغسي غځولې پرېښوده، بيا يې ورو، ورو د مېچنو په ګرځولو كړل او پوړنى يې پر سر 

 .شروع وكړه او ماته همداسي كتلې پاته شوه

په دې وخت كي زما لمړى غبرګون دا و چي د يو موچي د لور سترګي دومره غټي بايد نه واى، ځكه د غريبانو لپاره 

 .كوچنۍ، كوچنۍ سترګي بسنه كوي

 :د هغې پر څېره شوخي ښكارېده نو له دې وېري چي وار راباندي ونه كړي، ما له هغې څخه وپښتل دا چي

 "دادا چيري ده؟"

 :هغې وويل

 "ته په ترورجاني پسې دلته راغلى وې؟"

 .نو څه ستا ليدو ته راغلى وم؟گ" ماته د وار اخيستلو چانس په لاس راغى"

ټوله كړه او بيرته يې وغځوله، بيا چي يې څنګه خبري ته ځان جوړاوه هغې يوازي دومره وكړه چي غځولې پښه يې را

 :ما ورڅخه وپوښتل

 "دادا چيري ده؟"

  "همدلته په كور كي ده"

 :هغې وويل

 "!ستا د اكا لور ناجوړه وه، د هغې پوښتني ته تللې ده "

 :ما وويل

 "ته چي دا مېچني كوې د دې څومره مزدوري اخلې؟"

 "!ويد دوو ورځو اوړه راك"

 .د هغې په لهجه كي يو ډول لنډون و، نه پو هېږم چي ټوكي يې كولې كه يې همدا لهجه وه

 "اښه چي دوې ورځي تېري شي نو بيا څه كوې؟ ّ"

 "بيا راځم، د اوړ مېچنولو لپاره، د اوبو راوړلو لپاره او يا د چتونو د سپينولو لپاره"

 "ينول هم زده دي؟د چتونو د سپينولو لپاره؟" ايا ستا د چتونو سپ"

 :ما له هغې څخه رښتيا په حيرانتيا وپوښتل او هغې وويل

 "عارف خانه! زما څه نه دي زده؟ يوازي د بوټونو ګنډل مي نه دي زده، نور مي هرڅه زده دي"

 "د مثال په ډول نور دي څه، څه زده دي؟"

 :ما په شوخۍ ورڅخه وپوښتل

 "نور... ؟ نور... ؟"

 :راته ووايي خو چورتي غوندي شول او بيا يې وويل هغه نژدې وه چي يو څه

 "!هرڅه مي زده دي ته به حيران پاته شې"

هغه ښه شېبه په مېچنو ګرځولو اخته شوه، لكه زه چي يې هېر شوم، بيا يې مېچني ودرولې، ولاړه شوه او د وره لور 

 :ته راغله، زه چي يوې خوا ته شوم نو هغه دباندي ووتل او ويې ويل

 "!يم، د ترورجاني كټورى به ناپاكه شي، ماته په بدنۍ كي اوبه راكړهتږې "

 :په همدې كټوري كي يې وڅښه!" ما ورته وويل او بيا مي جدي ورته وويل"

  "!درواخله كټورى، اوبه په كي وڅښه"

نو  څښلېد هغې مسكا څومره ګلابي وه، په ژوند كي په لمړي ځل پوه شو م چي مسكا هم رنګ لري، هغې چي اوبه و 

 :د كټوري د منځلو لپاره يې په هغه كي لږي اوبه واچولې، ما ورته وويل

 "!كټورى ډك كړه"

د هغې په زړه كي دا ور وګرځېدل چي زه غواړم چي كټورى ښه پرېولم خو چي كټورى ډك شو نو هغې زما لور ته 

 .وكتل، ما كټورى ورڅخه واخيست او خولې ته مي يووړ

 "!عارف خانه"

حيرانۍ او وېره وويل او وارخطا يې ماته وكتل، كله چي ما تش كټورى بېرته وركاوه نو د هغې په سترګو كي هغې په 

 .اوښكي ځلېدې او پوړنى يې تر ځان داسي راتاو كړى و لكه لمانځه ته چي تللې وه

* * * 

، د ملګري ناست ووپه كلي كي د پېغلي نجلۍ يو، يو ګام شمېرل كيږي، د هر كاته حساب يې نيول كيږي، ډېر 

نجونو بحث شروع و، څوك له چا سره، څوك د چا پسې، څوك د تېښتي په تمه، څوك له دومره لاسونو وتلې چي په 

 :ځوانه ځواني لا زړه شوې، ما ويل

 "يوه نجلۍ خو عالا هم ده، د نادر موچي لور؟"

 .پر دې ټولو وخندل

 "هغه؟"

 :هغوئ وويل

كور ګرځي خواري كاږي، پيسې ګټي، ښكلې ده خو په درد نه خوري، يو ځلي "بېګو هغه د هيڅ كار نه ده، په كور، "

 !برېتو" كار په درلودلى و، نو هغې ورته ويلي و چي زه د موچي لور يم، پوست درڅخه باسم

 !بېګو دومره خړ شوى و چي په هغه ّان مخامخ سلماني ته ورغلى و او د برېتو څوكي يې پرې كړ وې

 :ر ډېره يې خندل، ما وويلټولو وخندل او ت

 "!كه هغه دومره خواريكښه نجلۍ ده نو د هغې درناوى په كار دى"

 :يوه وويل

 "!هغه خو درناوي ته هم څوك نه پرېږدي"

 .پر دې پر ټولو يو ځل بيا د خندا څپه راغله

 :بل وويل

 "!دي درڅخه باسي كه نه؟ستاسو كره خو ډېر كار مار كوي، ته يې يوه ورځ درناوى وكړه بيا وګوره چي پوست 

هغوئ بيا وخندل او له ما څخه هم د هغوئ په خندا كي ګډون وشو خو خپل ږغ مي هيڅ ونه پېژاند بيخي لكه په 

 .تش صندوق كي چي شګي وكړپوې

زه چي كور ته بېرته راغلم نو هغه له كوره راوتله، څېره يې كټ مټ سور تبخى و، سترګي يې هم سرې وې، ما تكان 

 :و ومي پوښتلوخوړ ا

 څه خبره ده عالا، ژاړې؟گ"

 :هغې وخندل او په خندا يې وويل

 "!ژاړم به ولي؟ زما دښمن دي وژاړي، اوس مي مرچ كوټل، عارف خانه"

 :ته مرچ هم كوټلى شې؟" ما ورڅخه وپوښتل"

 :يو كار داسي هم شته چي ستا دي نه وي زده؟ ته دومره ډېر كار ولي كوې، عالا؟"هغې وويل"

ې ګټم، ته خو پوهېږې چي شتمن خلك نجوني رانيسي، له ما سره كه پيسې وي نو هيڅوك به دومره توان ونه پيس"

 "...!لري چي زما لور ته دي پورته وګوري، هيڅ څوك به ونشي كولاى

 :بيا هغه راغله، ماته يې نژدې په غوږ كي وويل

 "!ما ستا لپاره ټوكر رانيولى دى پر هغه كار درته كوم"

 .ه خبره نه ده!" ما غاو وكړدا ښ"

 "!ستا په پيسو رانيول شوي كالي به په ما خولې ولګوي"

 "زه كوم چاته وايم؟"

 :هغې وويل

 "!ته هم چاته مه وايه بيا خولې نه درلګوي"

 :بيا هغه ناڅاپه ووېرېده

 "وى! زه دي مړه شم، ترورجاني خو به نه وي اورېدلي؟"

بدن لړزه راغله، دننه مي وكتل خو انګړ تش و، بيا چي راوګرځېدم او ومي كتل د ترورجاني له نامه سره زما هم پر 

نو هغه تللې وه، سمه ده، ما سوج وكړ،ښه نجلۍ ده، مينه ناكه ده، شوخه ده،هرڅه ده خو د موچي لور ده او مشرانو 

 .ړى لاندي راغورځيويلي دي، چي څوك پر لوړه ودري نو لاندي بايد ونه ګوري، ولي چي توازن له منځه ځي او س

* * * 

د پلار د تلين په ورځ ټول كلى زموږ كور ته راغلى و، خو په دې ټوله ګڼه ګوڼه بيا هم د عالا منډي ترړي ښكاره وې، 

هغه د توتكۍ په څېر دلته هلته كېده، داسي ښكارېده چي كه چيري دغه نجلۍ له دې ګڼي ګوڼي ووزي نو د تلين 

و هر لوري ته به لوټ او تالان ګډ شي، هغه به د برقي برمې غوندي په ټوله ګڼه ګوڼه ټول نظم به له منځه لاړ شي ا

كي ننوته، لار به يې جوړوله او له درب سره به د دادا كوټې ته ننوتله، ور به يې بنداوه، له هغه ځايه به يې ښوونه 

، انځه پوري ټول كلي ډوډۍ خوړلې وهاخيسته او بيا به يې په ګڼه ګوڼه كي هغه ډول لار جوړوله، د ماخوستن تر لم

تش دېګونه يو خوا ته شوي وو، نايي، ميراثي او موچي هم رخصت شوي وو، د ټولي ورځي تر زوږ او غاو ورسته په 

كور كي يوه درنه چوپتيا خوره شوې وه، ما چي ورستى مېمله رخصت كړ او د دادا كوټې ته راغلم نو زما پوره باور و 

ي او د دادا پښې او لاسونه به ور چاپي كوي خو دادا يوازي ناسته وه، په ژوند كي په لمړي ځل چي عالا به ناسته و 

 :پرته له دې چي د مور خيال وساتم، ما له هغې څخه وپوښتل

 "عالا چيري ده؟"

 :عجيبه وه دادا له پوښتني څخه حيرانه نشوه، هغې وويل

، لاسونه او هر څه وه، د ټولي ورځي ستړې هلاك وه خو چي هغه نجلۍ الماس ده، زويه! الماس، نن خو زما سترګي"

ډوډۍ ته كښېناسته يواځي څو ګولې يې وكړې او پورته شوه، تلله خو ما يې مخه ونيوه، دا دېګ مي له وريجو ور 

ډك كړ او ورته ومي ويل چي له ځان سره يې يوسه، خو هغې ويل دا وريجي چي عارف خان خپله ماته راوړي ماته 

ند راكوي، نور يې ټول رخصت كړل خو زه يې ولا نه پوښتلم، زه يې نه وړم، هغې دا خبره په خندا وكړه خو ښه خو 

هغې سم ويل، زويه! د كور ټول كار د هغې پر غاړه اخيستى و، تا چي ټول رخصتول هغه به دي هم رخصت كړې 

چي خندا عادت وي نو هغوئ چي ژاړي  واى، كه څه هم هغه په خندا ولاړه خو خندا د هغې عادت دى، زويه! د چا

هم خاندي، په خوله خاندي خو په زړه ژاړي، تا هغه د موچي لور وبلل او درناوى دي يې ونه كړ، په داسي چال كي 

چي د هغې خپل ځان ته درنښت دى، د هغې دا درنښت وساته زويه! او ورشه هغې ته دا د وريجو دېګ خپله وروړه، 

 "شوې به لا نه وي، هسي هم سهار وختي ته روان يې، هغه به تا څه ياد كړي؟ ورشهلږ مخكي تللې ده، ويده 

* * * 

عالا د خپل كور لوى وره ته څېرمه پرته وه، زه چي نژدې ورغلم او ورو ږغ مي پر وكړ، نو هغه داسي ناڅاپه وغورځېده 

 .او جګه ودرېده لكه هلته لنډ چي كومه چاودنه ورته شوې وي

 :هغې وويل او بيا يې له عادت سره سم وخندل او ويې ويلعارف خانه!" "

 "د وريجو د راوړلو لپاره راته راغلى يې؟"

 :ما وويل

 "هو، د وريجو د راوړلو لپاره درته راغلى يم"

 "راوړه! هغې لاس راوړاندي كړ، ترورجاني به درته ويلي وي چي ما څه ورته ويلي وو"

 .هغه مسكۍ شوه

 .ورته وويل هو! راته ويې ويل" ما"

 :هغې دېګ واخيست پر كټ يې كښېښود او ويې ويل

 "چي خپل كور دي راكړى واى نو ډېر ښه خوند به يې كړى واى، خير اوس يې هم ښه خوند وكړ"

 :هيڅ نه پوهېدم چي څه ووايم اخير مي يوه خبره زهن ته راغله

 "!سبا سهار زه بېرته ځم"

 :هغې وويل

 "!هو خبره يم"

 :ما ورته وويل

 "!چي خبره وې نو هلته زموږ په كور كي خو به لږ ماتله كېدې"

 :هغې وويل

ستا د قميس اخري ټك پاته و، راغلم هغه مي وكيښ، په بسته كي خو به دي ځاى وي؟ هو! رښتيا سهار خو به تر "

 "تمځاى پوري بسته هم زه درسره وړم، ترورجاني ويل؟

 :ما وويل

ې، چتونه ته سپينوې، مرچ ته كوټې، له څا څخه دوه، دوه، درې، درې منګيه عالا! ته څه، څه كوې، مېچني ته كو "

 "اوبه ته راوړې، د كور ټول كار ته كوې، ته له كومي خاوري جوړه يې، عالا؟

هغه چوپه ولاړه وه، بيا يې دوه ګامه واخيستل او ما ته دومره رانژدې شوه چي ما يې پر خپله غاړه د سا اخيستل 

 .حس كړل

 "!هم ډېر څه كولاى شم، عارف خانه زه نور"

 .د هغې ږغ جنكار غوندي و

 ته څه خبر يې چي نور څه كولاى شم؟ _

 :لږ شېبه وروسته هغې وويل

 ته له ما وپوښته چي زه نور څه كولاى شم؟ _

 :ما د اول صنف د زده كونكي په څېر له هغې څخه وپوښتل

 "ته نور څه كولاى شې؟"

 "!ف خانهزه مينه هم كولاى شم، عار "

 .هغې لكه د كايناتو يو پټ راز چي يې افشا كړ

 پرښته

 اياز قادري/پاكستان

كله چي هغه كور ته بېرته راستنېدى، نو شپه پخه شوې وه، وريځ په اسمان كي د شيطاني ارواه غوندي دوري هوري 

سر اخيستې وه او د بد بويي كېده، د ورځي د باران له امله كوڅه ټوله خټي شوې وه، كوڅه چارچاپېره چټليو پر 

خوړسكي ځينې پورته كېدې، د ښاروالۍ له لوري ايښول شوو ګروپونو چي د هوا د څپو له امله يې رڼا تېزېده او 

 .خامېده، سترګكونه وهل

په كوڅه كي هر لور ته چوپتيا خپره وه، لكه د مرګ پرښته چي همدا اوس راغلې وه، ګرځېدلې وه او تللې وه، له 

 .ځنډ وروسته به د يو كوچني د ژړا ږغ او يا هم د يو سپي د غپا ږغ راغى او بېرته به چوپتيا خپره شوهښايسته 

هغه خپل بدن ته وكتل چي د بېلا بېلو ناروغيو له امله دومره كمزورى شوى و چي نه مړ اونه هم ژوندى ښكارېدى، 

زدهكړي لپاره وي، هغه خپل جېب ته وكتل چي بس د هډوكو يو غالب و، بلكي همداسي لكه له ډاكټرانو سره چي د 

دوې "انې" په كي شرنګېدې، د هغه پر شونډو مسكا خپره شوه، داسي مسكا چي ناپايه درد او خوږ په كي نغښتى و، 

"د ټولي ورځي مزدوري يوازي څلور انې!" هغه په خورا كركه له ځان سره وبوڼېد او چوپ شو، همدا يې هم لكه په 

 .ور كړي وې خيرات كي چي يې

هغه يې له فابريكې پسې اخيستى و، له هغې فابريكې چي د هغه نيكه د مرګ تر ګړيه كار په كي كړى و، او پلار يې 

تر يوې پټې لاندي كېدو له امله ځان په كي شهيد كړى و، بله لا دا چي هغه هم له كوچنيوالي كار په كي شروع 

 اخيستى و چي هغه ناجوړه و او نور په فابريكه كي د هغه اړتيا نه وهكړى و، خو بيا يې هم يوازي د دې لپاره پسې 

. 

يو وخت داسي هم و چي هغه په مزدورانو كي ډېر مهم ګڼل كېدى او نورو مزدورانو به په كار كي د هغه تقليد 

كولو  مه د كاركاوه، د فابريكې مالك به خوشحاله و او هغه ته به يې شاباسى وركاوه، هغه وخت به له سهاره تر ماښا

درې څلور روپۍ په لاس ورتلې، خو اوس... اوس هغه يو ژوندى مړى و، داسي لكه قبر چي يې سورى كړى و او دې 

 .دنيا ته ورڅخه راوتلى و، خلكو چي به هغه ته وكتل نو وېرېدل به

يې،  د بار د پورته كولو نهنه وروره! نه، ته د مزدورۍ نه يې، نه وروره ته بورۍ نشې پورته كولاى، نه صاحبه نه، ته 

اخير هغه څه وكړي، هغه څه كولاى شي؟ داسي هيڅ انسان نه و چي پر هغه يې زړه سوځلى واى او ورته ويلي يې 

 !واى، چي راشه وروره راشه، دا بار پورته كړه

ه پيدا كړي وې، لهغه له سهاره تر ماښامه پر كارځايونو وګرځېد، خو هيڅ هم لاس ته ورنه غله، يوازي څلور انې يې 

هغوئ څخه يې هم په دوو انو يوه ډوډۍ اخيستې وه او پاته دوې انې يې د دې لپاره ساتلي وې چي كه سبا مزدوري 

 .ورپيدا نشي نو وږى خو به نه پاتيږي

كله، كله به داسي وخت هم راتلى چي هغه او مور به يې څو، څو ورځي يوازي په اوبو ګذاره كوله، هغه دا هر څه د 

پلي مور لپاره كول، د هغې مور لپاره چي د هغه ټوله شتمني وه، كه يې دغه مور نه واى نو ښايي هغه د دنيا له خ

غمه بې غمه خپل څادر پر سر را كش كړى واى او كرار ويده شوى واى، اّن د قيامت په ورځ به هم چا نه واى 

هغه خدمت يې كړى وو، چي له سهاره تر ماښامه راپورته كړى، د هغې مور لپاره چي د شپې راويښه شوې وه او د 

يې مېچني كړي وې خو د هغه اړتياوي يې ور پوره كړي وې، چي په تش نس او لوږه يې وخت تېر كړى و خو هغه 

يې موړ ساتلى و، د هغې مور لپاره چي په سړو او تودو كي د هغه د ارام لپاره په بې غمه زړه ويده شوې نه وه، هر 

خدمت كړى و، تر دې چي ناجوړه شوه، طبيبان راغلل خو بې ګټي، ډاكټرانو فيسونه واخيستل خو وخت يې د هغه 

بې مانا، عامه روغتونونو هم په دې چي درملنه يې ناشونې ده، ځواب وركړ، څه چي يې لرل هغه هم خلاصي شوې، 

شوه، خو د هغه مور روغه نشوه،  په كور كي چي يې څه شيان لرل هغه يې هم يو په يو خرڅ كړل، ښايسته زمانه تېره

بده يې لا دا چي هغه هم پسې ناروغه شو، مخكي چي څه په لاس ور تللې هغه به يې د مور پر دوا او ډوډۍ وركولې 

 .خو اوس دومره څوك نه و چي هغه ته يې مزدوري وركړې واى

وي، تالنده په وار، وار غړمبېده پر آسمان وريځ خپره شوه، لكه د آسمان څښتن چي د نړيوالو پر خلاف دسيسه جوړ 

نرى، نرى باران هم شروع شو، هغه ورو غوندي كور ته ورننوت، ډېوه بله وه او د هغه نيم ژواندې مور د كوټې په 

كونج كي پرته وه، د زوى د ښكالو له اورېدو سره هغې د څه ويلو هڅه وكړه، خو د ټوخي له امله يې خبره په خوله 

 :سته چي څه آرامه شوه نو يې ورو وويلكي وچه شوه او لږ ورو 

 "زويه ډېر ناوخته نه شوې؟"

 :بيا يوه شېبه چوپه شوه

 .زويه زما دوا؟" د مور سترګي د هغه پر څېره ښخي وې"

  "!موري"

  .خبره د هغه په ستوني كي بنده شوه

 "طبيب ويل دوا جوړه نه ده، سبا ته به انشاءالله جوړه شي"

 .ه د هغه د مور څېره و غوړېدهد دوا د نوم له اورېدو سر 

 "زويه! تر داسي ژوند خو مرګ ښه دى، كه زهر وي چي د ژوند له غمونو خلاصه شم"

هغه ډوډۍ مور ته وروړه، مور يې يوه ګوله ځني پرې كړه او پرېوته، تېز باد په چلېدو شو، باران هم ښه په شړپ په 

 .ونه را تويېږياورېدو شو، داسي ښكارېدل لكه د آسمان څخه چي ابشار 

 .د هغه مور ټوله شپه اوږده، اوږده ساه شړله، ټگوخېدله او ځګېروى يې كاوه

ډېوه د باد د تندو څپو له امله پړكېده، هغه تر سر لاسونه لاندي كړل او پرېووت، خو خوب ورنه غى، سترګي يې 

ړ، هغه په دې نه پوهېدى چي كه دا همداسي رډي پاته شوې او د مور او ځان د ژوند او ناروغيو چورتونو په مخه ك

 ژوند وي نو مرګ به څه وي؟

دوا!" دوا به نو له كومه شي؟ دا عذاب به تر څو وي؟ د مور خبري د هغه په غوږونو كي انګازه شوې،"زويه! تر "

 .داسي ژوند خو مرګ ښه دى، كه زهر وي چي له دې غمونو خلاصه شم" بيا هغه پر دا بل لټ واوښت

تېز شو، پړكېدلې ډېوه مړه شوه، خو د هغه سترګي لا ځلېدلې، له ښايسته ډېرو چورتونو وروسته يې  باران نور هم

آخيري د ټولو غمونو علاج پيدا كړ، د هغه سترګي يو دم د مور خواته واوښتې، مور يې له درده په ځگګېروي وه، د 

 په دې نړۍ كي نور زما څوك شته؟" چي كله هغه له سترګو اوښكي توى شوې، لكه ويل چي يې، "مورجاني! له تا پرته

سهار شو، نو هغه سملاسي له ښاره ليري هغه لور ته لاړ، چي زهرجن بوټي شنه وو، د دې بوټو د شيدو دوه درې 

څاڅكي د انسان د مرګ لپاره بس و، د دې زهرجن بوټي په ليدو به ځناورو لا له هغه ليري منډي وهلې، هغه له 

يسته او بوټي ته يې لاس ور اوږد كړ، هغه د خپلي مور څېره ليدله چي موسكۍ يې د هغه لور خپل جېبه ښيښه را وا

ته كتل، هغه تكان وخوړ او ښيښه يې له لاسه ولوېده، كله چي يې ښيښه بېرته را پورته كوله، نو له ځان سره يې بوڼكى 

ه يې يو ځل بيا تر سترګو تېره شوه،"زويه شو: " اوه زه دا څه كوم؟!" د مور كمزورې غمځپلې او له ګونجو ډكه څېر 

تر داسي ژوند خو مرګ ښه دى" او بيا يې د ډاكټرانو دا خبره په غوږنو گي را غبرګه شوه، "د دې ناروغۍ هيڅ علاج 

نه شته" هغه په پټو سترګو او لړزېدلو لاسونو ښيښه تر بوټي لاندي كړه، ښيښه ډكه شوه، د يوه ويران ژوند غوندي 

ډكه، هغه به لا په انګړ كي پښه نه وه ايښې چي د مور ځګېروى يې بيا تر غوږ شو، د هغې له ټوخي ټول له غمونو 

 :انګړ وير په سر اخيستى و، د زوى په ليدو د هغې په څېره كي وينه و ځغلېده

 "!زويه"

  :بيا لږ چوپ شوه

 .نن خو به دي دوا راوړې وي؟" هغه دېوال غوندي چوپ ولاړ و"

  :ته نژدې ورغى، په غاړه كي ور ولوېد او په ژړا شو بيا هغه مور

هو، هو! نن مي دوا راوړې..." سلګيو يې ږغ لاندي كړ، ساه يي لنډه، لنډه شوه، ښيښه يې ورو را وايسته، لاسونه يې "

 يولړزېدل سترګو يې تور وخوړ، سر يې پرې وګرځېد، د زهرو څو څاڅكي يې په پياله كي واچول، اوبه يې ورسره ګډ

  :كړې او مور ته يې وركړل، مور يې په يوه ساه ټول وڅښل او پر څېره يې موسكا خپره شوه

 "!زويه! ته زما څومره خيال ساتې، زويه! ته پرښته يې پرښته"

هغه خپل سر د مور په غېږ كي كښېښود، مور يې ورو، ورو په وېښتانو كي ګوتي ورتېرولې، داسي لكه په ګوتو چي 

 هيې سر ور ږمنځاو 

 پوروړى

 سويتوزاز كوروچ/هرزوګوينا

ما له هغه سره د سفر پر مهال و پېژندل، موږ دواړو په يوه سراى كي شپه تېره كړه او منزل مو هم يو و، هغه د هيواد 

 .يو نامتو سړى و، ما له هغه سره په دې ملګرۍ وياړ احساساوه، د هغه نوم په ټوله هرزيګوينا كي انګازه كېده

څنګ پر څنګ سفر كاوه زه پر يوه غوره آس سپور وم، د آس د غوره والي دليل دا و، چي زه هغه څو ځلي موږ دواړو 

غورځولى وم او عموماً ما هغه آس ډېر غورځوي چي ډېر غوره وي، زما آس په داسي حال كي چي سينه يې له غروره 

 .كاوه را ايستلې وه او غاړه يې آسمان ته نيولې وه، په شاهانه پرتم سره تګ

زما د سفر ملګرى په پيل كي ډېر چوپ و، هغه پر خپله سپينه آسپه سپور و، او څلور پنځه نور باري آسونه هم ورسره 

 .وو، پر هغوئ توبرې پرتې وې خو بار پرې نه و

هغه يو ځواكمن سړى و، جګه ونه آرته سينه يې لرله، سره له دې چي هغه په عمر پوخ و، خو روغتيا يې حالت يې 

بيا هم حيرانوونكى و، هر چا به په آسانۍ سره دا اټكل كاوه چي په زلميتوب كي به هغه څومره شاړ پاړ و، هغه خپلي 

دوديزي جامې اغوستي وې، چي ښكلي طلايي تڼۍ په كي ټگك وهل شوي وې او پر تندي يې يو برېښېدونكى 

سينه ټالونه خوړل، د هغه كړه وړه، جامې او ورېگښمين دسمال تړلى و، د دسمال څنډو له دواړو خواوو د هغه پر 

دبدبه دا هرڅه دومره په زړه پوري وو، چي سره له دې چي ما غوښتل ورته وګورم، ورته كتلاى مي نه شول، د هغه 

 .د دبدبې له امله ما له هغه سره په خبرو كي شرم احساساوه

ي وې، د مېړاني او ځيركتيا يې خورا زياته انګازه د هغه نوم "ډيكو مراووچ" و، د هغه په اړه ډول، ډول كيسې مشهور 

خپره وه، هغه د خپلي قانون ماتوونكي مبارزې له امله تر ليري، ليري پېژندل كېدى، هغه يو ډېر ځيرك سړى و، د 

هرزيګوينا يوه لويه سيمه يې په وېره كي اچولې وه، موږ دواړو د نابلدو غوندي په چوپه خوله سفر كاوه، دې چوپتيا 

 :ه ډېر ځورولم، د چوپتيا د ماتولو لپاره ما له هغه څخه وپوښتلز 

 "وروره! له تا سره دا دومره آسونه د څه لپاره دي؟ پر دوى خو كوم بار هم نه شته"

 "شيان مي ښار ته وړي و او اوس له هغه ځايه تش را روان يم"

 "شيان دي د يو چا لپاره وړي وو، كه سوداګري كوې؟"

وكتل، لكه زما پوښتني چي خوند ورنه كړ، زه ډېر پريشانه شوم، څو شېبې وروسته هغه ځواب  هغه ماته رډو رډ

 :راكړ

 "ما دغه شيان د ارواښاد علي ميوياګچ د كورنۍ لپاره وړي وو"

 :ما په حيرانتيا هغه ته وكتل، ځكه علي ميوياګچ د هغه د دښمن نوم و، زما له خولې څخه بې واكه ووتل

 "!ته د سامان وړلو لپاره ورغلى وې؟ته د هغه كورنۍ "

 "هو! ځكه چي زه د علي ميوياګچ پوروړى يم او د هغه د يوه درانه پور تر پېټي لاندي يم"

هغه سر ټيټ كړ او آسپه يې پر غاړه په چلاخه ووهله، آسپه له مخكي لا تېزه روانه وه، اوس نو هغه د برېښنا په 

پوښتنو توان نه و، د آس جلو مي ايله پرېښود، او په داسي حال كي چي  سرعت سره پر مخ ولاړه، په ما كي د نورو

سندره مي زمزمه كوله، له هغه سره څنګ پر څنګ روان شوم، اوس مي ياد نه دي، چي ما كومه سندره زمزمه كوله، 

 .لكه چي زما سندري خوند وركړ، هغه تګ ورو كړ او ماته په ځير سره غوږ شو

 "په لوړ آواز ووايه"

ه له ما څخه غوښتنه وكړه، ما هم سندره اوچته كړه، هغه پر تندي تړلى دسمال سست كړ، دسمال يې په غاړه هغ

كي را ولوېد، "ډيكو" زما له سندري سره په خوند، خوند سر ښوراوه، لږ وروسته زه چوپ شوم، هغه را باندي ږغ 

 :كړل

 "وړاندي پسې ووايه"

 "نوره مي نه ده ياده"

 .هغه ته خوند ورنه كړ، هغه يو ځل بيا مخكي شو لكه چي زما ځواب

ناڅاپه هغه آسپه وګرځوله او پونده يې كړه، اوس نو د هغه مخ له سړك څخه لاندي د ونو پر لوري و، ما ورڅخه 

 :وپوښتل

 "چيري روان يې؟"

 "تر دا ونو لاندي به لږ دمه وكړو"

ته ايله كړل او او تر يوې شنې وني لاندي كښېنستو، زه هم په هغه پسي ورغلم، ونو ته چي ورسېدو، آسونه مو څر 

سګريټ مو ولګول، شاوخوا چوپه چوپتيا وه، يوازي د آسونو د زامو خرپى او ليري د چارتراشو ږغ و، چي زموږ غوږونو 

 :ته را تلى، لږ وروسته ما له هغه څخه و پوښتل

 "ته د علي كله پوروړى شوې؟"

 :غورځاوههغه ژوره ساه واخيسته او لاس يې و 

 "ډېر وخت كيږي"

 :په حيرانتيا سره مي له هغه څه وپوښتل

 "ډېر وخت كيږي او پور لا پرې شوى نه دى؟"

 "هو! د دې پور پرې كول ډېر وخت غواړي"

هغه له خولې څخه د لوګي يو څو خوړسكي په هوا كي خوشي كړې، ماته يې وكتل او بيا په داسي حال كي چي په 

 :وه، وويلهوا كي يې تش نظر ځغلا 

 "دا يوه اوږډه كيسه ده، ملګرې! او زما لپاره ډېره دردوونكې ده"

 :په ډېر خواست مي ورته وويل

 "ماته خو به يې كوې؟"

 :هغه زما له هيلي اغېزمن شو او په خواشينۍ سره يې وويل

 "په اورېدو به يې څه وكړې؟"

 :ما ټينګار وكړ

 "...كه مناسبه وي نو"

 :، لكه له يو ليري ځاى څخه چي راتلى، هغه وويلد هغه ږغ داسي ښكارېدى

تا ته به څرګنده وي، چي د تركي واكمنو ظلم او تېري زه دې ته اړ كړم، چي داړه مار شم، موږ سربيان د تركانو په "

واكمنۍ كي اړ وو، چي په خپله خاوره كي د نورو تر ظلم او جبر لاندي ژوند وكړو، موږ ته هيڅ انساني حقوق را په 

رخه نه وو، آخر يو قوم او يا يو كس تر څو پوري د نورو تېرى و زغمي؟ هر ترك ته سر ټيټول او د هغه غلامي كول، ب

زموږ لپاره ورځ په ورځ ناشوني كېدل، زه زلمى وم، هغه مهال په سربيانو كي د تركانو پر خلاف اور مخ په زياتېدو 

 موږ سره يو ځاى كړي و، موږ به هر وخت له تركانو څخه د و، زما رنګه څو نور سرتيري هم وو، د مبارزې يووالي

كسات اخيستلو او د هغوى د خوږولو خبري كولې، موږ يوازي شپږ كسه وو، چي وسله مو واخيسته او په ځنګله كي 

پټ شوو، له ځنګله څخه به موږ په تركانو پسې سترګي وړلې، چي څنګه به مو چانس برابر شو، نو پر هغوى به مو 

ل كاوه، فكر نه كوم چي داسي ورځ دي راغلې وي، چي موږ دي تركانو ته په يو ډول نه يو ډول زيان نه وي يرغ

رسولى، ورو، ورو زموږ انډيوالان ډېرېدل، چي څومره انډيوالان ډېرېدل هغومره زموږ حوصله لوړېدل، يوه ورځ د دې 

يرغل وروړ، موږ ته معلومه نه وه چي علي ميوياګچ  لپاره چي زوړ پور مو پرې كړى وي، د "علي ميوياګچ" پر كور مو

د سيمي تر ټولو ياغي ترك دى او ټول شتمن تركان د هغه ملاتړ كوي، په دې يرغل كي د هغه د كورنۍ درې كسان 

ووژل شول، خو هغه خپله بريالى شو، چي ځان ژوندى وباسي، موږ هغه ډېر ولټاوه، خو پيدا مو نه كړ، موږ د هغه 

 .او له لوټل شويو شيانو څخه ډك موټرونه مو خپل ځاى ته ولېږل كور ولوټه

دا يرغل زموږ لپاره ډېر ګران پرېوت، علي ميوياګچ تر موږ څو چنده ډير جنګيالي را ټول كړل او په موږ پسې راغى، 

ه لو، هغوئ پهغه موږ دې ته اړكړو چي په ځنګله او غرونو كي له ډېرو ځايونو په شا شو، موږ چي هر څومره په شا ت

موږ پسې راتلل، په تېښته، تېښته كي موږ هغو غرنيو برخو ته ورسېدو، چيري چي غرڅنۍ هم نه تلې، علي او د هغه 

ملګري په موږ پسې را راوان وو، نور نو له دې پرته بله چاره نه وه، چي له دښمن سره د مرګ تر ګړيه و جنګېږو، د 

حاصره كړي وو، له موږ سره نور نه د خوړلو لپاره څه و او نه هم د څښلو علي غوسه لوړه وه هغه له هر لوري موږ م

لپاره، موږ له لوږي تندي او ستړيا څخه بې حاله وو او نور له ژونده نهلي شوي وو، په هيچا كي دومره همت نه وو 

ما دا پرېكړه چي د دښمن محاصره ماته كړي او ځان و باسي، موږ ټولو د مرګ تمه كوله، له ډېر چورت وروسته 

 :وكړه، چي بايد موږ خپله وړاندي ورشو او پر دښمن بريد وكړو، ما خپلو ملګرو ته وويل

وروڼو! موږ له هري خوا محاصره يو، غله او دانه هم را سره نه شته، آيا دا به ښه نه وي چي موږ خپل وار د مخه كړو 

غوندي سرونه وركړو؟ مرو خو هسي هم، نو ولي يو څو تركان او پر دښمن باندي د ټكي غوندو ور پرېرزو، يا د مېړنيو 

 .له تېغه تېر نه كړو، كه چيري بخت ياري وكړه نو دا به زموږ لپاره يو ستر وياړ وي

ملګري زما په مشورې را سره سلا شول، تر ټولو مخكي زه په داسي حال كي چي ټوپك مي ښوراوه، له سمڅي را ووتم 

م را ووتل، تركانو سملاسي پر موږ د ګوليو باران جوړ كړ، ما خپل دوه ملګري وليدل چي زما په تقليد نور ملګري ه

ولوېدل، د تېښتي چانس نه وو زه په داسي حال كي چي ګولۍ مي اورولې، مخ په وړاندي تلم، ملګري هم را سره وو 

س كړ، ورېږدېدلم، هوښ او سترګي مي له وينو ډكي وې، هـيڅ مي نه ليدل، ناڅاپه مي پر شا يو كلك ګوزار احسا

 .حواس مي له لاسه وركړل

زه چي په هوښ كي راغلم نو ځان مي د علي ميوياګچ په كور كي و موند، زه پر يوه نرم بستر پروت وم او د علي په 

 .ګډون څو نور تركان پر ما را ټول وو، ما چي سترګي خلاصي كړې، نو علي راټيټ شو، زما لاس يې په لاس كي ونيو

 :په نرمه لهجه را څخه و پوښتلهغه 

 "څه احساسوې؟"

ما هڅه وكړه چي كښېنم خو د دردنو شدت كښېگناستو ته نه پرې ښودم، داسي مي محسوسه كړه، لكه په ملا كي 

 .چي مي د دويم ځل لپاره ګولۍ و لګېده، له دې سره يو ځل بيا بې سده شوم

يوې شېبې لپاره هم زه له پامه وا نه چولم، هغه په پوره پوره يوه مياشت ما له مگرګ سره ډغري ووهلې، علي د 

پاملرنه او زيار سره زما پالنه كوله، هغه په خپل لاس زما ټپ مينځه او پټۍ كاوه يي، په خپل لاس يې ماته ډوډۍ 

نو زنګراكوله، كه به ما لږه ډوډۍ خوړه نو هغه به په ټينګار په ما نوره خوړله، ډېر كله به هغه زما سر پر خپلو 

 .كښېښود او زما په وېښتانو كي به يې ورو، ورو ګوتي را تېرولي، تر څو چي ماته به خوب راغى

د هغه د دې زيار او هڅو نتيجه دا شوه، چي ما مرګ ته ماته وركړه، بدن مي په بېړه ځواكمنېده او ټپونه مي سره 

 .ورتلل، تر دې چي يوه ورځ د دېوال په مرسته پر خپلو پښو و درېدم

علي هره ورځ د بڼ سيل را باندي كاوه، زه چي به كله ستړى شوم، نو هغه به د دمي لپاره تر يوې وني لاندي 

كښېنولم، زما توان ورځ په ورځ ډېرېدى، كله چي يې زه وليدم، چي مخ په جوړېدو يم، نو د علي په څېره كي خوښي 

 :په غوړېدو شوه، يوه ورځ هغه په خندا را څخه و پوښتل

 "حال دي دى؟ آيا دومره توان لرې چي منډه كړې او ټوپونه ووهې؟څه "

 "نه! اوس هم ځان لږ كمزورى احساسوم"_

 :هغه په داسي حال كي چي د ګوتو ټكان يې ايستل يوه زوروره خندا وكړه

 "ژر، ډېر ژر به بېخي جوړ شې"

 :څو ورځي وروسته هغه خپله پوښتنه بيا تكرار كړه

 "ټوپ وهلو توان پيدا كړى دى؟ څنګه اوس دي د منډو او"

 :ما ځواب وركړ

 "هڅه كوم"

هغه يو لوري ته شو ما د علي په مخ كي ټوپ كړل، منډه مي كړه او وغورځېدم، هغه له خوښۍ ډكه خندا وكړه او 

 :ويې ويل

 "د دې معنى دا ده چي ته يو مخ جوړ شوى يې"

چي بيرته را ووت، نو دوه ټوپكونه ورسره وو، نور د هغه هغه زه په باغ كي پرېښودم او خپله كورته ننوت لږ وروسته 

 :د څېرې بڼه اوښتې وه او په سترګو كي يې د وږي پيشو غوندي ځلا وه

 :هغه په داسي حال كي چي ماته وړاندي راغى، وويل

وې،  يما ته د دې كړې چي ته پر خپلو پښو ودرېږې، اوس نو ته د پخوا غوندي تكړه يې لكه تر ټپي كېدو مخكي چ"

اوس ته د دې توان لرې چي پور را ادا كړې، ته زما ډېر دروند پوروړى يې، د دريو كسانو پوروړى مي يې و چي دوه 

 "پكي زما وروڼه وو

 .د هغه په سترګو كي ويني ډنډ شوې او كښته زامه يې و رېږدېدله

ېر آسانه وژلاى شوې، خو پر تش كله چي ته ولګېدې او بې هوښه زما په پښو كي پروت وې، نو ما هغه وخت ته ډ"

لاسي دښمن بريد كول، د تركانو دود نه دى، ما غوښتل چي ته روغ رمټ او غښتلى شې، نو بيا دي و وژنم، علي 

ميوياګچ هيڅكله كوم مجبوره دښمن نه دى وژلى، ما كله كولاى شول، چي تا د بې هوښۍ په حالت كي ووژنم او 

 "پر خپله لمن داغ و لګوم

هم زما د ټوپك غوندي دى، په دې كي هم زما د ټوپك غوندي ګولۍ شته، اوس به موږ دواړه ځنګله ته ولاړ  دا ټوپك"

 "شو او خپلي نښي به و ازمويو

 .زما د ژبي قلم مات شو، د پخوا غوندي له هغه سره ځوړند سر روان شوم، موږ ځنګله ته ورسېدو

 :هغه راته وويل

 "هملته و درېږه، چي چي ولاړ يې"

 .او بيا مخامخ راته ودرېد

 "موږ دواړه به يو ځاى ډزي كوو"

 .هغه ماته د جګړې چلونه را ښوول

 :له دې سره زما حواسو بېرته كار پيل كړ، ما ټوپك و غورځاوه او يو څنګ ته ودرېدم، علي راته وويل

ي ما يو تش لاسى دښمن و آيا ته فكر كوې چي زه به له يوه لوري ډزي وكړم؟ او نړۍ به مي پر مخ را تو كړي، چ"

واژه، په غور واوره ته به هغه څه كوې، چي زه درته وايم، زه د دې مقابلې د پرېښوولو هـيڅ نيت نه لرم او نه هم له 

 "سيالۍ وروسته پرتا بريد كوم

 .د هغه پر شونډو د بري موسكا خپره وه او زه غلى ولاړ وم

 :هغه چيغه كړه

 "ږك ګڼمټوپك واخله! كنه نو بيا دي مو"

 :زه ټيټ شوم، ټوپك مي له مځكي را پورته كړ

 "دې لوري ته وګړځه"

 :زه د هغه له امر سره سم وګرځېدم

 "!ما ته نښه جوړه كړه"

ما هغسي وكړل، هغه هم د ټوپك خوله زما پر لوري كړه، هغه ډز وكړ ګولۍ په ځنګله كي تېره شوه اوليري انګازه 

كه نه، خو يوازي دومره مي وليدل چي هغه لړزېدلى پر مځكه ولوېد، زه په وير شوه، زما ياد نه دي، چي ما ډز وكړ 

 .او غم كي ډوب د هغه لوري ته ورغلم او هغه ته نژدې پر مځكه كښېناستم، ارمان چي هغه ختم شوى وو

هم د دې له هغې ورځي راهيسي زه د هغه كورنۍ ته اوړه، تركاري او نور شيان ور وړم، پردې سربېره ميږي او وزې 

 "لپاره و وړم چي هغوئ خپلي اړتياوي ور باندي پوره كړي

ډيكومراووچ خپله كيسه بس كړه سر يې ځوړند كړ او د مځكي په توږلو يې پيل وكړ ما هغه ته وكتل، هغه د اوښكو 

 .د درولو ناكامه هڅه كوله، خو اوښكي يې په پرله پسې ډول تويېدلې او پر اننګو يې بهېدلې

 تيندك

 انتون چيخوف/روسيه

هغه له يوې ميانه كورنۍ څخه و، مياشتنى عايد يې سل "روبله" و، او نژدې همدومره يې كورنى خرڅ و، ژوند يې 

 .خوښ او ډاډه تېرېدى

د ماښامنۍ تر خوړلو ورسته هغه ورځپاڼه راواخيسته، په څوكۍ كي كښېناست او پاڼي يې سرسري، سرسري واړولې، 

 :ي د ډوډۍ لوښي راټول كړل نو ناڅاپه يو څه ورياد شولد هغه ښځي "ماشا" چ

 "اوه، الونه! زما خو بيخي له ياده وتلي و "

 "څه دي له ياده وتلي و؟"

 :الون د ښځي څېرې ته ځير شو

 "خير دى؟"

 "ما د لاټرۍ يو ټكټ رانيولى و"

 :ماشا له يوې پيكه مسكا سره وويل

ياده ووتل چي ورځپاڼه وګورم، ته د لاټرۍ نتيجه وګوره، كېداى شي له نن د هغې قرعه اندازي شوې، زما بيخي له "

 "دې ځلي زما انعام راوتلى وي

 "ته بې ځايه هره مياشت پيسې بربادوې"

 :آلون ماڼېجن غوندي وويل

 "پخوا دي كله انعام راوتلى و چي اوس به راووځي"

 "!ته خو لمبر وګوره"

 :ماشا خپه غوندي وويل

 له دې ځلي زما ټكټ په پچه كي وتلى وگ څه معلومه ده، كه"

 .لمبر يې څه دى؟" الون مسكى شو"

 "پرلپسې شمېره يې نهه، څلور، نهه، نهه او د ټكټ لمبر شپږويشت دى"

ماشا لوښي پورته كړل پخلنځي ته لاړه، آلون له لاټرۍ ماټرۍ سره نه دلچسپي لرله او نه يې هم پر دې كيسو باور 

 .درلود

ل مطلب خبرونه ټول وويل او نور داسي څه پاته نشول چي هغه يې وګوري نو يې د لاټرۍ د نتيجې كله چي هغه د خپ

پاڼه راواړوله، "پرلپسې شمېره نهه،څلور،نهه،نهه" د هغه چي پر انعامي لمبرانو څنګه سترګي ونښتې نو تكان يې 

يې انعامي لمبر په غور وكوت، د هغه  وخوړ،"ايا ماشا همدا لمبر راښولى و؟" د الون زړه په دربي شو، يو ځل بيا

سترګي له بې باورۍ څخه رډي، رډي راوختې، د دې لپاره چي خپل ځان يې ډاډه كړى وي پر ورځپاڼه ور ټيټ شو 

 چي خپلي سترګي خو به يې نه تېر باسي؟

ترګي مېرې يې سله لمبر سره څنګ ته د يو لك روبلو انعام ليكل شوى و، الون د دې لپاره چي د يو لك روبلو له ش

اړولي وي د خپل ځان د راپورته كولو هڅه وكړه خو بدن يې داسي وچ كلك ورته ښكاره شوه لكه ډبره شوى چي و او 

په هره شېبه كي چي يې د ماتېدو وېره وه، هغه اوږده سا واخيسته، سر يې راپورته كړ او يو دم بېرته پر ورځپاڼه ور 

ېده چي يې وچه شوې وه او سږي يې دومره پړسېدلي وو چي كه يوه شېبه كوږ شو، هغه ته داسي وايسېده لكه مع

 :هم دغه زېرى له ماشا څخه پټ كړي نو هغه به درز وهي

 "!ماشا"

 :هغه له خوشالۍ څخه په لړزېدلي ږغ چيغه كړه

 "پرلپسې شمېره نهه،څلور، نهه، نهه په ورځپاڼه كي راغلې ده"

ټولاوه، د الون د دې نابلده ږغ په اورېدو يې تكان وخوړ، سترخوان يې له ماشا هورې نژدې ولاړه وه، سترخوان يې 

لاسه ايله شو او مځكه ټوله په چټله شوه، د هغې بڼه والوته او چي ځان يي كنترول كړ نو سترګي يې غټي، غټي 

 :راوختې او بې باوره الون ته ځير شوه، لكه الون چي له هغې سره ټوكي كولې

 "ايا ته جدي يې؟"

ا چي الون پرلپسې ورځپاڼي ته ځير و نو هغې يو ځل بيا تكان وخوړ او د الون غوندي پر هغې هم د خوشالۍ يوه د

 :داسي څپه راغله چي نژدې وه زاره يې چاودلې واى

 "الونه! ټوكي خو به نه كوې؟گ"

 :الون بې سېكه غوندي وويل

 "...پرلپسې شمېره خو همدا ده"

 .ږغ هم بدل شواو د ټكټ لمبر يې؟" د ماشا "

د ټكټ لمبر يې څه دى؟" هغې يوازي دومره وكولاى شول چي شونډان وښوروي، داسي معلومېدل لكه توري چي د "

شونډانو پر ځاىستوني ته ننوتلي وو، پر هغه باندي د هيجان څپه راغله د هغه سور مخ ماشا په دې باوري كړه چي 

 :هغه ټوكي نه كوي، هغې په چيغه وپوښتل

 "انعام راوتلى دى؟ دويم، دريم كه...؟كوم "

 "د يو لك روبلو؟"

 .كراره ږغېږه" الون پر خوله لاس كښېښود او هغه يې چوپ كړه"

 "ته چيغي ولي وهې؟"

اوه! الونه" ماشا الون ته په غوږ كي وويل، هغه په دې كي پاته راغله چي خپله خوښي قابو كړي، كله چي كوټې ته "

 :يې ږغ پورته كړولاړه نو په نڅا او ګډا 

 "!ما انعام ګټلى دى، د يو لك روبلو انعام مي راوتلى دى"

انعام يوازي ستا نه دى" داسي ښكارېدل چي د الون ږغ د ماشا احساساتو لاندي كړ، هغه ته غوسه ورغله خو د "

 :وويل وخت د نزاكت له احساس سره يې ځان ژر بېرته قابو كړ او په داسي حال كي چي حواس يې الوتي وو،

  "انعام زموږ په دواړو دى"

 "موږ دوه ولي يو؟ يو، يو د يوه زړه دوه بدنه يو"

الون تر ډېره دغه هڅه كوله چي ماشا ته د خپلي ميني باور وركړي، بيا چي يې كله د ماشا پر څېره يوه شوخه مسكا 

 .وليده نو خړ يې وموسل

 :اوږه خپل سر كښېښود او ويې ويلانعام بې له شكه چي زموږ دواړو دى" ماشا د الون پر "

 "موږ دوه نه يو، يو، يو"

 :ماشا له دې ورسته به موږ يو نوى ژوند پيل كړو" الون د احساساتو سمندر له ځان سره ډېر ليري يووړ"

موږ ريښتيا هم يو، يو او همېشه به همداسي يو، يو" د هغه لاس ورو، ورو خپله د ماشا له اوږې څخه څنګلي ته "

 .او بيا د هغه لاسونو او شونډانو د خپلي ښځي پر بدن باندي د يوالي يوه نوې ژمنه ثبت كړه ښوى شو

 :ماشا سترګي وموږلې او په پټو سترګو يې د الون حق ومانه

 "زه ستا يم، زما هر څه ستا دي، يو لك روبله هم ستا دي"

 .غوښتني حس كړېپه پنځوسو زرو روبلو به موږ يو ښه كور واخلو" الون خپلي نااسوده "

زه به يو شانداره كور واخلم او غواړم چي يو نوى موټر هم رانيسم، په لسو زرو روبلو به د نړۍ سيل وكړم او پاته "

 "پيسې به په بانك كي كښېږدو له هغه به يوه مياشنۍ مناسبه ګټه راته راځي

 :ماشا په خوښي سره وويل

و لك روبلو نوټونه وشمېرل، په هغو يې لوبي وكړي، او خپلي داسي زه هم همداسي غواړم" بيا هغې په خيال كي د ي"

كوچنۍ، كوچنۍ غوښتني يې تر سره كړې، چي هغه تر اوسه يوازي د پيسو د نشتوالي له امله محرومه ورڅخه پاته 

 .شوې وه

ضروري  ه يو موټر همهو ريښتيا موږ يو ښه كور ته اړتيا لرو، او شتا دويمه غوښتنه هم زه تايدوم ځكه د ښه كور لپار "

دى، په لسو زرو روبلو به موږ د نړۍ سيل وكړو، زما خپله له ډېره وخته زړه و چي د "ټيولا" او "اورېل" تكي شنې 

 "سيمي ووينم، پاته پيسې به په بانك كي كښېږدو چي مياشتنى عايد ورڅخه پرې كړو

 :نړۍ ودانه كړه او ويې ويل له څو شيبو چوپتيا ورسته ماشا يو ځل بيا له ځان سره د خيالونو

 "موږ به د ټولي نړۍ سيل وكړو، نياګر ته به لاړ شو، د روم سيل به وكړو، بس ټوله ژوند به عيشونه كوو، عيشونه"

الون په خيال كي د پاريس په سيل وتلى و، يوه نازنينه پېغله مخامخ ورته ناسته وه او په مسكا يې هغه ته جام وړاندي 

هغه د خپلي ښځي ږغ واورېد او تكان يې وخوړ، داسي ورته ښكاره شوه لكه په اوبتل كي چي  كاوه چي په دې كي

چاودنه وشوه او اوبتل مخ په ډوبېدو شو، هغه يو دم خپلي ښځي ته وكتل خو د ماشا شونډان نه ښورېدل، الون يو 

تر  " كي لنګر شوه، په ميامي كيځل بيا په خپلو خيالونو كي والوت، له دې ځلي د هغه د خيالونو بېړۍ په "ميامي

يوې رنګيني چترۍ لاندي د نيمه بربنډو پېغلو د شباب له لمر څخه هغه د خپلو خوښيو درد ټكوراوه، هغه يو شتمن 

 .سړى و، هيڅ پرېشاني يې نه وه او ميامي ته يوازي د سيل لپاره راغلى و

ده، ټولي د هغه د يوې اشارې په تمه وې خو الون هغه قدم واهه او مخ ته يې له يوې پسې بله ښكلې كږه وږه تېرې

څېره جدي نيولې وه او هره يوه يې ردوله، نن ورځ هغه ډېر محتاط و، هغه د خپل ذوق د رانيولو وس درلود، انسان 

چي د ساعتېري د رانيولو وس ولري نو ذوق به يې نخرې ولي نه كوي؟ د هغه ذوق هم خپل ناز كاوه خو بيا مخكي 

هغه له يوه په زړه پوري بدن څخه راتاو شي هغه د ماشا ږغ واورېد، ميامي يو ځل بيا د هغه د خوبونو تر دې چي 

جزيره وګرځېده او د ځوانۍ له اوره د سرو زرو غوندي ويلو شوو بدنونو ځاى يوې بې ډولي او بدرنګي ښځي ونيو، 

لو په اړه يو څه ويل، د يو لك روبلو په يادونه الون يو سربېرن نظر پر هغې ناموزوني ښځي واچاوه، هغې د يو لك روب

كي يو عجيب جادو پروت و، ځكه يوه شېبه ورسته بيا الون د اټاليا د يوه ستر هوټل حمام ته ورسېد، يوې نيمه 

بربنډي پېغلي په خپلو قلمي ګوتو د هغه د بدن ستړيا ايستله، او هغه د مدهوشۍ په حال كي و، چي په دې كي يو 

خو اشنا ږغ د هغه ټولي هيلي د حمام له فرشه ووهلې، د هغو نازكو ګوتو ځاى چي د هغه بدن يې تخنوى دم يو زيږ 

 :يو زېږ لاس ونيو

 :زه هم له تا سره ځم" ماشا د هغه له جذباتو څخه ناخبره په خوبولي لهجه وويل "

 "زه هم غواړم چي د نړۍ سيل وكړم او عيش و عيشرت وكړم"

 .رى پر الون داسي ولګېد لكه يو چا چي هغه له اسمان څخه پر يوه شګلنه مځكه راوغورځاوهعيش؟!" د ماشا دا تو "

ماشا ته غواړې چي څنګه عيش وكړې؟ د عياشۍ په مانا ته پوهېږې؟ الون تر ژبي لاندي وويل او بيا يې په تعجب "

شوه چي د هغې سترګي د ماشا د څېرې د لوستلو هڅه وكړه، د هغه عصاب خراب شول، هغه ته داسي محسوسه 

هم هغه رنګه خوبونه ويني لكه د ده په سترګو كي چي نغښتي دي، دې خوبونو هغه ته نوى ژوند وربخښلى و، خو 

همدا خوبونه چي د ماشا سترګو ته ولېدل نو يوه ډارونكې بڼه يې خپله كړه، د الون وينه په جوش راغله، د هغه په 

و، د الون په خيالونو كي د ښكلو پېغلو ځاى هډورو ځوانانو نيولى و "ته  سترګو كي د خيالي كردارونو جنس اوښتى

غواړې چي څنګه عيش وكړې؟" د الون زړه و چي د زړه په زور سره چيغه كړي او خپله ښځه يوه كلكه څپېړه ووهي، 

 "بيا يې تر مرۍ ونيسي او پوښتنه ورڅخه وكړي چي "ووايه ته غواړې چي څنګه عيش وكړې؟

زړه څخه يوه لويه چيغه پورته شوه خو تر شونډانو لا نه وه راغلې چي بېرته وركه شوه، دې وېري چي يو  د الون له

لك روبل به يې له لاسه ووځي د هغه غوسه ور سړه كړه او هغه يې خاموش كړ، ماشا اوس د هغه لپاره يوازي ښځه 

خه ښه خبر و، ماشا ته په غوسه كېدل دا مانا درلوده نه بلكي د يو لك روبلو چك هم و، او الون د يو لك روبلو له زور څ

چي هغه د يو لك روبلو څخه د همېشه لپاره ځان محروموه، او خپل خوبونه يې ټول په اوبو لاهو كول، هغه نه غوښتل 

 .چي خوبونه يې په اوبو لاهو شي، ځكه يې نو دا غوسه وزغمل

اته شوو هغه د يوې لوې ماڼۍ په تالاب كي لامبو وهل او له دې ځلي د هغه خوب تر "سينټ مارټن" پوري محدود پ

په كټ، كټ يې خندل، د هغه دوو اولادونو يوه زوى او لور هم له هغه سره په لوړ اواز خندل، الون له دوو اولادونو 

يا شوى، بسره مينه لرله مانا داچي هغه په ښار كي يو لوى كور هم پيدا كړى و او د دوو اولادونو ارمان يې هم پوره 

چي كله له لامبو وهلو او ډېري خندا څخه ستړى شو او له تالاب څخه راووت نو يوه ښځه په داسي حال كي چي 

تودې چاى او برګر يې په لاس كي وو، هغه ته مسكۍ ولاړه وه، دا ماشا وه، الون تكان وخوړ، خو خوب يې دړي وړي 

غوندي د سمندر پر غاړه قدم واهه، د هغه نوكرانو شاوخوا نشو، په دويم وار هغه د يوه خوشحاله او مطمين سړي 

منډي ورسره وهلې، د الون زړه و چي څو شيبې قدم ووهي، بيا د خپل ګاونډي كور ته لاړ شي، هلته د تاش يا شطرنج 

 يوه لوبه وكړي او يو څه بانډار وكړي خو بانډار يې لا نه و شروع كړى چي ماشا يو ځل بيا د هغه خوب دړي وړي

 :كړ، هغې په لوړ ږغ هغه ته ويل

 "چيري ورك يې؟"

 "هيچيري نه، هيچيري هم نه"

 :تا زما د پوښتني ځواب ولي نه راكړ؟گ" ماشا يو څه ماڼېجن غوندي وويل"

ښه، راته ووايه تر ټولو مخكي ته ما چيري بيايې؟ زه هم غواړم چي له تا سره فرانسه، اټاليا او هند ووينم" ماشا "

كړې، الون هغې ته هيڅ ځواب ور نه كړ، هغه په دې اړه هيڅ ځواب نه درلود، هغه هيڅ هڅه نه كوله سترګي پټي 

چي له خپلي ښځي سره په سيل ووزي، هغه كوچنى نه و، په دې ښه پوهېدى چي له خپلي ښځي سره تفريح نشي 

ه سړه څپه راوسته، هغه كېداى، دې خيال چي هغه به له خپلي ښځي سره يو ځاى په سيل وځي د هغه پر بدن يو 

سترګي پټي كړې او هڅه يې وكړه چي دغه خيال له ذهن څخه وباسي خو هغه په دې كي پاته راغلى، بيا هغه د زړه 

په سترګو وليدل چي ماشا په هر سفر كي له هغه سره ملګرې ده، له هغه سره له شيانو ډك صندقونه او غوټي دي، 

يستي دي او ماشا په وار، وار سره په دې يادونه سفر بد خونده كوي چي پر هغه د نوكر غوندي د ماشا شيان را اخ

سر مي درد دى، الون د اورګاډي په هر سفر كي د يوه كوچني پالنه كوي، دويم كوچني د ماشا په غېږ كي بغاري 

ل څخه د جوړي كړي دي، اور ګاډى چي به هر ځاى تم شو نو ماشا به هغه ته ترماس په لاس وركړ چي له يو هوټ

كوچني د شيدو جوړولو لپاره تودې اوبه راوړه، الون په هر تم ځاى كي د يو لالهانده پلار غوندي اېخوا دېگخوا منډي 

وهلې، كله به هغه د بسكټ پسې منډي وهلې كله به يې د ډوډۍ پسې، له هر سفر ورسته به يې د ماشا له طنزه 

 وكړې؟ تا هغه نجلۍ ته دومره په ځير ولي كتل؟ له دې ډكي خبري اورېدې چي تا له هغه ښځي سره خبري ولي

 .خيال سره د الون ټولي هيلي مړاوي شوې

ارمان چي د لاټرۍ ټكټ زما واى؟" الون سړه سا وايسته او خپلي ښځي ته ځير شوو ماشا هغه ته يوه بدرنګه او "

ځان سره وويل: "له تا سره يو ځاى به زه نابلده ښځه و ايسېده، " زه به له تا سره هيڅ كله سفر ونه كړم" الون له 

عياشي څنګه وكړم؟" د هغه زړه و چي خپلي ښځي ته ووايې چي عياشي همېشه يوازي كېداى شي او يوازي نارينه 

حق لري چي عياشي وكړي، په تفريح كي ښځه له ځان سره ملګرې كول دا مانا لري چي نارينه پر ځان د عياشۍ هر 

 .ور بند كړي

ه يو څه وويل خو هغه وانه ورېدل، په دې وخت كي هغه يوازي هغه خبري اورېدې چي هغه له ځان سره ماشا هغه ت

 .كولې او هغه خبري هم ورو، ورو بد خونده كېدې

له دې ښځي سره د پاريس په شاهانه هوټل كي تم كېدل څه مانا لري، زه به د دې بې ډولي ښځي په واك كي يم، پر 

چي زه ولي دباندي وزم، زه به هر ځاى له دې سره يو ځاى يم له دې سره يو ځاى هيڅ  دې به هم هغه نيوكه كوي

د عيلشۍ ځاى ته نشم تلاى، په يو هوټل كي د ښځي تر مرييتوب خو دا ښه ده چي په همدې كور كي پاته شم، 

 ي تللى وه، په دېدلته زه د دې امير يم، په كور كي دا له ما څخه دا پوښتنه نشي كولاى چي زه چيري ځم يا چير 

كور كي چي هرڅومره ديغ يم، لږ تر لږه په عزت خو يم، دلته زما په زړه كي د اميد يو څرك شته چي يوه ورځ به لا 

 .د عياشۍ شېبې راشي او يوه ښكلې پېغله به زما په ژوند را ګډه شي چي زه ماشا هيڅ ورڅخه خبره نه كړم

 :څخه را وايست څه چورت وهې؟گ" ماشا بيا هغه له چورتونو"

 "چيري ورك يې؟"

هيچيري هم نه" د الون پر څېره يوه پيكه مسكا وغوړېده، هغه په ځير ماشا تر نظر تېره كړه، ماشا يو وخت ښكلې "

وه خو اوس د هغې په بدن كي د الون لپاره هغه جاذبيت نه و پاته چي الون خپل ځان پر خرڅ كړى واى او يوازي د 

 .خپلو غوښتنو تېر شوى واىيو لك روبلو لپاره تر 

دا ښځه به هيڅكله ما پرېنږدي چي زه يوازي "نيپلز" ته لاړ شم، دا خو ما تر "كيلن" پوري لا هم يوازي نه پرېږدي، 

سره له دې چي هغه نه غوښتل په زړه كي يې نفرت پيدا شو، هغه فكر كاوه چي ماشا څنګه يو لك روبله تر لاسه 

پلي پيسې به قلف كړي او له ما څخه به تېر ټول كساتونه واخلي، د دې لپاره چي ما كړي نو بيخي به بل مخ شي، خ

وځوروي له خپلو دوستانو سره به ښه پيل كړي، د ماشا د دوستانو په اړه چي هغه څنګه سوچ وكړ نو پر ذهن يې 

ر بد راتلل، هغوئ يې له خپله پرلپسې ګزارونه پيل شول، د ماشا له ورور، خور، اكا، خاله، عمه او ماما څخه د الون ډې

كوره منع كړي وو، الون له ځان سره فكر وكړ چي "د ماشا د يو لك روبلو د ګټلو خبر چي هغوئ واوري نو زما پر كور 

به يرغل راوړي" د ماشا له ځينو دوستانو څخه د الون دومره بد راتلل چي اّن د هغوئ مخ يې هم نه غوښتل چي ويې 

مور څخه هم ډېر بېزاره و، هغه پوهېدى چي كه ماشا د يو لك روبلو څښتنه شي نو هغه خپل ويني، هغه د ماشا له 

 .كور ته د هغې د دوستانو مخ نشي ډب كولاى

اوف خدايه! الون داسي محسوسه كړه چي سر يې د چاودېدو په حال كي دى، هغه سر په دواړو لاسونو ونيو، سره 

د ماشا دوستانو د هغه پر كور يرغل راوړى دى، هغوئ بې ځايه، بې له دې چي سترګي يې پټي وې هغه ليدل چي 

ځايه خاندي، د هغه پر بې مانا خبرو ملنډي وهي، د هغه سپكاوى كوي، هغه له هغو كسانو سره ناست دى ډوډوۍ 

 خوري چي نفرت يې ور څخه كېدى، دا يو ډېر بد حالت و، الون تر دې مرګ غوره باله چي د ماشا قريبانو ته سر

ټيټى وي، د ماشا خپلوانو له هغه سره وړ چلند نه و كړى، دا يوازي ماشا وه چي د هغوئ صفتونه به يې كول، پر دې 

 .به د دوى دوو تر منځ اكثره سره شخړه وه او پاى به همېشه د الون په ګټه او د ماشا په تاوان تمامېدى

دي چوپه پاته شي، نه يوازي داچي هغه به پر ده جابيره  تر يو لك روبلو راوتلو ورسته خو هيڅ امكان نه لري چي ماشا

شي بلكي دى به هم د خپلي خسرګنۍ ستايني ته اړ كړي او پر هغه به يو دايمي عذاب نازل شي، د خسرګنۍ د 

خپلوانو عذاب!، "نه، نه" الون ولړزېدى، "يوازي د يو لك روبلو لپاره زه خپل ژوند نه بربادوم" له دې پرېكړي څخه 

 .ن يو عجيبه سكون تر لاسه كړ، د هغه پر شونډانو يوه پيكه مسكا وغوړېدهالو 

 .ولي خاندې؟" د ماشا پر شونډانو هم مسكا وغوړېده"

 .ستا پر معصوميت او سادګي خاندم" الون ماشا په غېږ كي ونيوه"

 :لږ ورسته الون په جدي لهجه وويل

، ما ټوكي درسره كولې، د هغه ټكټ لمبر چي انعام يې ګټلى ماشا بخښنه غواړم، ستا هيڅ انعام منام نه دى راوتلى"

شپږويشت نه شپږڅلوېښت دى" الون چي دا جمله ادا كړه نو لكه يو لوى پېټى چي يې له اوږو ليري كړ، هغه خپل 

 .ځان ډېر سپك او حوسا حس كړ

 :د ماشا پر څېره نااميدي وغوړېده

 :هته داسي ټوكي ولي كوې؟" ماشا څو شيبې خپه شو "

 "كه پر ما له خوښۍ څخه د زړه دوره راغلې واى؟ او مړه شوې واى، نو؟"

ها، ها... ها" الون د زړه له اخلاصه وخندل او بيا د خپلي خپه شوي ښځي په پخلاينه بوخت شو، ماشا ډېره ژر پخلا "

 .شوه او لږ وروسته په ژور خوب ويده شوه

كر نه و خپور، هغه چورت واهه چي د هغه معصومي ښځي له الون ته هم خوب ورتلى، نور د هغه پر ذهن كوم ف

پنځلسو كلونو څخه هغه ته د مجازي خداى په سترګه كتلي، له هغه سره يې د اطاعت ژوند تېر كړى دى، د هغه 

پر ريښتيا او درواغو يې په پټو سترګو باور كړى، ماشا به هيڅكله دا فكر هم نه كوي چي نن الون د خپل ژوند تر 

 .لوى درواغ وويل، هغه ورځپاڼه ټوټې، ټوټې كړه او په چټل دان كي يې واچولټولو 

د الون خيال ريښتيا وختى، سهار د ماشا نه لاټرۍ په ياد وه او نه يې هم انعام په فكر كي وروګرځېدى، هغې الون 

پل سړي ته يې لاس ته سهارنۍ وروړه او د هغه د رخصتولو لپاره په وره كي ودرېده، هغه تر هغو مسكۍ وه او خ

 .ښوراوه، تر څو هغه له سترګو پناه شو

 عابده

 رابندرنات ټېګور/بنګال

كله چي زما شهرت خپل اوج ته ورسېد او زما نوم د ادبي جريدو په سرليكونو كي وليكل شو نو ما د دې ادبي رقابت 

هستي او د هغې بې شمېره غمونه بيخي له وېري په يو داسي ګوښه ځاى كي د اوسېدو اراده وكړه چي هلته زه خپله 

له ياده وباسم، له كلكتې څخه څو ميله ليري په يو كلي كي زما كور دى، هلته زه په پوره مانا ارام ژوند تېرولاى شم، 

د دې كلي اوسېدونكى تر اوسه پوري زما په اړه كومي نتيجې ته نه دي رسېدلي، د هغوئ په نزد زه نه د سيل شوقي 

داسي ميله بازه يم، هغوئ ما دروېش هم نه بولي، زما او د هغوئ تر منځ چي كومه څه نا څه اشنايي  يم او نه هم

شته هغه هغوئ له دې خيال څخه همېشه ليري ساتي، له دې پرته هغوئ ما مساپر هم نه بولي په داسي حال كي 

ازي دومره پوهيږي چي زه جره يم چي زه له ازله ګښته يم، زه په كروندو كي اكثره بې مقصده ګرځم خو هغوئ يو 

هغه هم په دې خاطر چي هغوئ له ما سره هيڅ كله زما كوچنيان نه دي ليدلي، داچي هغوئ زما په اړه په انسان يا 

حيوان شمېرلو كي پاته راغلي دي نو له دې امله يې زه پر خپل حال پرې ايښى يم ځكه نو زه په خپله دنيا كي يوازي 

 .اوسم

دې پوه شوم چي په دې ټول كلي كي يوازي يوه هستي داسي شته چي هغه له ما سره دلچسپي لري، خو زه اوس په 

ما له هغې سره د جولايي د مياشتي په يوه غرمه كي وليدل، له سهاره څخه باران اورېدى او فضا تر اوسه پوري داسي 

 .نمجنه پاته وه لكه له اوښكو وروسته چي ليمه

غاړه كي د څرېدونكو غواوو ننداره مي كول، د غرمې سور لمر پر مځكه باندي د خپلو زه مست ناست وم د رود په 

وړانګو جال غوړاوه، د لمر دې ساده رڼا چاپېريال له معصومانه جذباتو څخه ډك كړى و، ما چي هغه ته كتل نو په 

ه نه ولاى، له دې څخه بزړه كي خيال را پيدا شو چي كشكي انسان د دې لباسونو پر ځاى د فطرتي سنګار پيروي ك

يوازي دا چي د خياطۍ پيسې به سپمېدلاى بلكي زموږ له بدن سره به د هوا هغه موسيقي لګېدلاى چي د هغې له 

 .امله به زموږ رنګ د مصنوعي لباسونو په نسبت ښه ښكارېدلاى

ه و تندى يې پر مځكپه همدې شيبه كي چي زه په خيالونو كي ډوب وم يوه پخه ښځه راغله ماته يې سجده وكړه ا

وسولاوه، هغې په خپلي لمن كي د ګلونو غونچې را اخيستي وې، هغې په ډېر درناوي په داسي حال كي چي لاسونه 

 :يې يو ځاى نيولي وو د ګلونو يو غونچه ماته راكړه او ويې ويل

 "ديوتا دا ستا نذر دى"

د هغې د تلو احساس راته ونشو، كه څه هم دا يوه هغې دومره وويل او لاړه داچي زه په يو فكر كي ډوب وم ځكه نو 

عادي پېښه وه خو زما پر زړه يې ژور اثر وكړ، ما يو ځل بيا څرېدونكو غواوو ته وكتل هغوئ اوږدې، اوږدې ساوي 

اخيستې، په شنو ورشوګانو كي پورته كښته كېدې او مچان يې په ساه باندي شړل، دې منظر زما د سترګو په وړاندي 

ز صورت اختياراوه، لوستونكي ښايي زما پر دې كم عقلي باندي وخاندي خو زه دا وايم چي زما زړه له صفت يو مرمو 

او ثنا څخه ډك و، بيا په همدې مهال ما د آم له وني څخه يو شين ښاخ را پرې كړ او غواوو ته مي په خپل لاس ور 

 .واچوه

 .كړى وي او ما دا خوښي محسوسه كړه لكه ما چي خپل خداى خوشحاله

په دويم كال چي زه كلي ته بېرته راغلم نو د فروري مياشت وه، يخ لا تر اوسه نه و وتلى، سهار مهال چي د لمر 

وړانګي زما كوټې ته راغلې نو ما د هغوئ له تودوخي مننه وكړه، زه په ليكلو بوخت وم چي زما نوكر كوټې ته راغى 

 :او ويې ويل

له تا سره وويني، ما په بې پروايي سره ورته وويل: چي پورته يې راوله او بېرته په  د "وشنومت" يوه عابده غواړي چي

ليكلو بوخت شوم، لږ ورسته عابده دننه راغله او ټيټه شوه زما قدمونو ته يې لاس وروړى، دا هغه ښځه وه چي ما يو 

څخه مطالعه كړم، هغه د عمر كال وړاندي څو شيبې ورسره ليدلي و، اوس ما كولاى شو ل چي هغه بيخي له نژدې 

له هغې برخي څخه اوښتې وه چي يو نارينه يې پوښتنه وكړي چي ښځه ښايسته ده كه بد رنګه؟ هغه په قد لوړه وه 

او غښتلې وه خو د هغې ملا د ډېر رياضت له امله كړوپه شوې وه، تر دې ټولو د پاملرني وړ د هغې دوې سترګي 

  .كله چي هغه را ننوته نو د هغې دې دوو سترګو ماته ټكان راكړوې، په هغو كي ډېر كشش موجود و، 

 :ديوتا!" هغې وويل"

 "ايا د هغو ګڼو ونو سورى زموږ د ليدو لپاره مناسب ځاى نه و چي تا زه خپل تخت ته را وغوښتم؟"

 زكام راپوري هغې زه به باغ كي د ګرځېدو په مهال ليدلى وم خو ما هغه نه وه ليدلې، دا څو ورځي كېدې چي ماته

 .شوى و ځكه نو زه له كوره دباندي نه وم وتلى بس د خپلي بالاخانې څخه مي د شنه ژوندي اسمان سيل كاوه

 :تر لنډي چوپتيا وروسته هغې بيا وويل

 "ديوتا! زه ستا قدم ښكلولو ته راغلې يم"

خو هغه نا كراره وه ځكه چي زما پښې زه چوپ وم، تر تلو وړاندي هغه بيا زما پر پښو را پرېوته او هغه يې ښكل كړې 

 .پټي وې خو د هغې زړه و چي لوڅي يې وويني

په دويمه ورځ سهار زه له كوټې څخه راووتم او په بالاخانه كي كښېناستم، د ونو له قطار څخه چپ لور ته ما يوازي 

ه؟ هر لور ته خوپ و، ما ليري د كلي خوپناكه منظره ليدله، په هغه سهار دا ويل ناشوني و چي لمر را ختلى دى كه ن

وليدل چي هغه ښځه له خوپ څخه داسي را ښكاره شوه لكه له توري شپې څخه چي د شفق رڼا راپورته كيږي، هغې 

 .د ديوتا په وړاندي يو خوندور منتر زمزمه كاوه

ز باندي لپاره پر مېبيا چي كله خوپ ليري شو او د لمر سترګه د اسمان پر نيمايي باندي وځلېده نو زه د څه ليكلو 

كښېناستم چي له ځينو څخه مي د چا د قدمونو ښكالو تر غوږ شوه او عابده په داسي حال كي چي يوه نغمه يې 

 .پورته كړې وه كوټې ته را دننه شوه، هغه ماته ټيټه شوه، ما د كاغذونو له بستې څخه سر راپورته كړ

هغه ډېر مقدس وو ځكه چي ستا مقدسو لاسو هغه لمس كړي ديوتا! ما پرون ډېر پاك او سپېڅلي خواړه وخوړل، "

 "وو

 :ما تكان وخوړ او و مي پوښتل چي هغې څنګه له ما څخه پاته شوي خواړه تر لاسه كړي دي؟ هغې وويل

زه ماښام له وره سره په تمه وم چي كله ستا نوكر لوښي بيرته را اخيستي وو نو ما له هغه څخه يوڅه خواړه  "

 "واخيستل

دې په اورېدو زه ډېر حيران شوم ځكه د كلي هر كس خبر و چي ما ډېر وخت په اروپا كي تېر كړى دى او له د 

  .اروپايانو سره مي خوړل څښل كړي دي، هغوئ له ما څخه ډډه كول

 :عابدې په اريانۍ سره وويل

 "چي زه ستا پاته شوني و نه خورم نو دلته مي د راتلو ګټه څه ده، ديوتا؟"

 .وم، هغه زما له حيرته څخه ډېره متاثره شوه او ورو پورته شوه لاړهزه چوپ 

ما څه وخت وروسته څرګنده كړه چي عابده له ډېري درنې كورنۍ څخه ده او د هغې مور ډېره ښه ښځه وه هغې 

ل دا د "درمسار" له خدمتګارۍ څخه منع كړه خو دې خپله د ځان لپاره دا ژوند غوره كړ، ما له هغې څخه وپوښت

چي هغه ژوند څنګه تېگگروي؟ هغې ماته وويل چي زما پيروانو ماته يوه ټوټه مځكه راكړې ده او ډوډۍ د څو ورونو 

له ټكولو څخه پيدا كوم، زما ټينګه هيله وه چي له هغې څخه دا وپوښتم چي هغې واده كړى دى كنه؟ خو هغې كله 

 .دا ډول پوښتنه ونشواى كړاى په اشاره هم د دې يادونه ونه كړه ځكه نو ما له هغې څخه

ما د هغې په اړه دا مالومات هم تر لاسه كړ چي لوړ ذاتي خلك د هغې درناوى نه كوي، له هغه ورسته چي عابده بيا 

 .راغله نو هغې زه په مطالعه كي ډوب وليدم

 "ديوتا، زه چي هر وخت راشم، ته په ليكلو او لوستلو بوخت يې"

 :ما ورته وويل

 "اوزګار بندګان بوخت ساتي، كه نه نو هغوئ خامخا بدو ته مخه كوي خداى)ج( خپل"

عابدې ماته وويل: "چي كله زه ستا ليدو ته راځم نو نوكر ما خامخ دننه نه راپرېږدي، كله چي زه ستا لمانځنه كوم 

وب يې، له ډ نوستا پښې همېشه په جرابو پټي وي او كله چي زه له تا سره خبري كوم نو ته هر وخت په فكرونو كي

 :دې ځلي د تلو په وخت هغې لاسونه په خواست سره ونيول او ويي ويل

ديوتا، نن سهار ما ستا پښې پر خپله سينه باندي محسوسي كړې، اه! څومره سړې وې خو وې لوڅي، دا رنګه په "

 "جرابو كي پټي نه وې، ما له وخته د دوئ لمانځنه كول ځكه زما ټوله هستي ور څخه اباده شوه

په هغه ماښام چي عابدې خپل ژوند راته بيانوه ستوري ورو، ورو له خوبه ويښ شول او د ونو شاته ښكارېدل چي په 

 .تياره كي يې سترګكونه وهل، هغه د خپلي كيسې پاى ته په رسېدو وه

زما د مېړه  زما مېړه ډېر ساده دى خو زه يې په دې ساده توب كي هم يوه ښېګڼه وينم، زموږ د واده مخكي زما او"

مور او پلار مړه شوي وو، زما مېړه هميشه دا هيله لرلې چي يو څوك پر هغه باندي حكومت وكړي، او زه په دې ډېر 

شرم محوسوم چي هغه ما تر ځان لوړه بولي او زه په دې هم ښه پوهېږم چي هغه تر هرڅه ما ښه بولي په داسي حال 

ه پخپله دونيا كي تر هر چا زما ډېر عزت كاوه، يوازي عزت هم نه كي چي هغه په خبرو كي تر ما ډېر ښه دى، هغ

بلكي مينه هم او داسي مينه چي په دنيا كي ډېره كمه ليدل شوې ده، "ګورو ټهاكر" زما تر مېړه كشر و، اه! هغه 

 زړه د څومره ښكلى و، زما سړي او هغه په كوچنيوالي كي يو ځاى لوبي كولې او له هغه وخته څخه ده خپل روح او

كوجنيوالي د دې دوست په خدمت كي وقف كړي وو، ټهاكر پوهېدى چي زما سړى څومره ساده دى ځكه به يې 

پر هغه هر وخت پسخند واهه، هغه او د هغه ملګرو به د ساعتېري لپاره پر هغه ټوكي كولې خو هغه به چار او ناچاره 

ايه او د هغه خرڅ زما مېړه له جېبه وركاوه، زه اتلس برداشتولې، چي زه واده شوم ګرو ټهاكر په بنارس كي درس و 

كلنه وم چي هغه كلي ته بېرته راغى، په پنځلس كلنۍ كي زما يو اولاد وشو خو زه دومره ځوانه وم چي د هغه مي 

 هيڅ پروا نه كوله، زه د ټوكو ټكالو ډېره شوقي وم او يوازي د خپلو كليوالو همزولو نجنو سره په ساعتېري پوهېدم،

زوى به مي يوازي هغه وخت ليدى چي زه به له مجبورۍ په كور كي پاته كېدم، د كوچني د روزني لپاره افسوس! 

ما زوى و زوكړ خو د هغه د لوبو شيان مي ور برابر نه كړل، مور د هغه په زړه كي ځاى جوړ كړى و خو هغې و نه 

ې دنيا كي د هغه په لټه يم، هغه د خپل پلار د زړه مانه، هغه د غوصې په حالت كي زه پرېښودم او زه تراوسه په د

راحت و خو زما بې پروايي هغه ته صدمه ور ورسوله، هغه دا بيانولاى نشوه ځكه هغه له ازله همداسي خاموش 

طبيعته و، د اريانۍ خبره دا وه چي زما زوى زما له بې مخۍ سره له ما سره ډېره مينه كوله، د هغه دا خيال و چي 

به زه هغه خامخا پرېږدم او لاړه به شم، زه او هغه چي به كله يو ځاى وو نو هغه به زما په سترګو كي سترګي  يوه ورځ

را ښخي كولې او تر ډېره به يې راته كتل او زه چي به هره ورځ د رود غاړي ته تلم نو هغه به خپل ناني، ناني لاسونه 

لمبېدو ګودر يوازي زما او زما د همزولو د ليدو ځاى و، د دې د اشارې په دود خلاصول چي ما هم درسره بوزه خو د 

لپاره د كوچني پېټى پر غاړه ګرځېدل د منلو وړ نه و، يوه ورځ چي د تورو وريځو لړۍ ټولي شوې نو خادمي ته مي 

 .وويل چي هغه پر كوچني پام وكړي او خپله د رود په لور رهي شوم، كوچني چي زه وليدم چي ځم نو په چيغو شو

زه چي څنګه ګودر ته ورسېدم، هلته هيڅوك نه وو، زه په كلي كي تر ټولو ښځو ښه لامبوزنه وم، رود غاړي تر غاړي 

ډك و، ما ور ټوپ كړل او په لامبو سره د رود منځ ته رسېدلې وم چي د رود له غاړي مي يوه چيغه واورېده: " موري!" 

ودر په ځينو كي را تا كېدى، ما د درېدو ورته وويل، په زوره په ما چي سترګي ور واړولې او ومي كتل، زما زوى د ګ

زوره چيغي مي پر ووهلې خو هغه په خندا او داسي حال كي چي ماته يې نارې را وهلې مخ په وړاندي راروان و، زما 

وى چيغي ز پښې او لاسونه له وېري مړه شول، ما سترګي پټي كړې او چي بېرته مي خلاصي كړې نو په ځينو كي زما د 

د ابد لپاره چوپي شوي وې، زه د رود غاړي ته راغلم، هغه مي له اوبو څخه راوكيښ او پر اوږو مي را واخيست خو 

هغه يخ پخ شوى و، يو وخت هغه زما ارمان درلود خو اوس زه د هغه ارمان لرم، كومي ستونزي چي زما سړي زغملي 

ماته زما د كړو ښه سزا راكړې واى نو دا به زموږ د دواړو  دي په هغه يوازي خداى پاك)ج( ښه پوهيږي، كه هغه

  .لپاره ښه واى خو هغه خاموش و

په كومو ورځو كي چي زه د هغه په غم كي په لېونتوب وم نو "ګوروټهاكر" بيا راغى، له دې ځلي زما خاوند د هغه د 

دګي كي به يې خبري لا نه كولې، پر هغه استعداد له امله تر پخوا څو چنده ډېر د هغه عزت كاوه او د هغه په موجو 

باندي د ګوروټهاكر وېره لوېدلې وه، زما خاوند ګوروټهاكر ته وويل چي هغه ماته تسلي راكړي، هغه پر ما باندي د 

مقدس ويدونو منتر ووايه، هغه منترو زما پر زړه باندي هيڅ اثر و نه كړ خو هغه ژبه ډېره اغېزمنه وه چي دا توري 

 .وو په ادا شوي

ما د ګروټهاكر په رنګ كي خداى وموند، هغه به هره ورځ سهار زموږ كور ته د ډوډۍ خوړلو لپاره راتلى، زه چي به 

څنګه راويښېدم نو د هغه د ډوډۍ په فكر كي كېدم، زما مېړه چي وليدم چي زه د هغه ډېر عزت كوم نو هغه به 

ر شول خو د پردې تر شا نور څه روان وو چي ما نشواى زما ډېر عزت كاوه، همداسي زموږ د ؟وند پنځه كلونه تې

معلومولاى خو زما زړه هغه كشف كړل، د پسرلي په يو سهار ګوروتهاكر تر لمبېدو ورسته كور ته بېرته روان و جي 

د آم تر يوې وني لاندي ما او هغه سره مخامخ شوو، هغه ټوال پر اوږه اچولى و او په سنسكرت باندي يې يو شعر 

ه كاوه، زه ټوله لنده وم او كالي مي ټول پر بدن باندي نښتي وو، د هغه په ليدو زه ډېره وشرمېدم، هڅه مي زمزم

 .وكړه چي ژر ځان وباسم خو هغه زما نوم واخيست

 :زه سره كوچنۍ شوم او وشرمېدم، هغه په ما كي سترګي ښخي كړي وې او ويې ويل

 "ستا بدن څومره ښكلى دى"

وه لكه د مرغيو يوه دنيا چي زما د سر پر ښاخ چڼيږي او ټوله ښاخونه له ګلونو ډك دي او ماته داسي محسوسه ش

داسي راته ښكاره شوه لكه مځكه ّاسمان او هر شى چي د خمار او خوښۍ په حال كي دي، زه نشم ويلاى چي كور ته 

  كوو خو كمره خالي راتهڅنګه ورسېدم خو دومره پوهېږم چي هغي كوټې ته ننوتم چي موږ د ديوتا عبادت په كي

ښكاره شوه، زما د سترګو په وړاندي هغه وړانګي په نڅا وې چي ما له لمبېدو څخه وروسته د راتلو پر مهال د اّم د 

 .وني تر سيوري لاندي ليدلي وې

خو  لګوروټهاكر په هغه ورځ د خپلي ډوډۍ د وړلو لپاره راغى او زما پوښتنه يې وكړه، زما مېړه زما پسې ډېر وكت

 .پيدا يې نه كړم

نه پو هېږم چي هغه ورځ څنګه تېره شوه او د شپې چي ما خپل مېړه وليد چي ويده و نو زه په پټه د هغه پښو ته 

 .نژدې پرېوتم، يو ځلي هغه پښې كش كړې او هغه زما له سينې سره ونښتې

ه ښاخونو څخه د شفق سرخي راښكاره سهار چي زما مېړه راويښ شو نو زه هغه ته نژدې ناسته وم، د كړكۍ دباندي ل

شوه تر اوسه لا وختي و، كاغيو شور نه و جوړ كړى، زه ټيټه شوم او پخپل تندي مي د خپل مېړه پښې مچ كړې، هغه 

 :جګ كښېناست او په حيرانۍ يې ماته وكتل، ما ورته وويل

 "ېږدمما اراده كړې ده چي دنيا پرېږدم، نوره زه ستا نه يم، زه بايد ستا كور پر "

 :ښايي زما مېړه تر اوسه خوب ليدى، هغه يو تورى هم له خولې راو نه ايست، ما ورته ويل

 "زما په خبره ځان پوه كړه، ته اوس يو بل واده وكړه او زه له دې دنيا څخه رخصتېږم"

 :زما مېړه وويل

 "تاته دا د لېونيانو خبري چا در زده كړې؟ تاته چا وويل چي ته دنيا پرېږده؟"

 :ورته وويل ما

 "زما ګوروټهاكر"

 :زما مېړه په حيرانۍ وويل

 "ګوروټهاكر؟ هغه تاته دا نصيحت كله وكړ؟"

 :ما ورته وويل

تېر سهار چي زه له روده څخه بېرته راتلم" د هغه اواز ولړزېدى، مخ يې را واړوه، زما په څېره كي يې سترګي ښخي "

 :كړې او را څخه ويې پوښتل

 "وويل؟هغه تاته دا ولي "

 :ما ورته وويل

 "زه نه پوهېږم، له هغه څخه پوښتنه وكړه ښايي هغه دي وپوهوي"

 :زما مېړه وويل

د دنيا پرېښودل ممكن دي ولي چي انسان پكي اوسي، ته هيڅ ضرورت نه لرې چي زما كور پرېږدې، زه له ګوروټهاكر "

 "څخه په دې اړه پوښتنه كوم

 :رش باندي ناست و، كله چي څه رڼا شوه نو هغه ماته وويلزما مېړه چوپ و او په تياره كي پر ف

 "راڅه چي ګوروټهاكر ته ورشو"

 :ما په داسي حال كي چي لاسونه مي سره يو څاى ورته ونيول هغه ته وويل

 "زه به نور هيڅكله له هغه سره ونه وينم"

له دې وروسته هيڅ ونه ويل، زه هغه زما په سترګو كي سترګي راواچولې، ما له شرم څخه سترګي كښته كړې، هغه 

پوهېدم چي هغه زما د زړه خبره درك كړې ده، په دې غملړلې نړۍ كي دوې هستۍ داسي وي چي هغوئ له ما 

سره مينه وكړه، زما زوى او زما خاوند، هغه مينه زما هر څه وو، له دوئ دواړو څخه يوه زه پرېښودم او بل ما، نور 

 "وازي له صداقت څخهبه زه له صداقت څخه كار اخلم ي

 .عابده زما پر پښو راپرېوته، پورته شوه او بيا راپرېوته او لاړه

